
አዲስ አበባ፡- ዜጎች አገራቸውን ካለችበት ችግር 
አውጥተው ወደ ተሻለ ምዕራፍ ለማሻገር በሚያሻግሩ 
ጽንሰ ሐሳቦች ዙሪያ ተመሳሳይ ግንዛቤና እይታ 
ሊኖራቸው እንደሚገባ  ተገለጸ፡፡

የአሻጋሪነት ኮንሰልታንስ መስራች ወይዘሮ መቅደስ 
ገብረወልድ «ብሩህ ሃሳብ፣ ሥራና ክህሎት ስለ ኢትዮጵያ» 
በሚል መሪ ቃል የኢትዮጵያ ፕሬስ ድርጅት በጂማ 

ክልሉን የቀውስና የትርምስ ... ወደ ገጽ 4 ዞሯል

«ዜጎች አገራቸውን ለማሻገር 
በሚያሻግሩ ጽንሰ ሐሳቦች 

ዙሪያ ተመሳሳይ እይታ እና 
ግንዛቤ ሊኖራቸው ይገባል»

-ወይዘሮ መቅደስ ገብረወልድ 
የአሻጋሪነት ኮንሰልታንስ መሥራች

«ዜጎች አገራቸውን ... ወደ ገጽ 4 ዞሯል

ዘላለም ግዛው  

አዲስ አበባ:- ኢትዮ- ሱዳን ተመሳሳይ ባህልና 
ሃይማኖት ያላቸው፣ የዓባይን ውሃ የሚጋሩ 
እንደመሆናቸው መልካም ግንኙነታቸውን በማጠናከር 
በሚያግባቡና በሚያስማሙ አጀንዳዎች ለጋራ ጥቅም 
መቆም እንደሚገባቸው የሱዳን ጋዜጠኛ ሃሊ ያህያ ገለጸ፡፡    

ጋዜጠኛ ሃሊ ለኢትዮጵያ ፕሬስ ድርጅት 
እንደገለጸው፤ ኢትዮ- ሱዳን ሕዝቦች ተመሳሳይ 
ባህልና ሃይማኖት ያላቸው፣ የዓባይን ውሃ የሚጋሩ 
እንደመሆናቸው ለጋራ ጥቅም በትብብር መቆም 
ይገባቸዋል፡፡  አንዳቸው ለአንዳቸው አጋር መሆን 
አለባቸው፡፡ 

የሁለቱ አገራት ሕዝቦች የሚያስተሳስራቸው ባህል፣ 
በአገራቱ መካከል ያለው የንግድ ልውውጥ ሊጠናከር 
ይገባል፡፡ በድንበር ላይ የሚያደርጉትን የንግድ ትስስር 
በማጠናከር በኢኮኖሚው ዘርፍ ተጠቃሚነታቸውን 
ሊያሳድጉ እንደሚገባም ነው የገለጸው፡፡  

የኢትዮጵያና ሱዳን ሕዝቦች ችግር እንዲፈጠር 
በተለይም በቅኝ ግዛት ዘመን የድንበርን ጉዳይ አጀንዳ 
ያስቀመጡትን መቀበል እንደማይገባም በመጠቆም፤ 
የድንበር ልዩነት በሰላም መፈታት አለበት፡፡ የኢትዮ-
ሱዳን በታሪክ የተሳሰረው ግንኙነት መሻከር የለበትም 
ብሏል፡፡ 

‹‹የኢትዮ-ሱዳን ሕዝቦች ያለውን የተፈጥሮ ሀብት 
ጉዳይ የጋራ ልማት ሊኖረን ይገባል፡፡ በድንበር አካባቢ 

“የኢትዮጵያና የሱዳን ሕዝቦች ለጋራ ጥቅም 
በጋራ መቆም አለባቸው”

 “የኢትዮጵያና የሱዳን ... ወደ ገጽ 4 ዞሯል

የሚገኙ ሱዳናውያን ከእርሻ ሥራ ባሻገር የሚያውቁት 
ነገር የለም›› ብሏል፡፡  

እንደእርሱ ገለጻ፤ በአገራቱ መካከል የሕዝብ 
ለሕዝብ ግንኙነቱ መጠናከር ይኖርበታል፡፡ ሰላም 
መስፈን አለበት፡፡ የሁለቱ አገራት ሕዝቦችን ድምጽ 
መንግሥታት መስማት አለባቸው፡፡ ብዙኃን መገናኛ 

አስቴር ኤልያስ 

አዲስ አበባ፡- የሕዝብ ተወካዮች ምክር ቤት 
አባላት ወደየተመረጡበት አካባቢ ሄደው በቆይታቸው 
ከሚተገብሩት መካከል በሰላምና ጸጥታው ጉዳይ 
ከሕዝቡ ጋር መሥራት ዋና ተጠቃሽ መሆኑን የመንግሥት 
ዋና ተጠሪ ሚኒስትር አቶ ተስፋዬ ቤልጅጌ አስታወቁ፡፡   
በየቦታው በታጣቂ ኃይሎች የሚፈጸመውን የሽብርተኞች 
ተግባር ማሸነፍ የሚቻለው ኢትዮጵያውያን በጋራ 
ሲቆሙ እንደሆነም አሳስበዋል፡፡

አቶ ተስፋዬ ቤልጅጌ ከአዲስ ዘመን ጋር ባደረጉት 
ቆይታ እንዳስታወቁት፤ በአሁኑ ወቅት ኢትዮጵያን 
እያጋጠማት ያለው የሰላም እጦት በተለይ ደግሞ 
በየቦታው በታጣቂ ኃይሎች የሚፈጸመው የሽብርተኛውን 

የሕዝብ ተወካዮች ምክር 
ቤት አባላት በእረፍት 
ጊዜአቸው በፀጥታው 

ዙሪያ ትኩረት ሰጥተው 
እንደሚሠሩ ተገለጸ

የሕዝብ ተወካዮች ምክር... ወደ ገጽ 4 ዞሯል

ፍቃዱ ዴሬሳ 

አዳማ፡- ክልሉን የቀውስና የትርምስ ቀጣና ለማድረግ 
የታቀደው የፀረ-ሰላም ኃይሎች ተልዕኮ በመላው 
ሕዝብና የፀጥታ አካላት ሊቀለበስ መቻሉን የክልሉ ርዕሰ 
መስተዳድር አቶ ሽመልስ አብዲሳ ገለጹ። በክልሉ የታቀዱ 
ዋና ዋና እቅዶችም ስኬታማ መሆናቸውን ጠቁመዋል፡፡

የጨፌ ኦሮሚያ ስድስተኛ ዙር አንደኛ የሥራ 

ክልሉን የቀውስና የትርምስ ቀጣና ለማድረግ የታቀደው 
የፀረ-ሰላም ኃይሎች ተልዕኮ መክሸፉ ተነገረ

-ሃሊ ያህያ የሱዳን ጋዜጠኛ 

ዘመን 3ኛ መደበኛ ጉባኤ ላይ የ2014ዓ.ም የአስፈጻሚ 
አካላት እቅድ አፈፃፀምና የ2015 ዓ.ም ዋና ዋና እቅዶችን 
በገመገመበት ወቅት ርዕሰ መስተዳድሩ አቶ ሽመልስ 
አብዲሳ እንደተናገሩት፤ በበጀት ዓመቱ በክልሉ ያጋጠሙ 
ችግሮችን በማለፍ የሕግ የበላይነት እንዲከበር፣ ሰላም 
እንዲሰፍን እንዲሁም የልማትና በርካታ የማኅበራዊ 
ተግባራት ሲከናወኑ የቆዩ መሆኑን አንስተው፣ በተለይም 
በክልሉ ሰላም እንዲሰፍን የሸኔና ሌሎች ፅንፈኛ ኃይሎች 

ክልሉን የትርምስ ቀጣና ለማድረግ ያቀዱት ተልዕኮ 
በመላው የክልሉ ሕዝቦችና የፀጥታ አካላት ሊቀለበስ 
ችሏል ብለዋል። 

በአሸባሪው ሸኔና ሌሎች ክልሉን ለማተራመስ 
በወጠኑ የጠላት ኃይሎች ላይም በተቀናጀ የፀጥታ አካላት 
ሕግ የማስከበር ዘመቻ በተወሰደው እርምጃ በርካታ 
የጠላት ኃይሎች መመታታቸው፣ እጅ መስጠታቸውንና 
መማረካቸውን  አመልክተዋል። 

አቶ ተስፋዬ ቤልጅጌ



ገጽ 2 አዲስ ዘመን    ሐሙስ ሐምሌ 14 ቀን 2014 ዓ.ም

ዜና

ሙሳ ሙሐመድ

 አዲስ አበባ፡- በ2014 በጀት ዓመት የፌዴሬሽን 
ምክር ቤት ጉባኤዎች ላይ አባላት ተሟልተው 
ባለመገኘታቸው ውሳኔን የሚሹ 20 ጉዳዮች ወደ ቀጣይ 
ዓመት መሸጋገራቸውን በፌዴሬሽን ምክር ቤት የሕገ-
መንግሥት ትርጉምና ውሳኔ አፈፃፀም ክትትል ቋሚ 
ኮሚቴ አስታወቀ፡፡ 

በቀጣይ በሚከናወኑ ጉባኤዎች ያለበቂ ምክንያት 
የማይገኙ አባላት ላይ ርምጃ እንደሚወሰድ ኮሚቴው 
ገልጿል።  

የሕገ-መንግሥት ትርጉምና ውሳኔ አፈፃፀም ክትትል 
ቋሚ ኮሚቴ ፀሐፊ ወይዘሮ ፀሐይ ወራሳ ለኢትዮጵያ 
ፕሬስ ድርጅት እንደተናገሩት፣ በ2014 በጀት ዓመት 
በተደረጉት የፌዴሬሽን ምክር ቤት ጉባኤዎች ላይ አባላት 
ተሟልተው ባለመገኘታቸው 20 ውሳኔን የሚሹ ጉዳዮች 
ለቀጣይ ዓመት ተሸጋግረዋል፡፡

በበጀት ዓመቱ አንድ መቶ የሕገ-መንግሥት ትርጉምና 
ውሳኔን የሚሹ መዝገቦች ለማየት ቋሚ ኮሚቴው ዕቅድ 
ይዞ እንደነበር የገለጹት ወይዘሮ ፀሐይ፣ ከዚህ ውስጥ 
80ዎቹን መታየታቸውን ጠቁመዋል፡፡ 

ቀሪዎቹ ወደ 2015 በጀት ዓመት የተሸጋገሩት 
20 ጉዳዮችም በቀጣይ ሥራዎች ላይ ጫናን ሊፈጥሩ 
እንደሚችሉ ከወዲሁ ስጋታቸውን ወይዘሮ ፀሐይ 
አስቀምጠዋል፡፡ 

ወደ ቀጣይ የተሸጋገሩት ጉዳዮጽች ከሕገ-መንግሥት፣ 
ከዜጎች ፍትህ ፍላጎት ጋር የተያያዙ መሆናቸውን ወይዘሮ 
ፀሐይ ጠቁመው፤ የቀረቡት ጉዳዮቹ በወቅቱ በቂ ምርመራ 
ተደርጎባቸው የምክር ቤቱን ውሳኔ ባለማግኘታቸው 
የዜጎች የፍትህ ጥያቄ ላይ መጓተት ይፈጥሯል ሲሉ 
ተናግረዋል። 

በምክር ቤቱ ስብሰባዎች ላይ የሚሳተፉ አባላት 
የክልልና የፌዴራል መንግሥት ከፍተኛ ባለስልጣናትና 
በፓርቲም ደረጃ በአመራርነት የሚሠሩ በመሆናቸው 
በተለያዩ አገራዊ ጉዳዮችና  ሁኔታዎች በመጠመድ 
በወቅቱ ተሟልተው እንዳይገኙ ምክንያት መሆኑንም 
ጠቁመዋል፡፡

በቀጣይ ዓመት የምክር ቤቱ ጉባኤዎች ላይ አባላት 
በተሟላ ሁኔታ ተገኝተው ውሳኔ የሚሹ ጉዳዮችን 
እንዲመለከቱ ጥረት ይደረጋል ያሉት ፀሐፊዋ፤ በ2014 
ዓመት ምክር ቤቱ አዲስ ከመሆኑ ጋር ተያይዞ ቀድመን 
ወደ ርምጃ አልሔድንም ብለዋል፡፡

በቀጣይ ጉባኤዎች ላይ ያለበቂ ምክንያት የማይገኙት 
አባላት ላይ በምክር ቤቱ የስብሰባ ደንብና መመሪያ 
መሠረት የተለያዩ የእርምት ርምጃዎችን እንደሚወሰዱ 
የገለጹት ፀሐፊዋ፤ በተደጋጋሚ ያለምክንያት የሚቀሩት 
አባላት  ሲገኙም በሌላ ሰው የመተካት ሂደት ሕጉን 
በተከተለ መንገድ ይከናወናል ሲሉ አሳስበዋል።   

በቀጣዩ ዓመት ጉባኤዎች ውሳኔን የሚሻ አንድም 
መዝገብ እንዳይዘገይና እንዳይሸጋገር  ለማድረግ የምክር 
ቤቱ አባላት በኃላፊነት ሊሠሩ እንደሚገባ መልዕክት 
አስተላልፈዋል።

የምክር ቤቱ አባላት 
ተሟልተው ባለመገኘታቸው 

20 ጉዳዮች ወደ 
ቀጣዩ ዓመት ተዘዋውረዋል

ሞገስ ተስፋ 

አዲስ አበባ፡- በተጠናቀቀው በጀት አመት የሻሸመኔ 
ከተማ አስተዳደር 11 ሺ ለሚሆኑ ወጣቶች በተለያዩ 
የሥራ ዘርፎች ቋሚና ጊዜያዊ የሥራ ዕድል መፍጠሩን 
አስታወቀ።ለአገር አንድነት መረጋገጥ ወጣቱን ትውልድ 
የልማት፣ተጠቃሚና ባለቤት ማድረግ እንደሚገባም 
ጠቁሟል፡፡

የሻሸመኔ ከተማ አስተዳደር ከንቲባ አቶ ኦሾ ከድር 
በተለይም ለኢትዮጵያ ፕሬስ ድርጅት እንደገለጹት፤ 
ሻሸመኔ ከተማ ከ22 በላይ ብሔር ብሔረሰቦች 
ከመኖራቸውም ባሻገር የውጭ አገር ዜጎች ከ50 አመት 
በላይ በአብሮነት የሚኖሩባት ከተማ ናት። ከተማዋ 
ከሁለት አመት በፊት በጠላት ኃይሎች ከፍተኛ ጉዳት 
ደርሶባት ነበር።መሐንዲሶች  ጭምር ወደነበረችበት 
ለመመለስ ከ30 እስከ 50 አመት ይወስድባታል ሲሉ የነበረ 
ቢሆንም በጠንካራ የሕዝብ አንድነትና በቁጭት አንድ 
አመት ባልሞላ ጊዜ ውስጥ ወደ ነበረችበት ተመልሳለች።

በከተማዋ ቅራኔ እንዳይኖር ፍጹም የሆነ እርቅ 
በመፈጸም ወደ ልማት እንደተገባ የገለጹት ከንቲባው፤ 
አባ ገዳዎች፣ የአገር ሽማግሌዎች፣ ሀደ ስንቄዎች ከፍተኛ 
ሚና ተወጥተዋል ብለዋል።«ሕዝብን በማስተባበር 
ከ800 በላይ የተጎዱ ቤቶች እንዲገነቡ በማድረግ ሕዝቡ 
በአብሮነቱ እንዲቀጥል ተደርጓል።ቤቶችን ከመገንባት 
ባሻገርም ሕዝቡ የቀደመውን አብሮነት እንዲያስቀጥል 
የሰላም ኮሚቴ ተቋቁሞ በመሠራቱ ሻሸመኔ አሁን 
ላለችበት ፍጹም ሰላማዊ እንቅስቃሴ ሚናው ከፍተኛ 
ነበር» ሲሉም ተናግረዋል፡፡

ሻሸመኔ ወደነበረችበት እንድትመለስ ሕዝቡ ለሰላም 
የከፈለው ዋጋ ትልቅ ነው ያሉት አቶ ኦሾ፤  ለአገር ሰላምና 
አንድነት መረጋገጥ ወጣቱ ትውልድ ጉልበቱንና ሀሳቡን 
ልማት ላይ እንዲያውል ማድረግ  የአመራሩ ሚና ከፍተኛ 
እንደሆነም ጠቁመዋል።

እንደ አቶ ኦሾ ገለጻ፤ የልማት ባለቤት በማድረግ 
ነገም የልማቱ ተጠቃሚ መሆን እንደሚችል ማስረዳት 
ያስፈልጋል።ወጣቱ በርካታ ጥያቄዎች ሊኖሩት 

አስተዳደሩ ለ11 ሺህ ወጣቶች የሥራ ዕድል 
መፍጠሩን አስታወቀ

ይችላሉ፣ ጥያቄውን ከመግፋት ይልቅ በአግባቡ መመለስ 
ያስፈልጋል። ከሥርዓቱ ተጠቃሚ ከሆነ ለራሱ ሲል 
ሰላሙንና ልማቱን ያስቀጥላል ብለዋል።

ለሻሸመኔ ከተማ ሰላም መረጋገጥ ወጣቱ የሰላም 
ባለቤት ሆኖ በመገኘቱ ነው።ጸረ ሰላም ኃይሎች ለትንኮሳ 
ሲንቀሳቀሱ ባሉበት ቦታ በመያዝ ለሕግ በማቅረብ በኩል 
ወጣቱ ሚናው የላቀ  ነው።ይህም በተሠራው የግንዛቤ 
ማስጨበጫ የመጣ ለውጥ ነው።

አቶ ኦሾ እንዳሉት፤ በከተማዋ ከአራት አመት በፊት 
በተደረገ ጥናት ባሏት አምስት በሮች ከ20 ሺ እስከ 30 ሺህ 
ሰው በቀን ገብቶ ይወጣል፡፡

ሻሸመኔ ትልቅ የኢንቨስትመንት፣ የቱሪዝም መዳረሻና 

አቅም ያላት ከተማ ናት ያሉት አቶ ኦሾ፣  የቱሪስት መዳረሻ 
ካደረጓት መካከል እንደ ላንጋኖ፣ አብያታ ሻላ ሐይቆች፣ 
ብሔራዊ ሐይቆች ናቸው።በተጨማሪም  በተፈጥሮ 
አቀማመጧ ለቱሪስቶች የተመቻቸች ከተማ መሆኗን 
ጠቅሰዋል።በበጀት አመቱ ከ8 መቶ ሚሊዮን ብር በላይ 
ገቢ መሰብሰብ መቻሉን ገልጸዋል።

በበጀት አመቱ በከተመዋ በኮንስትራክሽን፣ በሆቴልና 
ቱሪዝም ዘርፍ፣ በኮብል ስቶን ንጣፍና በሌሎች ዘርፎች 
11 ሺ ለሚሆኑ ወጣቶች ቋሚና ጊዜያዊ የሥራ ዕድል 
ተፈጥሯል።በቀጣይም በተለያዩ ዘርፎች ሥራ ዕድል 
ለመፍጠር በትኩረት እየተሠራ  መሆኑን አቶ ኦሾ ከድር 
ገልጸዋል።

በጋዜጣ ሪፖርተር

 አዲስ አበባ፡- የእኔ ሀሳብ ብቻ ይደመጥ ከሚል እሳቤ 
በመውጣት ኢትዮጵያን በማስቀደም የዜጎችን ሰላምና 
አንድነት ለማጎልበት በሚደረገው እንቅስቃሴ የክልሉ 
መንግሥት ምቹ ሁኔታ ይፈጥራል ሲሉ የደቡብ ብሔርና 
ብሔረሰቦችና ሕዝቦች ክልል ርዕሰ መስተዳድር አቶ እርስቱ 
ይርዳው ተናገሩ።

የአገራዊ የምክክር ኮሚሽነሮች ከርዕሰ መስተዳድር 
አቶ እርስቱ ይርዳውና ከካቢኔ አባላት ጋር ውይይት 
አካሂደዋል።

ርዕሰ መስተዳድሩ እንደገለጹት፣ ኢትዮጵያን አሁን 
ካለችበት ዘርፈ ብዙ ችግር ለማሻገር የአገራዊ የምክክር 
ኮሚሽኑ ትልቅ ኃላፊነት ተጥሎበታል። የኮሚሽኑ ሥራ 
የመላው ኢትዮጵያውያን ተሳትፎ የሚጠይቅ ነው ብለዋል። 

የእኔ ሀሳብ ብቻ ይደመጥ ከሚል እሳቤ በመውጣት 
ኢትዮጵያን የማስቀደም እንዲሁም ለዜጎቿ ሰላም እና 
አንድነት መጎልበት በሚደረገው እንቅስቃሴ ላይ የክልሉ 
መንግሥት ምቹ ሁኔታ ይፈጥራል ሲሉም ርዕሰ መስተዳድሩ 
ጠቁመዋል። 

ለኢትዮጵያ በታሪክ አጋጣሚ ልዩ ሆኖ በቀረበው 
የመፍትሄ ሀሳብ ላይ ተፎካካሪ ፓርቲዎች እንዲሁም 
በፓርቲ ደረጃ ያልተደራጁና የሀሳብ ተቃርኖ ያላቸው 
አካላት ተሳትፎ በማድረግ የጋራ የሆነችውን አገር በጋራ 
መገንባት ይገባል ብለዋል። 

ነፍጥ አንስተው የሚታገሉ በተለያየ ሁኔታ ቅራኔ ውስጥ 
የገቡ አካላትም በአዋጁ መሠረት ቅድመ ሁኔታዎቻቸውን 
አሟልተው ወደ ውይይቱ ቢቀላቀሉ የተሻለ ሊሆን 
እንደሚችልም አብራርተዋል። 

የኮሚሽኑ አባላት ኢትዮጵያ በአስቸጋሪ ሁኔታ ላይ 

«ኢትዮጵያ ካለችበት ዘርፈ ብዙ ችግር እንድትሻገር በሚደረገው 
ጥረት ላይ የክልሉ መንግሥት የበኩሉን ሚና ይወጣል»

 ርዕሰ መስተዳድር  አቶ እርስቱ ይርዳው

መሆኗን በመረዳትና የተጣለባቸውን ታላቅ አገራዊ ተልዕኮ 
መነሻ በማድረግ አዘውትረው ላደረጉት  ትጋት ርዕሰ 
መስተዳድሩ ምስጋና አቅርበዋል። 

የአገራዊ የምክክር ኮሚሽን ኮሚሽነር የሆኑት አቶ 
ሙሉጌታ አጎ፣ አቶ ዘገየ አስፋው እና አቶ መላኩ ወ/
ማርያም ከክልሉ የካቢኔ አባላት ጋር በቅድመ ዝግጅት 
ሥራዎች እና ቀጣይ በሚተገበሩ ጉዳዮች ላይ ገለጻ 
አድርገዋል። 

ኮሚሽነሮቹ በዚሁ ጊዜ እንደገለጹት፣ በአገሪቱ 
ብሔራዊ መግባባት ለመፍጠር ያለመው የምክክር ኮሚሽን 
ዘመን ተሻጋሪ መፍትሄ ለማምጣት ያግዛል። 

የሕዝቦችን ብዝሀነት ያማከለና የሁሉንም ዜጎች 
ተሳትፎ የሚጠይቀው አገራዊ የምክክር መድረክ 

ውጤታማ እንዲሆን የጋራ ጥረት ይጠይቃል ብለዋል። 
የክልሉ የካቢኔ አባላት እንዳሉት ኮሚሽኑ በሕግ 

ተቋቁሞ ወደ ተግባር በመግባት የአገሪቱን ችግሮች 
በምክክር መፍታት ላይ ማተኮሩ  ለኅብረተሰቡ ትልቅ 
ተስፋ ይሰጣል በማለት አብራርተዋል። 

ኮሚሽኑ የሚያደርገውን ሁሉን አቀፍ ጥረት እንደ 
መንግሥት ኃላፊነት እና እንደ ግለሰብ በተለየ ተልዕኮ 
ለመወጣት ዝግጁ መሆናቸውን የተናገሩት ኃላፊዎቹ 
ከችግሮቻችን ፈጥነን እንድንወጣ በቁርጠኝነት ለመሥራት 
ተዘጋጅተናል ብለዋል። 

የአገራዊ የምክክር ኮሚሽን ኮሚሽነሮች ከሰዓት በኋላ 
በክልሉ ከተለያዩ የሕዝብ ተወካዮች እንደሚወያዩ ከክልሉ 
መንግሥት ኮሙዩኒኬሽን ያገኘነው መረጃ ያመለክታል።

አቶ ኦሾ ከድር

ወይዘሮ ፀሐይ ወራሳ

ዜና

ጌትነት ተስፋማርያም

አዲስ አበባ፡- የመንግሥት ኮሙኒኬሽን አገልግሎት 
ሥራዎችን ውጤታማነት ለማሳደግ የአርቲፊሻል 
ኢንተለጀንስ ቴክኖሎጂ ጥቅም ላይ እንደሚውል 
የመንግሥት ኮሙኒኬሽን አገልግሎትና የኢትዮጵያ 
አርቲፊሻል ኢንተለጀንስ ኢንስቲትዩት ገለጹ። 

የኢትዮጵያ አርቲፊሻል ኢንተለጀንስ ኢንስቲትዩትና 
የመንግሥት ኮሙኒኬሽን አገልግሎት  በጋራ ለመሥራት 
የሚያስችላቸውን ስምምነት አድርገዋል።  

የስምምነት ሰነዱን የፈረሙት የመንግሥት ኮሙኒኬሽን 
አገልግሎት ሚኒስትር ዶክተር ለገሰ ቱሉ እንደተናገሩት፤ 
መረጃን በአግባቡ ለመሰብሰብ እና በወቅቱና ጥራቱን 
በጠበቀ መንገድ ለማሰራጨት የአርቲፊሻል ኢንተለጀንስ 
ቴክኖሎጂ ጥቅም ላይ ይውላል። ለዚህም በዘርፉ በቂ አቅም 
ካለው ኢንስቲትዩቱ ጋር በጋራ ይሠራል። 

የተጠናቀረ መረጃን ለማግኘት ብቻ ሳይሆን በተደራጀ 
መንገድ ግብአቶችንም ለኅብረተሰቡ ለመሰብሰብ 
የአርቲፊሻል ቴክኖሎጂ አስፈላጊ ነው ያሉት ዶክተር 
ለገሰ፤ በዓለም አቀፍም ሆነ በአገር ውስጥ ስለኢትዮጵያ 
የሚሰራጩ መረጃዎችን በቴክኖሎጂው በታገዘ መንገድ 
ለመሰብሰብና ለመተንተን እንዲሁም ለማደራጀት ጥረት 
እንደሚደረግ ተናግረዋል።

የኮሙኒኬሽን ውጤታማነትን ለማሳደግ የአርቲፊሻል ኢንተለጀንስ 
ቴክኖሎጂ ጥቅም ላይ ሊውል ነው

 በአሁኑ ወቅት በቴክኖሎጂ ያልተጠቀመ ተቋም 
ውጤታማ መሆን አይችልም። በዚህ ረገድ የኢትዮጵያ 
አርቲፊሻል ኢንተለጀንስ ኢንስቲትዩት የመንግሥትን 
አጠቃላይ የቴክኖሎጂ አቅም ለማሳደግ የሚረዳ ሥራ 
እያከናወነ ይገኛል። የመንግሥት መረጃዎችን በቴክኖሎጂ 
ለመደገፍ የኢንስቲትዩቱን አቅም እንጠቀማለን ብለዋል። 

እንደ ሚኒስትሩ ገለጻ፤ ከክልልና ከፌዴራል ተቋማት ጋር 

ዋቅሹም ፍቃዱ

አዲስ አበባ፡- በኦሮሚያ በጸጥታ ችግር ምክንያት 
ከተለያዩ ዞኖች ከቀዬአቸው ለተፈናቀሉ ለ700ሺህ በላይ 
ዜጎች አስፈላጊው ድጋፍ እየተደረገ መሆኑን የክልሉ ቡሳ 
ጎኖፋ አስታወቀ፡፡ በዘንድሮ ዓመት በድርቅና በጸጥታ 
ችግር በኦሮሚያ ክልል ለተረጂነት ለተጋለጡ ከአራት 
ሚሊዮን በላይ ዜጎች ድጋፍ ሲያደርግ መቆየቱንም 
ጠቁሟል፡፡

የኦሮሚያ ቡሳ ጎኖፋ ምክትል ኃላፊ አቶ ገረመው 
ኦሊቃ በተለይ ለኢትዮጵያ ፕሬስ ድርጅት በሰጡት 
አስተያየት፣ በምሥራቅና ምዕራብ ወለጋ፣ በቄለም ወለጋ፣ 
በሆሮ ጉዱሩ ወለጋና በሸዋ አንዳንድ አካባቢዎች በጸጥታ 
ምክንያት ከቀዬአቸው ከተፈናቀሉት ዜጎች ከ400ሺህ 
በላይ የሚሆኑ ዜጎች አስቸኳይ እርዳታ ይሻሉ፡፡ የክልሉ 
መንግሥት ለተፈናቃይ ዜጎች ቀዳሚ ትኩረት በመስጠት 
የምግብ፣ የመድኃኒት፣ አልባሳትና ክረምቱን ታሳቢ 
ያደረገ ድንኳኖች እያቀረበ ይገኛል፡፡ ለዘላቂ መፍትሄ 
ተፈናቃዮቹ ወደ ቀዬአቸው የሚመለሱበት ሁኔታ ላይ 
በአጽንኦት እየተሠራ  ነው፡፡

በዘንድሮ ዓመት በክልሉ የተከሰተው ፈታኝ ድርቅና 
የጸጥታው ሁኔታ ተደምረው 4 ነጥብ 3 ሚሊዮን ዜጎች 
ከቀዬአቸው ተፈናቅለው ለተረጂነት መዳረጋቸውን 
የተናገሩት አቶ ገረመው፣ ለእነዚህ ዜጎች ወደ 14 
ቢሊዮን ብር የሚጠጋ የተለያዩ ድጋፎች ማድረጋቸውን 
አመልክተዋል፡፡

በክልሉ በጸጥታ ምክንያት ከተለያዩ ዞኖች 
የተፈናቀሉ ዜጎች ውስጥ አስቸኳይ እርዳታ የሚሹ 
441 ሺህ ሰዎች በመለየት ለፌዴራል መንግሥት 
ለሪፖርት በማቅረብ ባለፉት አራት ወራት የፌዴራል 
መንግሥት ድጋፍ ሲያደርግላቸው መቆየቱን ያነሱት 
ምክትል ኃላፊው፣ በቅርብ ጊዜ በቄለም ወለጋና በግምቢ 
በተከሰተው የጸጥታ ችግር ከቀዬአቸው የተፈናቀሉ 
ዜጎች በመለየት ከግምቢ ለተፈናቀሉ ዜጎች እርዳታ 
ቀድሞ መድረሱንና  በቄለም ወለጋ ለተፈናቀሉት ደግሞ 
እርዳታ የጫኑ 15 መኪኖች ትናንት መድረሳቸውን 
አስታውቀዋል፡፡

ከክረምት ወቅት ጋር ተያይዞ ዜጎቹ በብርድና 
በዝናብ እንዳይጎዱ መንግሥት አቅም በፈቀደ መጠን 
ድንኳንን ጨምሮ የተለያዩ ድጋፎች መላኩን የተናገሩት 

በጸጥታ ችግር ከቀዬአቸው ለተፈናቀሉ 
ከ700ሺህ በላይ ዜጎች  አስፈላጊው ድጋፍ 

እየተደረገ መሆኑ ተገለጸ

አቶ ገረመው፣ በተመሳሳይ መልኩ ዜጎቹ በክረምት 
ሊከሰቱ የሚችሉ እንደ ኮሌራና ወባ ያሉ ወረርሽኞች 
እንዳይጎዱ ሰፊ እንቅስቃሴ እየተደረገ መሆኑንና ጉዳዩ 
የሚመለከታቸው አካላት የድርሻቸው እንዲወጡ 
ጠይቀዋል፡፡ 

ቡሳ ጎኖፋ የነፍስ አድን ሥራ ጎን ለጎን ተፈናቃዮች 
ወደ ቀዬአቸው እንዲመለሱ ሰፊ ጥረት እያደረገ ይገኛል 
ያሉት ምክትል ኃላፊው፣በተለይ አንጻራዊ መረጋጋት 
ውስጥ ያሉ ሰዎች የክረምት ዝናብ ተጠቅመው 
እንዲያርሱ ለማገዝ ከጉምሩክ የተገኘው 15 ሚሊዮን 
ብር ለዘርና ማዳበሪያ ግዥ ለተፈናቃዮቹ መሰጠቱን 
ገልጸዋል፡፡

አንጻራዊ መረጋጋት ውስጥ ያለው ሕዝብ የተቸገረ 
ወገኑን ለመደገፍ ካለው ትንሽ ነገር ቀንሶ እያደረገ ያለው 
ድጋፍ የሚደነቅና ተጠናክሮ መቀጠል ያለበት ተግባር 
መሆኑን የገለጹት አቶ ገረመው፣ ከክልሉና ከፌዴራል 
መንግሥት ድጋፎች በተጨማሪ የአገር በቀልና የዓለም 
አቀፍ  እርዳታ ድርጅቶች ድጋፍና ትኩረት የሚደነቅ 
መሆኑንም አስገንዝበዋል፡፡

የሚደረገው ድጋፍ በተገቢው ለተቸገሩት ወገኖች 
እንዲደርስ ጥብቅ ቁጥጥርና ክትትል እየተደረገ መሆኑን 
የጠቀሱት አቶ ገረመው፣ እስካሁን በተደረገው ክትትል 
ድጋፉን ለግል ጥቅማቸው ለማዋል ጥረት ያደረጉ 
በርካታ ግለሰቦች በኅብረተሰቡ ጥቆማ እጅ ከፍንጅ 
በመያዝ ለሕግ በማቅረብ ጉዳያቸው በሕግ እየታየ 
መሆኑንም ጠቁመዋል፡፡

ጽጌሬዳ ጫንያለው 

ዳርሳ ጊታ፡- በአፋር ክልል በአሸባሪው ሕወሓት 
ቡድን ታጣቂዎች የወደመው ዳርሳ ጊታ ሁለተኛ ደረጃ 
ትምህርት ቤት ሊገነባ ነው። 

የአፋር ክልል ርዕስ መስተዳድር ሃጂ አወል አርባና 
የትምህርት ሚኒስትር ፕሮፌሰር ብርሃኑ ነጋ በጦርነቱ 
ወቅት በታጣቂዎች የወደመው የዳርሳ ጊታ ሁለተኛ 
ደረጃ ትምህርት ቤትን መልሶ ግንባታ የመሠረት ድንጋይ 
አስቀምጠዋል። 

በሥነሥርዓቱ ላይ የአፋር ክልል ርዕሰ መስተዳድር 
ሃጂ አወል አርባ እንደገለጹት፤ አሁን መሃይምነትን 
ለመዋጋት ያለመውን ሥራ በይፋ ጀምረናል፤ የትምህርት 
ተቋማትን መልሶ ለመገንባት በስፋት እንሠራለን።

በአፋር ድህነትን የመዋጋት ትግል እያከናወንን 
ይገኛል ያሉት ሃጂ አወል፤ በዳርሳ ጊታ የሁለተኛ ደረጃ 
ትምህርት ቤት መልሶ ግንባታ የተጀመረው ሥራ በተለያዩ 
አካባቢዎችም ተጠናክሮ እንደሚቀጥል ጠቁመዋል።  

ዓለም ያደገው በለውጥ አስተሳሰብ ነው ያሉት ሃጂ 
አወል፤ የለውጥ አስተሳሰብ ደግሞ በዋናነት የሚገኘው 
ከትምህርትና ከሥራ ሂደት ነው። ለዚህም መሠረት 
የሚጥል ሥራ በትምህርት ዘርፉ ላይ በማከናወን የመልሶ 
ግንባታውን አጠናክረን ተማሪዎች ተገቢውን ትምህርት 
እንዲያገኙ እናደርጋለን ብለዋል። 

በጠፋው ነገር መቆጨት ሳይሆን በእልህ መሥራት 
ይገባል ያሉት ሃጂ አወል፤ «ጠላት አፍርሶት የሄደውን 
መሠረተ ልማት ተባብረን እንሠራለን፤ የአዲሲቷ 
ኢትዮጵያ አዲስ ትምህርት ቤቶች ፕሮጀክት አካል 

የሆነው የዳርሳ ጊታ ትምህርት ቤት በአጭር ወራት 
እንዲጠናቀቅ ጥረት እንደርጋለን» ሲሉም ቃል ገብተዋል። 

የትምህርት ሚኒስትሩ ፕሮፌስር ብርሃኑ ነጋ 
በበኩላቸው እንደገለጹት፤ የትምህርት ቤቱ ግንባታ 
የ«አዲሲቷ ኢትዮጵያ አዲስ ትምህርት ቤቶች»ፕሮጀክት 
የመጀመሪያ ምዕራፍ አካል ነው። 

ፕሮጀክቱ ጥራት ያላቸውን ትምህርት ቤቶች 
ለመገንባት ያለመ ነው። በፕሮጀክቱ የመጀመሪያ ምዕራፍ 
በአፋር ክልል ለተማሪዎች የሚሆን የትምህርት ተቋም 
ይገነባል ብለዋል።

የዕውቀት ማበልጸጊያ የሆኑ ትምህርት ቤቶች 
በጦርነቱ የተነሳ መውደማቸውን ያስታወሱት ሚኒስትሩ፤ 
ጦርነት አገርን ማውደም እንጂ ለማልማት እንደማይረዳ 
አውቆ ለቀጣዩ ትውልድ የሚበጅ የልማት ሥራ ማከናወን 
ይገባል ሲሉ ተናግረዋል።  

ትምህርት ቤቶችን ለሚያፈርሱ አካላትም ስታፈርሱ 
መገንባት ብቻ ሳይሆን ከበፊቱ በተሻለ መንገድ መገንባት 
የሚችል አገርና ሕዝብ አለን የሚል መልዕክት ያለው 
ጠንካራ ሥራ በተግባር ማሳየት አለብን ብለዋል።

በዚህ ረገድ ደረጃውን የጠበቁ የትምህርት ተቋማትን 
ለመገንባት ሀብትና ጉልበታችንን ማፍሰስ ይገባናል ሲሉ 
ተናግረዋል። 

በክልሉ በጦርነቱ ሙሉ በሙሉ የወደሙ 
65 ትምህርት ቤቶች ደረጃቸውን በጠበቁ መልኩ 
እንደሚገነቡ ተገልጿል። የዳርሳ ጊታ ትምህርት ቤት 
ግንባታም ወጪው በዳያስፖራ ትረስት ፈንድ የሚሸፈን 
ሲሆን፤ በዘጠኝ ወር ውስጥ ግንባታውን ለማጠናቀቅ 
ዕቅድ መያዙ ታውቋል።   

የመረጃ ስርጭታችን የተናበበና የተቀናጀ እንዲሆን የሚረዳ 
የቴክኖሎጂ መሠረተ ልማቶችን ለመጠቀም የሚያስችል 
ስምምነት ተደርጓል። ስምምነቱም የመንግሥትን የመረጃ 
ተደራሽነት አቅም ለማሳደግ ይረዳል። 

የኢትዮጵያ አርቲፊሻል ኢንተለጀንስ ኢንስቲትዩት 
ዋና ዳይሬክተር ኢንጂነር ወርቁ ጋቸና በበኩላቸው 
እንደገለጹት፤ በስምምነቱ መሠረት የቴክኖሎጂ አቅምን 

ለማሳደግና የአርቴፊሻል ኢንተለጀንስ ቴክኖሎጂ መሠረተ 
ልማቶችን በጋራ ለመጠቀም የሚያስችል ዕድል ተፈጥሯል።

በተለይ የኢንስቲትዩቱን ግዙፍ የዳታ ማዕከልን ለመረጃ 
ማደራጃና ስርጭት አገልግሎት ለማዋል የሚቻልበት ዕድል 
አለ። በተጨማሪነት የመንግሥትን መረጃዎች በተገቢው 
መንገድ ለማስተላለፍ የሚረዱ የአርቴፊሻል ኢንተለጀንስ 
የምርምር ውጤቶችን አገልግሎቱ እንደሚያገኝ ገልጸዋል።      

በተለይ በአራት የአገራዊ ቋንቋዎች በአማርኛ 
በኦሮምኛ፣ በትግርኛና በሶማሌኛ ቋንቋዎች ላይ እየሠራን 
ነው ያሉት ዋና ዳይሬክተሩ፤  ቋንቋዎቹን  ለቴክኖሎጂ 
መጠቀሚያ /Machine language/ መጠቀሚያነት 
እንዲውሉ የሚረዳ የአርቲፊሻል ኢንተለጀንስ ቴክኖሎጂ 
እየዳበረ መሆኑን ጠቁመዋል።  

ይህንና መሰል የምርምር ውጤቶችን ጥቅም ላይ 
በማዋል የመንግሥት ኮሙኒኬሽን የተለያዩ ሥራዎች ላይ 
ተግባራዊ ለማድረግ ስምምነቱ ይረዳል ብለዋል።   

በስምምነት ሥነሥርዓቱ ጎን ለጎን በኢትዮጵያ 
አርቲፊሻል ኢንተለጀንስ ኢንስቲትዩት እየዳበሩ የሚገኙ 
የቴክኖሎጂ ሥራዎች ለዕይታ ቀርበዋል። 

አርቴፊሻል ኢንተለጀንስ ወይም የሰው ሰራሽ 
አስተውሎት ቴክኖሎጂ ማሽኖችን በመጠቀም ሰው ሰራሽ 
የሆነ የማሰብ ክህሎትን ለተለያዩ የሥራ መስኮች መጠቀም 
ላይ ያተኮረ ዘርፍ ነው። 

በአፋር ክልል በአሸባሪው ቡድን የወደመው 
የዳርሳ ጊታ ትምህርት ቤት ሊገነባ ነው

ፎ
ቶ

 ፡
- ፀ

ሐ
ይ

 ን
ጉ

ሤ

አቶ ገረመው ኦሊቃ

ዜና

ከ1ኛው ገፅ  የዞረ

ከ1ኛው ገፅ  የዞረ

ከ1ኛው ገፅ  የዞረ

በሌላ በኩል ጠላት ላይ የሚወሰደው እርምጃ 
የቀጠለ ቢሆንም በአንዳንድ ዞኖች ላይ የፀጥታ 
ኃይሉን እግር በመመልከትና ሁኔታዎችን በማጤን 
ንፁሃን ላይ አሰቃቂ እርምጃ በመውሰድ የመንግሥትና 
የማኅበረሰቡን ንብረት የማውደምና የመዝረፍ ተግባር 
ላይ የተሰማሩ በመሆኑ ለጠላት ተጋላጭ በሆኑ 
አካባቢዎች ላይ ትኩረት በማድረግ እየተሠራ መሆኑን 
ገልፀዋል። 

በቀጣይም በዚህ ቡድን ላይ የሚወሰደው እርምጃ 
የሚቀጥል መሆኑን ያነሱት ርዕሰ መስተዳድሩ፣ 
ማኅበረሰቡ ከፀጥታ ኃይሉ ጋር በመቀናጀት ለሚደረገው 
ሕግ የማስከበር ዘመቻ የበኩሉን አስተዋጽኦ ማድረግ 
እንደሚጠበቅበት ገልፀዋል። 

በሌሎች የልማት ዘርፎች በተለይም በበጀት 
ዓመቱ ከ20 ሺህ ሰባ በላይ የሚደርሱና 42 ነጥብ 
ስድስት ቢሊዮን ብር ወጪ የሆነባቸው በክልሉ 
ለበርካታ ዓመታት ሲጓተቱ የቆዩ፤ የኅብረተሰቡ የቅሬታ 
ምንጭ የሆኑ እንዲሁም አዳዲስ የልማት ፕሮጀክቶች 

ተገንብተው ለአገልግሎት መብቃታቸውን አንስተዋል። 
በግብርናው ዘርፍ በክልሉ በባለፈው 2013/14 

የምርት ዘመን በስድስት ነጥብ አንድ ሚሊዮን ሄክታር 
መሬት ላይ የተለያዩ ምርቶችን በመዝራት ከ188 ነጥብ 
ሁለት ሚሊዮን ኩንታል በላይ  ምርት መገኘቱንና ይህም 
ከዕቅዱ 94 በመቶ እንደሚሸፍን ተናግረዋል። 

በቀጣይ የ2014/15 የምርት ዘመንም በስድስት 
ነጥብ ሦስት ሄክታር መሬት ላይ ከ205 ሚሊዮን በላይ 
ኩንታል ምርት ለማግኘት ታቅዶ በሰፊው ወደ ተግባር 
መገባቱን አስታውቀዋል። 

ምርት ማሳደጊያ ግብዓት በተለይም የማዳበሪያ ዋጋ 
ጭማሪና ባጋጠመው የማዳበሪያ እጥረት አርሶ አደሩ 
የተፈጥሮ ማዳበሪያ እንዲጠቀም በማድረግ በክልሉ 
እስከ አሁን 45ነጥብ2 ሚሊዮን ሜትር ኪዩብ መደበኛ 
ኮምፖስት ተዘጋጅቶ ጥቅም ላይ እየዋለ መሆኑን 
አብራርተዋል። 

በዚህ በጀት ዓመት ከፍተኛ ትኩረት ተሰጥቶት 
ሲሠራበት የቆየው በመስኖ የሚለማ ስንዴ ሲሆን፣ 

በክልሉ ትልቅ ስኬት የተገኘበትና በዚህም በሁለት ዙር 
669 ሺህ ሄክታር መሬት ላይ ስንዴን በማልማት በአንድ 
ዙር ብቻ ከ13ነጥብ 5 ሚሊዮን ኩንታል ስንዴ መልማት 
መቻሉን ተናግረዋል። 

ከወጣቶች የሥራ ዕድል ፈጠራ ጋር ተያይዞ በክልሉ 
በአጠቃላይ ከ1ነጥብ6 ሚሊዮን በላይ የሚሆኑ ወጣቶች 
በቋሚነትና በጊዜያዊነት የሥራ ዕድል የተፈጠረላቸው 
ሲሆን፣ ከዚህ ውስጥም ከተለያዩ ከፍተኛ የትምህርት 
ተቋማት የተመረቁ ከ82 ሺህ የሚደርሱ ወጣቶች የሥራ 
ዕድል የተፈጠረላቸው እንደሆነ ተመላክቷል። 

የማኑፋክቸሪንግ ኢንዱስትሪውን ለማስፋፋትም 
በተሠራው ሥራ 77 የሚደርሱ የማኑፋክቸሪንግ 
ኢንዱስትሪዎች የተፈጠሩ ሲሆን፣ ከዚህም 144 ሺህ ቶን 
ምርት ወደ ውጭ በመላክ ከ512ነጥብ 3 ሚሊዮን ዶላር 
በላይ የውጭ ምንዛሬ መገኘቱን ጠቁመዋል። 

በሌላ በኩል የ2015 ዓ.ም ዋነኛ ትኩረቶች ያሉትን 
እቅድ ለጨፌው ያቀረቡት ርዕሰ መስተዳድሩ፣ በቀጣይ 
ዓመት በሁሉም ዘርፍ ምርትና ምርታማነትን በማረጋገጥ 

በክልሉ የተረጋጋ ኢኮኖሚያዊ እድገት ለማስመዝገብ 
ትኩረት ተደርጎ እንደሚሠራ ተናግረዋል። 

በርዕሰ መስተዳድሩ በቀረበው የበጀት ዓመቱ ሥራ 
አፈፃፀም ሪፖርት ላይ ጨፌው በሰፊው ውይይት ያደረገ 
ሲሆን፣ የክልሉ ፀጥታን ለማረጋገጥ የተሠሩ ሥራዎችና 
በቀጣይ በሌሎች ዘርፎች ሊሠራባቸው ይገባል የሚሉ 
ጉዳዮች ላይ ትኩረታቸውን አድርገዋል። 

በተለይም የክልሉን ሰላም ለማወክና ክልሉ 
እንዳይረጋጋ ቀን ከሌት ሆን ብለው የሚሠሩ አካላትን 
እስከመጨረሻው ለመታገል የመንግሥትን ቁርጠኝነት 
ጠይቀዋል። 

በክልሉ እየተመዘገበ ያለው ሁለንተናዊ ለውጥ 
ቀጣይነት እንዲኖረውና ማኅበረሰቡ ለክልሉ እድገት 
ያለውን ቁርጠኝነት ለማስቀጠል እንቅፋት ሊሆኑ 
የሚጥሩ አካላትን በማስወገድ የክልሉን ሰላም 
የመመለስና የዜጎች ደህንነት ለማረጋገጥ ትኩረት 
ሊሠጠው የሚገባ ጉዳይ መሆኑን የጨፌው አባላት 
በትኩረት አንስተዋል።

ክልሉን የቀውስና የትርምስ...

ከተማ ባዘጋጀው ውይይት ላይ ተገኝተው የመወያያ ጽሑፍ 
በአቀረቡበት ወቅት እንዳብራሩት፤ አንድ አገር ወደ ተሻለ 
ደረጃ ለመሻገር በመሸጋገሪያ ጽንሰ ሃሳቦች ዙሪያ ዜጎች 
ተመሳሳይ እይታ እና ግንዛቤ ሊኖራቸው ይገባል።ከምንም 
በላይ የሰው ልጅ ያለበትን ሁኔታ በመረዳት ወደ ተሻለ 
ደረጃ መሻገር የሚችለው ብሩህ ሃሳብና ክህሎት ሲኖረው 
ነው።

አገር ወደ ተሻለ ደረጃ ለመሻገር በመሸጋገሪያ ጽንሰ 
ሃሳቦች ዙሪያ ዜጎች ተመሳሳይ እይታ እና ግንዛቤ ሊኖራቸው 
ይገባል ወይዘሮ መቅደስ፤ በመሻገሪያ ጸንሰ ሃሳቦች  ላይ 
የሰዎች እይታ እና ግንዛቤ የጎላ ልዩነት መፈጠሩ የመሻገሪያ 
ጸንሰ ሃሳቦች ከመቶ ሰባው ውድቅ እንደሚሆኑ ገልጸዋል።

በግንዛቤ እጥረት ምክንያት ሰዎች ሽግግሩን የተረዱበት 
መንገድ የተለያየ መሆኑ ለአገራቸው የሚፈለገውን ያህል 
ሚናቸውን እንዳይወጡ እንደሚያደርግ አመልክተው፤ 
እነዚህ ሰዎች ሽግግሩን ለማሳለጥ አብረው ለመሥራት 
ስለሚቸገሩ ሽግግሩ ውድቅ  ይሆናል።በዚህ የተነሳ ብዙ 
አገር የማሻገሪያ  ሃሳቦች ለውጥ ሳያመጡ ይቀራሉ ብለዋል።

እንደ ኢትዮጵያ ላሉ አገር የሚያሻግር ሃሳቦች  
እናወጣለን ካልን ሰዎች ምን ያህል የማሻገሪያ ጸንሰ 
ሃሳቦች ተረድተው የበኩላቸውን ሚና ይወጣሉ?  አብሮ 
ለመሥራትስ ምን ያህል ቅንነት አላቸው? የሚለውን 
መረዳት ተገቢ መሆኑን አብራርተዋል፡፡

እንደ ወይዘሮ መቅደስ ገለጻ፤ ሰው ማለት አገር ነው፡፡
ስለ አሻጋሪ ጽንሰ ሃሳቦች ስናነሳ ከፈጠራ (ኢኖቬሽን) ጋር 
መያያዝ አለበት።ምክንያቱም በፈጠራ የሚገኙ የተለያዩ 
የቴክኖሎጂ ውጤቶችን ለመጠቀም የሰው ልጅ አቅሙ 
ተገንብቶ በቅንነት ተባብሮ መሥራት ካልቻለ ምንም  

ለውጥ ማምጣት አይቻልም።ልክ እንደ ፈጠራ ውጤቱ 
ሁሉ አገርን የሚያሻግሩ ጸንሰ ሃሳቦችን ሕዝቡ ተገንዝቦ 
የራሱን ድርሻ ካላበረከተ ማሻገሪያ ሃሳቦቹ ለውጥ ሊያመጡ 
ስለማይችሉ የሰለጠነ የሰው ኃይል ማፍራት አስፈላጊ  ነው።

 ከአስተሳሰብ ዓለም (ማይንድ ሴት) ትናንትን 
መርሳት ሳይሆን የትናንትን ልምዶቻችን አይተን የዛሬው 
ውጤቶቻችን ዓይተን ነገ የሚመጣብን ችግር እንዴት 
በመፍታት እንሻገር የሚልን በውስጡ የያዘ እንደሆነ  
አብራርተዋል፡፡

ትራንስፎርሜሽንም ይሁን ኢኖቬሽን የሚመጣው 
አንድን ነገር በጥልቀት ከመረዳት  ነው ያሉት ወይዘሮ 
መቅደስ፤ ኢትዮጵያ በግብርና ምርት እምቅ አቅም እያላት 
ለምን ተራበች ብለን በጥልቀት  በማሰብ ለመፍትሔው 
በጋራ መሥራት ይገባል ብለዋል።

በዓለም ላይ የኢንዱስትሪ ለውጥ የመጣው 
በአስተሳሰብ አብዮት እንደሆነ ገልጸው፤ ለታዳጊ 
አገራት በአሁኑ ጊዜ ወደ አራተኛው ደረጃ 
የኢንዱስትሪ አብዮት ለመሸጋገር አሻጋሪ ሃሳቦች 
እና ፈጠራን አጣምሮ መሄድ ወሳኝ እንደሆነ 
አብራርተዋል።

ለአንድ አገር ሀብት ክምችት የተማረና 
የሚፈጥር የሰው ኃይል ወሳኝ መሆኑ አመልክተው፤ 
በኢትዮጵያም ብቁ የሰው ኃይል በማፍራት ላይ 
ትኩረት ሰጥቶ መሥራት እንደሚገባ ጠቁመዋል።

ዜጎች አገርን ለማሻገር በሚያሻግሩ ጽንሰ ሃሳቦች 
ተመሳሳይ እይታ እና ግንዛቤ ኖሯቸው  አቅምንና ችግሮችን 
ለይቶ በማወቅ አገርን ለማሻገር መረባረብ እንደሚያስፈልግ  
አመልክተዋል።

«ዜጎች አገራቸውን ለማሻገር...

ጉዳዩን ከማራገብ ተቆጥበው በሚያግባቡና 
በሚያስማሙ አጀንዳዎች ላይ ሊያተኩሩ ይገባል።

የተፈጠረውን አለመግባባት ለመፍታት 
የኢትዮ- ሱዳን የሕዝብ ለሕዝብ ግንኙነቱ 
መጠናከር አለበት። የሁለቱ አገራት ምሁራን፣ 
ጋዜጠኞች፣ ነጋዴዎች፣ አርሶ አደሮች፣ የከፍተኛ 
ትምህርት ተቋማት ተማሪዎችና መምህራን 
ተገናኝተው የሚነጋገሩበት መድረክና የጉብኝት 
መርሃ ግብር መፈጠር እንዳለበትም ተናግሯል።   

የኢትዮ-ሱዳን ሕዝቦች ሁለቱንም አገራት 
የምንወክል አምባሳደሮች ነን። ምንም ነገር 
ቢከሰት ሱዳንን አልያም ኢትዮጵያን ከካርታ 
አውጥቶ ሌላ ቦታ ማስቀመጥ ስለማይቻል እርስ 
በእርስ ተከባብረን መኖር አለብን። ኢትዮጵያና 
ሱዳንን የሚያለያየን ነገር የለም።  

ኢትዮጵያ በቅኝ ግዛት አልተገዛችም። ሱዳን 
ግን በእንግሊዝ ቅኝ በመገዛቷ በወቅቱ የተካለለው 
ድንበር ጊዜያዊ ቦንብ ሆኗል። ድንበሩ ችግር 
ለመፍጠር የተደረገ ነው።  የኢትዮ- ሱዳን 
ድንበርም ሆነ የሱዳንና የደቡብ ሱዳን ድንበር 
በአቢዬ ግዛት ብዙ ችግር እንዳለም ጠቁሟል። 

የሱዳን ሕዝብ ለተቃውሞ ሰልፍ ሲወጣ 
እንኳን ኢትዮጵያ አጋራችን፣ ወንድም ሕዝብ 

ኢትዮጵያውያንን  እናመሰግናለን የሚል ድምጽ 
በማሰማትና የኢትዮጵያን ሰንደቅ ዓላማም 
በማውለብለብ ነው ይሄ ትልቅ መልዕክት አለው 
ነው ያለው። 

በሁለቱ አገራት ውስጥ ያሉና ሩቅ ሆነው 
ረጅም እጅ ያላቸው በአገራቱ መካከል ሰላም 
ለማደፍረስ ለሚንቀሳቀሱ ኃይሎች ጥሩ ምላሽ 
የሚሆን ነው። በሱዳን በፖለቲካ ጉዳይ እስካሁን 
አልተረጋጋም። ሰላም ቢሰፍን መልካም ነው። 
ሰላም እንዲሰፍን እንፈልጋለን።

በድንበሩ ላይ እንዲህ ዓይነት ችግር 
የሚፈጠረው ሰኔ፣ ሐምሌና ነሐሴ ወራት ነው። 
ወቅቱ ደግሞ ኢትዮጵያ የታላቁ ሕዳሴ ግድብ 
ሙሌት የምታከናውንበት ጊዜ ሲቃረብ በመሆኑም 
ግጭቶች የሚከሰቱት በግድቡ ምክንያት 
ሊሆን እንደሚችልም ጥርጣሬ እንዳለውም 
አመልክቷል።  

በተለያዩ የአፍሪካ አገራት ድንበር ላይ 
የሚኖሩ አርሶ አደሮች ግጭት ይኖራል። ይህ 
ሁኔታ የተለመደ ነው። የኢትዮ-ሱዳን ድንበር 
ኮሚቴ ተሰብስቦ ችግሮችን ይፈታ ነበር። ሆኖም 
አሁን በኢትዮ- ሱዳን በፖለቲከኞች የተቀናበረ 
ነገር እንዳለውም ጠቁሟል።   

“የኢትዮጵያና የሱዳን...

ተግባር ማሸነፍ የሚቻለው ኢትዮጵያውያን 
በጋራ ሲቆሙ  ነው፡፡ ለዚህ ደግሞ የምክር ቤቱ 
አባላት ወደየመረጣቸው አካባቢ ሄደው ሕዝቡን 
በሰላም፣ በጸጥታ እና በደህንነት ጉዳይ ሳይለያዩ 
እና ሳይከፋፈሉ ያወያያሉ፡፡ ሕዝቡ በአንድነት 
ቆመው እንዲያሸንፉ ለማድረግም ግንዛቤ በመፍጠር 
ሥራቸውን ያከናውናሉ፡፡ ወደየስፍራው የሚያቀኑት 
በዚህ አግባብ ሲሆን፣ እያንዳንዱ አካል የየራሱን 
ድርሻ እንዲወጣ ለማድረግም ጭምር ነው፡፡

አቶ ተስፋዬ፣ በአሁኑ ወቅት አገራዊ ወቅታዊ 
ችግር ነው ተብሎ በመንግሥት ደረጃ የተለየው 
የዋጋ ንረትና የኑሮ ውድነት ችግር እንደሆነም 
ጠቅሰው፤ መንግሥት በዚህ ጉዳይ የተለያየ ሥራ 
እየሠራ መሆኑን ገልጸዋል፡፡ የምክር ቤት አባላትም 
ወደተመረጡበት አካባቢ ሄደው በጉዳዩ የየራሳቸውን 
ሚና እንዲጫወቱ መታሰቡን ተናግረዋል፡፡ ከዚህ 
አኳያ የታሰበው አንዱና ዋናው ሕዝቡ የክረምት 
እርሻ ላይ ርብርብ እንዲያደርግ ነው፡፡ በገጠርም ሆነ 
በከተማ ግብርና ላይ ርብርብ እንዲደረግ ይፈለጋል፡

፡ በአገሪቱ የተከሰተው የዋጋ ግሽበትና የኑሮ ወድነት 
ውስጣዊም ዓለምአቀፋዊም ምክንያቶች እንዳሉት 
ጠቅሰው፤ መውጫ መንገዱ ግን ውስጥን በማጠናከር 
ብሎም አገራዊ አቅምን በመጠቀም ነው ብለዋል፡፡

እርሳቸው እንዳሉት፤ የውስጥን አቅም መጠቀም 
ሲባል የክረምት ግብርና የሚጠናከር ከሆነ ከምግብ 
ሰብል ጋር ተያይዘው የመጡ የዋጋ ግሽበቶችን 
መቆጣጠር የሚቻል መሆኑን የሚያሳይ ነው፡፡ 
ስለሆነም በከተማም ሆነ በገጠር ግብርና እንቅስቃሴን 
ማጠናከር ወሳኝ ነው፡፡ ከዚህ አኳያ የሚፈለገው 
የሚሠሩ ሥራዎችን የምክር ቤቱ አባላት በየሄዱበት 
አካባቢ ድጋፍ እንዲያደርጉ ነው፡፡  ለአብነትም 
የግብርና ግብዓት የሆኑ ወቅታዊ ሥራዎች ላይ አባላቱ 
የየበኩላቸውን ሚና መወጣት ይጠበቅባቸዋል፡፡ ይህ 
የኑሮ ውድነትና የዋጋ ግሽበትን ለመቆጣጠር የሚሠራ 
ሥራ ነው፡፡ 

የምክር ቤቱ አባላት ሌላው ሥራቸው በመልካም 
አስተዳደር ዙሪያ የሚታዩ ችግሮች ላይ በጋራ 
ከአስፈጻሚ አካላት ጋር በመሆን ሥራው ያለበትን 

ሁኔታ በመገምገሞ አቅጣጫ ማስቀመጥ እንደሆነም 
አቶ ተስፋዬ ተናግረዋል፡፡ 

በመልካም አስተዳደር ዙሪያ ችግር አለ፤ ሙስና 
እና ብልሹ አሠራርም አለ በሚል ሕዝቡ ያቀረባቸው 
ጥያቄዎች እንዳሉ ያስታወሱት የመንግሥት ዋና 
ተጠሪ ሚኒስትሩ፣ እነዚህም በየደረጃው ይፈታሉ 
በሚል የጋራ አቋም እንደተያዘባቸው ተናግረዋል፡፡ 
ይሁንና በእስካሁኑ ሒደት የተፈቱ ምንድን ናቸው፤ 
ያልተፈቱስ ምንድን ናቸው፤ ምክንያቱስ ምንድን ነው 
የሚሉ ነገሮች በጋራ በመገምገም አቅጣጫ ማስያዝና 
ተጠያቂ የሚሆን አካል ካለም ተጠያቂ እንዲሆን 
ማድረግ የምክር ቤቱ አባላት ሌላው በክረምቱ 
የሚያከናውኑት ተግባር ነው ብለዋል፡፡ 

እንደ የመንግሥት ዋና ተጠሪ ሚኒስትሩ ገለጻ፤ 
ሌላው በክረምት ቆይታቸው የምክር ቤት አባላቱ 
ሥራ የፕሮክቶችን አፈጻጸም መከታተልና በጦርነት 
የተጎዱ አካባቢዎች ላይ ያለውን መልሶ የማደራጀትና 
የግንባታ ሥራ መደገፍና መከታተል ነው፡፡ 
በእርግጥ ፕሮጀክቶችን በተመለከተ በፌዴራል 

ደረጃ ተገምግሟል፡፡ ነገር ግን በክልል፣ በዞንና 
በየአካባቢው ያለው የፕሮጀክቶችን ሥራ በተመለከተ 
ከክልሎች ምክር ቤቶች አባላትና ሕዝብ ጋር በጋራ 
ሆነው በፕሮጀክት አፈጻጸሞች ላይ የሚታዩ ችግሮችን 
ማየትና መገምገም ነው፤ የተገኙ ውጤቶችንም 
ተመልሰው ሲመጡ ማቅረብም ይጠበቅባቸዋል፡፡

በሽብር ቡድኑ የተጎዱ አካባቢዎችንና የተፈናቀሉ 
የኅብረተሰብ ክፍሎችን መልሶ በማደራጀቱ ሂደት 
ላይ አብረው ይሠራሉ ያሉት አቶ ተስፋዬ፣ አባላቱ 
ቆይታቸውም ለሁለት ወር ሲሆን፣ በክረምቱ የሠሩትን 
ሥራ በየደረጃው ካሉ ከወረዳ፣ ከከተማ አስተዳደር 
ከክልል አመራሮች ጋር ይነጋገሩበታል ብለዋል፡፡ 
መስከረም ላይ ሲመለሱ ደግሞ የተደራጀ ሪፖርት 
ለፌዴራል መንግሥት ያቀርባሉ፡፡ በፌዴራል ደረጃ 
ደግሞ ተጨማሪ መንግሥት መከታተል ያለባቸው 
ጉዳዮች ካሉ እያንዳንዱ ሚኒስቴር መስሪያ ቤት 
እና ተቋም ቶሎ እርምጃ መውሰድ እንዲችሉ ምክር 
ቤቱ አቅጣጫ እንደሚያስቀምጥና እንደሚያዝም 
ተናግረዋል፡፡

የሕዝብ ተወካዮች ምክር...

ከ1ኛው ገፅ  የዞረ

የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ

ኢሜይል - etpresspromotion@gmail.com 
ስልክ - 011-126-43-41

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

ኢትዮጵያውያን በዓለም ሕዝቦች ዘንድ ከፍ ብለው እንዲታዩ ያስቻሏቸው አንጸባራቂ ታሪኮች ባለቤቶች 
መሆናቸው ነው። በቅኝ ገዥዎች ላይ የተቀዳጇቸው የጦር ሜዳ ድሎች፣ የሰው ዘር መገኛነታቸውንና የጥንታዊ ስልጣኔ 
ባለቤትነታቸውን ያረጋገጡ ቅርሶች፣ ዛሬም ድረስ ህያው ሆነው እየሰሩ ያሉት የጽሁፍ ፊደላት ባለቤቶች ናቸው።  

በርካታ ብሄር ብሄረሰቦች አብረው የሚኖሩባት ሀገር ባለቤትም ናቸው። ይህ ደማቅ ህብረ ቀለም የአንድነታቸው 
ምንጭም ነው። የሀገሪቱ ጠላቶች ልዩነታቸውን እንደ መልካም አጋጣሚ በመጠቀም ሊያባሏቸው ቢሞክሩ ያልቻሉት 
ልዩነት የአንድነት መሰረት በመሆኑ ነው። የቱንም ያህል በብሄር፣ በእምነት፣ በፖለቲካ የአመለካከት ልዩነት ቢኖራቸውም 
በሀገር ጉዳይ አንድ የመሆናቸው ጉዳይ የታዩባቸው ታሪኮች ብዙ ናቸው። የቱንም ያህል ቢሻኮቱ የውጭ ጠላት የሀገር 
ሉአላዊነትን ሲዳፈር ሽኩቻቸውን ወደ ጎን በመተው ግጭቱን እግርና እግርም ይጋጫል እያሉ መፍትሄ እያስቀመጡ 
ስለአንድነታቸው ሰርተዋል። እነዚህ  ታሪኮቻቸው  እስከ ዛሬ ለዘለቀው አንድነታቸው ጽኑ መሰረቶች ናቸው። 

ዛሬም ግን ኢትዮጵያውያን በፈተና ውስጥ ናቸው። በልዩነቶቻቸው ታሪካቸውን ለመናድ የውጭ ባዳዎችና 
የሀገር ውስጥ ባንዳዎችም እየሞከሩ ናቸው። ይህ እየሆነ ያለው ደግሞ በዚህ ድርጊታቸው በተደጋጋሚ ተመትተውም 
ነው። አሸባሪው ትህነግ አሁንም አላረፈም፤ የጦርነት ነጋሪት እየጎሰመ ነው፤ የእሱው ስሪት ሸኔ ጨቅላ ህጻናትን፣ ነፍሰ 
ጡሮችን ፣አዛውንቶችን እየጨፈጨፈ፣ ሀብትና ንብረታቸውን እየዘረፈ የቀረውንም እያቃጠለ ነው። በአንድ ጀንበር 
የጨፈጨፏቸው ንጹሃን ዜጎች ብዛትና ጭፍጨፋው እየተፈጸመ ያለበት አሰቃቂ መንገድ ሲታሰብ አረመኔዎቹ ውስጥ 
የኢትዮጵያዊነት ጠረኑ እንደሌለ ፍንተው አድርጎ ያሳያል። 

የውጭ ጠላቶቻችን ብዙ አድርገውናል። ፋሽስት ጣልያን በማይጨው፣ ከዚያም በአምስት አመቱ ወረራ፣ ሶማሊያ፣ 
ወዘተ በኢትዮጵያውያን ላይ ብዙ ግፍ ፈጽመዋል። የኢትዮጵያዊነትን ጣእምና ለዛ የማያውቁ የለየላቸው ጠላቶች 
ናቸውና ብዙ ሊባሉ የሚችሉበት ሁኔታ የለም። 

እነሱ ያፈሯቸው፣ ከአያት ቅድመ አያት አንስቶ ባንዳነት የተጠናወታቸው ትህነጎችና ትህነግ ሰራሹ ሸኔ ግን 
ኢትዮጵያዊነትን ሊያጠፉ የተነሱ የጥፋት መልዕክተኞች ናቸው። በፈሪ ዱላቸው በሀሺሽ እየናወዙ በገዛ ወንድሞቻቸው፣ 
እህቶቻቸው፣ ልጆቻቸው፣ አባት እናቶቻቸው ላይ እየፈፀሙ ያሉት ግፍ፣ በሀገር ሀብትና ንብረት ላይ እያደረሱ ያሉት 
ውድመትና ዘረፋ  አረመኔነት ከለማበት የተጋባበት የሚያሰኛቸው ናቸው። ይህን አይነት የክፋት አይነት ኢትዮጵያ 
ውስጥ በቅሎም አያውቅም። 

የሚገርመው ደግሞ በአሰቃቂ ሁኔታ የጨፈጨፏቸውን ኢትዮጵያውያን ልጆች፣ አባቶች ፣ እናቶች፣ አያቶች 

ቤተሰቦችን ሊመሩ መፈለጋቸው ነው፤ ካልተመቻቸው ደግሞ ሀገሪቱን ሊበትኑ መነሳታቸው ነው።  
ንጹሃንን በአሰቃቂ ሁኔታ በመጨፍጨፍ፣ ሀብት ንብረታቸውን በመዝረፍና በማውደም፣ መሰረተ ልማትን 

በማውደም በመንግስት ላይ ጫና እናሳድራለን ነው ዓላማቸው። ያህን ያህል ጥፋት ፈጽመው ማንን፣ በምን ሊያስተዳድሩ 
እንደሚፈልጉ ነው ጥያቄው። ድርጊታቸው ከኢትዮጵያዊነት ብቻ ሳይሆን ከሰብአዊነት በእጅጉ ያፈነገጠ ነው፤ ይህ 
ድርጊታቸው መፈቃቀር፣ መተሳሰብ፣ መረዳዳት፣ መደጋገፍ፣ አንድነት ዋነኛው መገለጫቸው ለሆነው ኢትዮጵያውያን  
ብቻ ሳይሆን የጠላቴ ጠላት ወዳጄ ነው ብለው ለያዟቸው ለኢትዮጵያ ጠላቶች ለእነሱ ወዳጆችም ቢሆን አይረባም።  

እነዚህ የጥፋት ኃይሎች የለየላቸው የሀገሪቱ ጠላቶች ናቸው።  በዚህ ላይ ደግሞ ሀገሪቱን በእጅጉ ዋጋ እያስከፈሉ 
ያሉት ለእነዚህ ታሪክ ይቅር ለማይላቸው የሀገርና ሕዝብ ጠላቶች እያደሩ ሕዝብን በብሄር፣በሃይማኖትና በጥቅማ 
ጥቅም በመከፋፈል የጠላትን አጀንዳ እያራመዱ ነው። 

እነዚህ የጠላትን ገበና በሚገባ ሳይረዱ ሀገርና ህዝብን የሚወጉ ወገኖች ወደ ትክክለኛ ማንነታቸው እንዲመለሱ 
መስራት ይገባል፤ እነሱም የጠላትን ጎራ ክፋት ተገንዝበው በጊዜ ቢመለሱ መልካም ይሆናል። ኢትዮጵያውያን በጦር 
ለመጣባቸውም ሆነ በፍቅር ለመጣባቸው እንዴት እንደሚመልሱት አሳምረው ያውቁታል፤ ጉዞው ፈታኝ ይሆናል 
እንጂ ካሰቡት ይደርሳሉ። ከያዙት የብልጽግና ጉዞ የሚመልሳቸውም አንዳችም ኃይል የለም። 

ሀገሪቱ የልዩነቶች መዚየም ናት። ልዩነቶቿ ውብቷ እንጂ የግጭት መንስኤዎች፣ የመጠፋፋት መነሻዎችና 
አቀጣጣዮች ሆነው አያውቁም፤ ወደፊትም አይሆኑም። ጸረ ኢትዮጵያ ኃይሎች እንደሚሉት እና እንደሚያደርጉት 
ኢትዮጵያውያን በልዩነት ሳቢያ አይጠፋፉም፤ ኢትዮጵያም አትፈርስም።  ችግርን በኃይል ለመፍታት መሞከር ህዝብና 
ሀገርን ይጎዳል እንጂ የትም አያደርስም፤ ይህንንም ትህነግ በጫራቸው ባለፉት ሁለት ጦርነቶች መመልከት ተችሏል።

ማናቸውንም ችግር ለመፍታት የሚሻለው መንገድ ሰላማዊ አማራጭ ነው። ለትግራይ ሕዝብ፣ ለሀገር  ሲል 
መንግስት ብዙ ዋጋ ከፍሏል፤ በቀጣይም ይከፍላል። አሁንም አንድ እርምጃ ወደፊት ሄዶ ለሰላም እጁን ዘርግቷል፤ 
ሀገራዊ ምክክር ለማድረግ ኮሚሽን አቋቁሟል፤ ኮሚሽኑም ወደ ስራ ገብቷል። በሰሜን ኢትዮጵያ ለተፈጠረው ችግር 
ሰላማዊ መፍትሄ የሚያመጣ ስራ አንደ አህጉር እየተካሄደ እንደመሆኑ በዚያ ንግግር የሚያደርግ አካልም ሰይሟል።

በኢትዮጵያ እና ኢትዮጵያዊነት ላይ የጥፋት በትር ያሳረፉ እና የሰነዘሩ ሁሉ አልቀናቸውም፤ ለማይረባ ዓላማ 
በሕዝብና ሀገር ላይ ይህን ያህል መጨከን በህግም በታሪክም ያስጠይቃል፤ ቀሪው ጊዜ ብዙ ሊሰራበት የሚችል 
እንደመሆኑ የጥፋት ኃይሎች ይህን መልካም የሰላም እድል ቢጠቀሙበት መልካም ነው። ያበላሹትን ታሪክ 
የሚያድሱበት መልካም አጋጣሚ ከፊት ለፊታቸው ይታያልና። 

የትህነግና ተላላኪዎቹ  አጀንዳ በሚገባ ገብቷቸውም ሆነ ሳይገባቸው ወይም ለከንቱ ጥቅም ተገዝተው የዓላማቸው 
መፈጸሚያ የሆኑ ወገኖች  ከዚህ ታሪክን ከሚያጎድፍ ተግባር ወጥተው፤ የሀገሪቱንና የህዝቧን ታሪክ ከፍ ወደሚያደርጉና 
የሚጠቅሙ እርምጃዎች ሊገቡ ግድ ይላል። የሀገሪቱን ጥሩ ጥሩ ታሪኮች እያደሱ ኢትዮጵያንና ኢትዮጵያውያንን 
የማይመጥኑትን ማራገፍ ከሁሉም ዜጋ የሚጠበቅ ቅዱስ ተግባር ነው። አሸናፊውም መንገድ ይህ ብቻ ነው!

ምህረት ሞገስ 

ኢትዮጵያውያን አገር ወዳድ መሆናችንን ከሚያመላክቱ 
ማረጋገጫዎች መካከል ጠላት ኢትዮጵያን ለማጥቃት ሲነሳ 
አገር ለማስከበር  ቀፎ እንደተነካ ንብ ግር ብሎ ስለ አገራቸው 
መትመማቸው አንደኛው ነው። ሌላኛው ደግሞ ለአገር ሲሉ 
እልህ አስጨራሽ ትግል በማድረግ በውድድር አሸናፊ ሆኖ 
በዓለም አደባባይ የኢትዮጵያን ስም ከፍ ማድረግ ነው። 
ይህም  እ.አ.አ በ1952 ዓ.ም በሮም አደባባይ በነ አበበ 
ቢቂላ ተጀምሮ፤   በእነኃይሌ ገ/ስላሴ፣ በእነደራርቱ ቱሉ፣ 
በእነቀነኒሳ በቀለ እና በሌሎችም ቀጥሎ ዛሬ ላይ  በተረኛው 
ትውልድ  እንደ ቀጠለ ነው። 

ሰሞኑን በአሜሪካ በሚካሄደው  18ኛው የአለም  
አትሌቲክስ ውድድር   የውድድሩ ተሳታፊ ቡድን ተቀናጅቶና 
ተናቦ በመንቀሳቀስ ከፍ ያሉ  ድሎችን   እያስመዘገበ 
ነው። የአገሪቱ ባንዲራ ከፍ ብሎ እንዲውለበለብ 
በማድረግ፣ መላውን አለም እያስደመመ ይገኛል። በዚህም  
ኢትዮጵያውያን በመላ ደማቸው ውስጥ ብቻ ሳይሆን 
ከስረኛው የልባቸው ክፍል ያለውን  አገር ወዳድነታቸው 
ዛሬም እየገለጡ ነው። 

ኢትዮጵያን ከፍ ማድረግ በሚቻልባቸው አጋጣሚዎች 
ሁሉ ኦሮሞ፣ አማራ፣ ሶማሌ፣ ትግሬ፣ አፋር፣ ጉራጌ፣ ሲዳማ፣ 
ወላይታ ብቻ የትኛውም ብሔርም ሆነ ጎሳ ተወላጅ ስለአገሩ 
ስለኢትዮጵያ ይታገላል። ድል ሲያገኝ እንዳሰበው አገሩን 
ኢትዮጵያን ከፍ ማድረግ እና ማስጠራት ሲችል ሰሞኑን 
እንዳየነው ከንፈሩ እየተንቀጠቀጠ እንባውን ያፈሳል። ታዲያ 
የሚያነባው ድል ያገኘው ሰው ብቻ አይደለም። በድሉ 
የሚደሰተው እና ስሜቱን እንባውን በማፍሰስ የሚገልፀው 
መላው ሕዝብ ነው።   

‹‹ በ18ኛው የአለም  አትሌቲክስ ውድድር   በሴቶች 
10 ሺ ሜትር ኢትዮጵያዊቷ ለተሰንበት ግደይ ለኢትዮጵያ 
የመጀመሪያ የወርቅ ሜዳሊያ አስገኝታለች ›› ሲባል ልቡ 
ጮቤ የረገጠው ብዙ ነው።  የወንዶች ማራቶን የፍጻሜ 
ውድድር ታምራት ቶላ የዓለም ሻምፒዮና ከማሸነፉ 
በላይ አዲስ ክብረ ወሰን ማስመዝገቡ ሲገለፅ አንዳንዶች 
ደስታቸውን በማጨብጨብ እና በመሳቅ በመፈንደቅ ብቻ 
ሳይሆን ስለድሉ የተሰማቸውን ስሜት እንባቸውን እያፈሰሱ 
ደስታቸውን ገልፀዋል። 

ኢትዮጵያዊቷ አትሌት ጎይተቶም ገብረሥላሴ የሴቶች 
ማራቶን 1ኛ በመውጣት ለሀገሯ የወርቅ ሜዳሊያ ማስገኘቷ 
ሲሰማ ደግሞ ደስታችን እጥፍ ድርብ ሆኗል። የባለወርቆቹ 
ብቻ ሳይሆን በሴቶች 1ሺህ 500 ሜትር ፍጻሜ ጉዳፍ ጸጋይ 
ለኢትዮጵያ የብር ሜዳሊያ ማምጣቷ፤ አትሌት ሞስነት 
ገረመው፤ ለሜቻ ግርማም--- ሜዳሊያዎችን ማግኘታቸው 

በሁሉም ውስጥ የተለየ የደስታን ስሜት ፈጥሯል። በዚህም 
በ18ኛው የአለም  አትሌቲክስ ሻምፒዮና ኢትዮጵያ 
ከተሳታፊዎቹ 192 አገራት መካከል በአራት ቀን ቆይታ 
ከአሜሪካን ቀጥላ የ2ኛ ደረጃን መያዝ ችላለች።  

እዚህ ላይ አሸናፊው ማን ነው? ከተባለ መልሱ 
ኢትዮጵያ እና ኢትዮጵያውያን ናቸው። እነዚህ ዜጎች 
ኢትዮጵያን በዓለም መድረክ ስሟን ከፍ ማድረጋቸው 
የሰላም እና ደህንነት ስጋት ወጥሮት ያስጨነቀውን ሕዝብ 
ትልቅ የደስታ ስሜት ውስጥ እንዲገባ ማድረግ ችለዋል። 
ምስጋና ለእነርሱ እና በዚህ  ውድድር ኢትዮጵያ ስሟ 
እንዲገኝ ላደረጉ በሙሉ ይሁንና፤ በዚህ ድል በመከራ 
ውስጥ ድል እንደሚገኝ ለመላው አለም  እያረጋገጥን ነው።  

የተለያዩ የኢትዮጵያ የቅርብም ሆነ የሩቅ ጠላቶች 
አንዳንድ ምዕራባውያንን ጨምሮ አስበውበት ላዘጋጁት 
ኢትዮጵያን የማፍረስ ሴራ መሳሪያ ከመሆን ይልቅ፤ 
እንደዚህ አንድ የሚያደርጉን የደስታ አጋጣሚዎች ሲፈጠሩ፤ 
አጋጣሚውን በተገቢው መልኩ እውቅና መስጠት ይገባል። 

እዚህ ላይ ልብ መባል ያለበት ያሸነፈው ወይም 
ያሸነፈችው ኢትዮጵያ  ነች። እንደዚህ በመሰሉ አጋጣሚዎች 
ብሄራዊ አንድነትን  አንድነትን ማጠንከር የሚያስችሉ 
ስራዎችን መስራት ከተቻለ  የድሉ  ትርጉሙ  አድማሱ 
እየሰፋ መሄዱ የማይቀር ነው።  በሰዎች የዕለት ተዕለት 
ሕይወት ውስጥ እንዲኖር መስራት ከተቻለ ሌሎችም 
ተጨማሪ ትልልቅ ድሎች መመዝገባቸው ያስችላል። 

 ከትንሿ የሰፈር አስተሳሰብ ወጥቶ ከልብ ስለአገር ብቻ 
ማሰብ ላይ ትኩረት ሰጥቶ ሁሉም ከተረባረበ፤ ከተባበረ እና 
አንተ ትብስ ከተባባለ ኢትዮጵያን መውደድን በቃል ሳይሆን 
በተግባር መፈፀም ከተለመደ፤ በእውነትም ኢትዮጵያን 
ታላቅ ለማድረግ ብዙ አስርት ዓመታትን እንዳንፈጅ 
ሊያግዘን ይችላል። 

 ኢትዮጵያን ታላቅ ሃያል አገር ለማድረግ ያሉባትን ብዙ 
ችግሮች ማራገፍ ያስፈልጋል። ለዚህ በትልቁ ስለኢትዮጵያ 
ማሰብን ይጠይቃል። ስለኢትዮጵያ የሚያስቡ ያሰቡትንም 
ተግባር ላይ የሚያውሉ ያስፈልጉናል። ይህንን ታላቃነት 
በትንሹም ቢሆን ያየነው በአሸናፊዎቹ ብቻ ሳይሆን 
አሸናፊዎቹን በብሔርም ሆነ በሌላ መስፈርት ሳይሆን 
በብቃት ላይ ብቻ ተመስርተው ሁሉንም እኩል አይተው 
እንዲወዳደሩ የሠሩ እና ያመቻቹ በሙሉ የኢትዮጵያን ስም 
ያገነኑ አመራሮችን ነው። 

ይህ ሲባል ድሉ ከወቅቱ ጋር በትክክል መመዘን ከቻልን 
እንዲህ በብሔረሰቦች መካከል ቅራኔ እንዲፈጠር እና 
አንዳንዴም ቅራኔው አድጎ እየተጋጋለ ወደ እርስ በእርስ 
እልቂት እንዲያመራ እየሞከሩ ላሉ የውጭ ጠላቶችም 
ሆነ ተደልለው ኢትዮጵያን እያመሱ ላሉ ሽፍቶች ቅስም 
ሰባሪ ነው። ታዲያ ኢትዮጵያን ለማፍረስ ያቀዱ አካላትን 

የሚያሸማቅቅ እና የአንድነት ስሜትን ለመፍጠር የሚያስችል 
ዕድገትን የሚያመጣ ሥራን መሥራት እጅግ አስደሳች ነው።    

ብሔረሰቦችን እየጠቀሱ አንዱን ለይቶ በማጥላላት፣ 
አንዱ በሌላው ላይ እንዲነሳ በመቀስቀስ በማጣላት፣ 
አንዱን ለይቶ የታሪክ ጨቋኝ በማድረግ ሌላውን ደግሞ 
ለይቶ የጊዜው ጨቋኝ ለማስመሰል የሚሠራው ተንኮል 
ፍሬ አፍርቶ ኢትዮጵያ ከዛሬ ነገ ፈረሰች ብለው ጓጉተው 
ለሚጠብቁ የኢትዮጵያ ጠላቶች ይሔ ድል ባቀጣጠሉት 
እሳት ላይ ውሃ እንደመከለስ ነው። ይህን ላደረጉ ደግሞ 
በእርግጥም ትልቅ ምስጋና ሊቸራቸው ይገባል። 

አንዱ የበታችነት ሲሰማው ሌላው የበላይነት 
እየተሰማው ቆይቶ ዘላቂ ግጭት ቂምና በቀል ስር እንዲሰድ 
ሲደክሙ የነበሩትን በሙሉ ተስፋ የሚያስቆርጥ መላው 
የኢትዮጵያን ጠላቶች የሚያስደነግጥ ብሔረሰቦች ተብለው 
የተለያዩ እንደሆኑ እንዲሰማቸው የተሸረበው ሴራ 
እንዲከሽፍ ከመስራት በላይ አገር ወዳድነት የለም። ይህ  
ውጤት ኢትዮጵያን የማፍረስ ዓላማ ያላቸውን ሃይሎች ብቻ 
ሳይሆን ኢትዮጵያ ምን ያህል ተስፋ ያላት አገር መሆኗንም 
የሚያሳይ ነው።

በእርግጥም ኢትዮጵያውያን ከልብ በቃል ሳይሆን 
በተግባር ተባብረን ከሠራን ኢትዮጵያ በአትሌቲክስ 
ውድድር ብቻ ሳይሆን በኢኮኖሚም ሆነ በታላቅ አገርነት 
ሃያል ሆና በዓለም ተገቢውን ስፍራ የምታገኝበት፤ የጥቁሮች 
የነፃነት አርማ መሆን ብቻ ሳይሆን   በአለም ተገቢውን 
ስፍራ አግኝታ ለአፍሪካውያን ወንድሞቻችን  ጥምክህት 
የምንሆንበት ጊዜው እሩቅ አይሆንም። 

የኢትዮጵያ ሃያልነት በተንኮል አገሮችን በተዘዋዋሪም 
ሆነ በግልፅ በመበደል ወይም የሰው ልጆችን በማጥፋት 
ሳይሆን ከአገራት ጋር በፍቅር፣ በሰላም እና በመግባባት 
አብሮ በመሥራት፤ ለዜጎችም እኩልነትን በማስፈን ይሆናል። 
ኢትዮጵያ ስታድግ አፍሪካም እንደሌሎቹ አውሮፓውያን 
ማደግ የምንችል መሆናችንን ጥቁሮች ከነጮች እኩል የትም 
መድረስ እንደሚችሉ ማሳያ እንሆናለን።  

  በአጉል ከዓለም ተሞክሮ ባፈነገጠ መልኩ አስተሳሰብ 
ላይ ሳይሆን ብሔር ላይ የተወሸቀ የፖለቲካ ሴራ ውስጥ 
በመወተፍ አንድ ከሚያደርገን ጉዳይ ይልቅ በሚያለያየን 
ጉዳይ ላይ በማተኮር በነጋ በጠባ ቁጥር ስለልዩነት ከሰበክን 
ለኢትዮጵያ ጠላት መሳሪያ ከሆንን አውራው እንደተያዘ 
የንብ መንጋ እንበተናለን።

 ስለዚህ ከልዩነት ይልቅ ስለአንድነት እና አንድ 
ስለሚያደርጉን ጉዳዮች በመስራት ችግራችንን መፍታት እና 
ኢትዮጵያን ታላቅ እና ሃያል የማድረግ ዕቅዳችን እንዲሳካ 
እንደአትሌቶቹ የአገር ፍቅራችንን ከአፍ ባለፈ በተግባር 
ሠርተን ማሳየት ይኖርብናል። ሰላም!   

የአገር ፍቅርን በተግባር

ከጥፋት አጀንዳ ራስን ማቀብ መልካም ታሪክን መጻፍ ነው! 

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ 

ሲሆን፤ የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን 

ዳይሬክተርነት አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን 

በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ 

ጋዜጦች በማውጣት ይታወቃሉ።

“ ቼጌት ...  “
 (የፕሬዚዳንት ፑቲን  የኒውክሌር ጦር መሣሪያ 

ማዘዣ ትንሿ ሳምሶናይት፤) 
ከዚህ በቀደመው መጣጥፌ ከአሜሪካው 

ፕሬዚዳንት ስለማይለየው የኒውክሌር ጦር መሣሪያ 
ማዘዣ ሳምሶናይት “ፉት ቦል” አስነብቤ ነበር ዛሬ ደግሞ 
ከራሽያው ፕሬዚዳንት ፑቲን አጠገብ ስለማትጠፋው 
የኒውክሌር ጦር መሣሪያ ማዘዣ ትንሿ ሳምሶናይት 
“ቼጌት”አጠናቅሬያለሁ።የራሽያና የዩክሬን ጦርነት 
ከባተ ዛሬ አምስት ወር ሊሞላው አንድ ቀን ይቀረዋል። 
ፕሬዚዳንት ቭላድሚር ፑቲንም አያደርገውም የተባለውን 
ሁሉ በተቃራኒው ማድረጉን ቀጥሏል። ክሬሚያን አይዝም 
ተባለ ያዘ። ዶንባስን ላይ ጦርነት አይከፍትም ተባለ 
ከፈተ። ካላበደ ዩክሬንን አይወርም ተባለ ወረረ። ግን 
አላበደም።

ወደ አውሮፓ የሚልከውን ጋዝና ነዳጅ አያቋርጥም 
ተባለ የፖላንድንና የቡልጋሪያን በማቋረጥ ጀመረ ፤ 
የጀርመንን ሰለሰ። የውጭ ምንዛሪ አቅሙን ለማዳከም 
አውሮፓና አሜሪካ በማዕቀብ መዓት ሲያጣድፉት 
ያልተጠበቀ የአጸፋ ምላሽ ይዞ በመምጣት አሜሪካንና 
አውሮፓን ብቻ ሳይሆን ዓለምን ጉድ አደረገ። ለራሽያ 
ጠላቶች ከዚህ በኋላ ነዳጅና ጋዝ በሀገሬ ገንዘብ ሩብል 
ካልሆነ በዶላርም ፣ በዩሮም ፣ በፓውንድም አልሸጥም 
አለ። ወዲያው የመግዛት አቅሙ እየተዳከመ የነበረው 
ሩብል ማንሰራራት ጀመረ። ዶላር በታሪኩ እንዲህ ተደፍሮ 
አያውቅም። ዶላርን የሚገዳደር አማራጭ  ዓለማቀፍ 
የውጭ ምንዛሪ ለመፍጠር ውስጥ ውስጡን እየሠሩ ላሉት 
ለእነ ቻይና የልብ ልብ እንዲሰማቸው አደረገ። ለዩሮ 
ከዶላር አንጻር መዳከምና እኩል መሆን አንዱ መግፍኤም 
እሱ ነው። አሁንም የኒውክሌር የጦር መሣሪያ ቁልፉን 
እንደማይጫነው እርግጠኛ መሆን አይቻልም።

ፕሬዚዳንት ፑቲን ኔቶ የጠብጫሪነትና የወረራ 
ድቤውን እየደለቀ ነው በሚል የኒውክሌር ጦሩ በልዩ 
ሁኔታ በተጠንቀቅ እንዲቆም አዟል። ሰሞኑን ደግሞ ራሽያ 
ልዩ ዘመቻዋን አጠናክራ መቀጠሏን አስታውቆ እግረ 
መንገዱን ለኔቶ ጠንከር ያለ ማስጠንቀቂያ አስተላልፏል። 
“በዚህ ጦርነት በቀጥታ ጣልቃ ለመግባት የሚሞክር 
ካለ በታሪኩ አይቶትና ሰምቶት የማያውቅ ቅጣት 
ይጠብቀዋል። ይሄን ለማድረግ ራሽያ መሣሪያውም 
ዝግጁነቱም አላት፤”ሲል አስጠነቅቋል። የሰላም ኖቤል 
ተሸላሚው ዲሚትሪ ሙራቶቭ ይሄን የፕሬዚዳንት ፑቲን 
ማስጠንቀቂያ ፤ ያለምንም ማቅማማት የኒውክሌር ጦርነት 
እጠቀማለሁ ማለቱ ነው ሲል ተርጉሞታል።

 ሚዛናዊነትን ፣ ገለልተኛነትንና ተጨባጭነትን 
እርም ያለው የምዕራባውያን ሚዲያ ለዩክሬን በግልጽ 
ውግንናውን ከማሳየት አልፎ የሰብዓዊ እርዳታ 
አሰባሳቢም ሆኗል። የቢቢሲው ስቲቭ ሮዘንበርግ ከፍ ብሎ 
የተሰማውን  የፕሬዚዳንት ፑቲን ማስጠንቀቂያ ፤ “ፑቲን 
እንደ ራሽያ ሳይሆን እንደ ዓለም መሪ ነው እያደረገው 
ያለ፤”በማለት ተሳልቋል። የቢቢሲው ጋዜጠኛ በፑቲን 
መግለጫ ላይ ልግጫውን ቀጥሏል። “የሚሸጠውን መኪና 
ቁልፍ ቀለበት በጣቱ እያሽከረከረ እንደሚያስጎበኝ ዲታ 
የመኪና ሻጭ ፤ ፑቲንም መግለጫውን ሲሰጥ በምናቡ 
የኒውክሌር ቁልፉን እየነካካ የሚሰጥ ይመስላል።”ሲል 
ያሽሟጥጣል። 

የቢቢሲው ስቲቭ መልሶ ፑቲን የኒውክሌር ጦር 
መሣሪያ ቁልፉን መጫኑ አይቀርም ለሚል መከራከሪያው 
በማሳመኛነት ያግዘኛል ያለውን መረጃ ወደ ኋላ ተመልሶ 
ያወሳል። ፑቲን በአንድ ቃለ መጠይቅ ፤ “ለራሽያ ያልሆነች 
ፕላኔት ለምን እንድትኖር እንጨነቅ እንጠበባለን!?” ብሏል 

ይለናል። መቼ ይሄ ብቻ በ2018 ዓም በተሰናዳ አንድ 
ዘጋቢ ፊልም ላይ ደግሞ ፕሬዚዳንት ፑቲን ፤”ራሽያን 
ደፍሮ የሚያጠቃ ካለ አጸፋዊ ምላሽ ለመስጠት ሕጋዊ 
መብት አለን። ምላሹ ለመላው ሰብዓዊ ፍጡርና ለዓለም 
ዕልቂት ነው የሚሆነው። እኔ የራሽያ ዜጋና ርዕሰ ብሔር 
ነኝ። ለራሽያ ቦታ ስለሌላት ዓለም ለምን እጨነቃለሁ፤ 
“ብሏል። (በነገራችን ላይ የዘመን አቆጣጠሮቹ እንደ 
ጎርጎሮሳውያን ናቸው፤”)

አሜሪካና አውሮፓ እንዲሁም የሰሜን ጦር ቃል ኪዳን 
ድርጅት(ኔቶ)በሌላ በኩል ለዩክሬን የሚያጎርፈው ዘመናዊ 
የጦር መሳሪያና የወታደራዊ መረጃ ድጋፍ የጦርነቱን 
የመጨረሻ ውጤት ባይቀይረውም ማወሳሰቡ አይቀርም። 
አሜሪካ እስከዛሬ ካደረገችው የጦር መሣሪያና የገንዘብ 
ድጋፍ በተጨማሪ 33 ቢሊዮን ዶላር ድጋፍ ለማድረግ 
እየተንቀሳቀሰች ነው። ሰሞኑን እንኳ ኤሮቫይሮንመንት 
የተባለ ኩባንያ እጅግ ዘመናዊ ሰው አልባ አውሮፕላን 
ወይም ድሮንና ከ19 ሚሊዮን ዶላር በላይ ለዩክሬን ጦር 
ረድቷል። 

ወዲህ የኔቶ አባል ሀገራትና ሌሎች በተቀናጀና 
በተናበበ አግባብ ራሽያ ላይ የኢኮኖሚና የፋይናንስ 
የማዕቀብ ናዳ መልቀቃቸውን በጀ ብለው ተያይዘውታል። 
የተመኙትን ያህል ባይሳካላቸውም  ኢኮኖሚዋን ሽብ 
ለማድረግ ያልወጡት አቀበት ፣ ያልወረዱት ቁልቁለት 
የለም።  ለዚህ ነው መቀመጫውን ሞስኮ ያደረገ 
የመከላከያ ተንታኝ ፓቬል ፌልገንሀውር ፤ “ምዕራባውያን 
በራሽያ ማዕከላዊ ባንክና በፋይናንስ ሥርዓቷ ላይ የጣሉት 
ማዕቀብ ፤ ፕሬዚዳንት ፑቲንን አማራጭ ስላሳጣው 
መጀመሪያ ወደ አውሮፓ የሚላከውን የጋዝና የነዳጅ 
መስመር አንድ በአንድ ያቋርጣል። ይህ የማያንበረክካቸው 
ከሆነ በመጨረሻም በእንግሊዝና በዴንማርክ መሐል ወደ 
ሚገኘው ሰሜን ባህር  የኒውክሌር የጦር መሳሪያ ሊተኩስ 
ይችላል ፤”ይለናል። 

በማከልም የሰይጣን ጆሮ አይስማውና ፕሬዚዳንት 
ፑቲን የኒውክሌር ጦር መሣሪያ ቁልፉን ለመጫን ከወሰነ 
ማንም አያስቆመውም። የራሽያ ልሒቃን ከጎኑ ናቸው 
ይለናል ዲሚትሪ ታዲያ እሱ ፈጣሪ ይሁነን እንጂ ማን 
ሊያስቆመው ይችላል። ዲሚትሪ ለዚህ ነው አጣብቂኝ 
ላይ ነን የሚለው።

የመንግሥታቱ ድርጅት ዋና ጸሐፊ አንቶኒዮ ጉተሬዝ 
በዚያ ሰሞን፤” የማይታሰብ የነበረው የኒውክሌር ጦርነት 
ዛሬ ደጃችን ላይ ቆሞ እያንኳኳ ነው።”ማለታቸው 
አይዘነጋም። የራሽያ የኒውክሌር ጦር መሣሪያ የዕዝ 
ጠገግን አስመልክቶ በ2020 ዓም በተዘጋጀ አንድ ሰነድ 
፤”የኒውክሌር የጦር መሣሪያን ቁልፍ የመጫን ኃላፊነትን 
ለራሽያ ፕሬዚዳንት ይሰጣል። በማንኛውም ሰዓት ፤ 
በየትኛውም ቦታ ከፕሬዚዳንት ቭላድሚር ፑቲን ጎን 
የማትለይ አነስ ያለች “ቼጌት” የተሰኘች ሳምሶናይት አለች። 

 የ1993 ዓም የራሽያ ሕገ መንግሥት ፕሬዚዳንቱ 
የጦሩ ኃይሎች ጠቅላይ አዛዥ እንደሆነ ይደነግግና ይህን 
ኃላፊነቱን በሆነ ምክንያት መወጣት ባይችል ጠቅላይ 
ሚኒስትሩ ተክቶት ይሠራል በማለት ይደነግጋል። ሆኖም 
ጠቅላይ ሚኒስትሩ”ቼጌት”ን አይዝም። በ1996 ዓም 
ፕሬዚዳንት ቦሪስ የልሲን ለልብ ቀዶ ጥገና ሆስፒታል ሲገባ 
እሱን ተክቶ የተሰየመው የወቅቱ ጠቅላይ ሚኒስትር ትንሿ 
ሳምሶናይት አብራ ትሰጠው አትሰጠው መረጃ የለም። 

ይቺ ሳምሶናዊት የኒውክሌር የጦር መሳሪያ ቁልፉን 
የያዘች ሳትሆን ፤ የኒውክሌር ጦር እንዲተኮስ የሚያዝዘው 
የፕሬዚዳንቱ ጥብቅና ሚስጥራዊ መልዕክት ለወታደራዊ 
ጠቅላይ ማዘዣው የሚተላለፍባት የሞት መልዕክተኛ 
ናት። የራሽያ ጦር ጠቅላይ ማዘዣ ከፕሬዚዳንት ፑቲን 

“ተኩስ!”የሚለው ወታደራዊ ትዕዛዝ በ”ቼጌት”እንደ 
ደረሰው ፤ የኒውክሌር ጦር መሣሪያ ለሚተኩሰው 
ምድብተኛ ሚስጥራዊ መግባቢያ(ኮድ) የሚያስተላልፍበት 
ሁለት መንገድ አለው። 

የመጀመሪያው የኒውክሌር ጦር መሣሪያው 
በተጠመደበት ምድብ ለሚገኘው አዛዥ “ተኩስ!” 
የሚለውን ትዕዛዝ አረጋግጦ የሚያስፈጽምበት ሲሆን ፤ 
ሁለተኛው ደግሞ ይህ መገናኛ መስመር ድንገት ባይሠራ 
በመጠባበቂያነት የሚያገለግለውና “ፕሬሚትር” በመባል 
የሚታወቀው ነው። የራሽያ ጦር ጠቅላይ ማዘዣ ይሄን 
የመገናኛ ዘዴ በመጠቀም በየትኛውም የሀገሪቱ ክፍል 
የሚገኝን የኒውክሌር ጦር መሣሪያ በማዕከል ሆኖ 
ማስተኮስ ይችላል።

ፕሬዚዳንት ፑቲን ባለፈው የካቲት ወር መጨረሻ 
ላይ የራሽያ የመከላከያ ኃይላት የኒውክሌር ጦር መሣሪያን 
ጨምሮ በተጠንቀቅ እንዲቆም ባዘዘው መሠረት 
የስትራቴጂካዊ ሚሳየል ኃይሉ ማለትም የሰሜናዊ 
፣ የፓሲፊክ የጦር መርከቦችና የረጅም ርቀት የአየር 
መቃወሚያ ሚሳየሎች በተጨማሪ ወታደራዊ ኃይል 
ተጠናክረው ዝግጁ መሆናቸውን የራሽያ መከላከያ 
ሚኒስቴር ይፋ አድርጓል። ራሽያ ወደ 6000 የሚጠጉ 
ኒውክሌር የታጠቁ የጦር መሣሪያዎች ሲኖራት ፤ 
ከእነዚህ ወደ 1600 የሚጠጉት ለመወንጨፍ ዝግጁ 
ሆነው እንደሚገኙ የኒውክሌር ሳይንቲስቶች ገልጸዋል። 
ሚሳየሎቹ ከባህር ሰርጓጅ መርከብ ፣ ከምድርና ከተዋጊ 
አውሮፕላን የሚተኮሱ ናቸው። 

“ሳርማት” የተባለውና ለዓመታት በሚስጥር ተይዞ 
ሲገነባ የነበረው አህጉር አቋራጭ ሚሳየል ተጠናቆ 
የተሳካ ሙከራ የተደረገ ሲሆን በስፋት የማምረት ሥራው 
መጀመሩንና በቅርብ ለውጊያ ዝግጁ እንደሚሆን ታስ 
የተሰኘው የሀገሪቱ ዜና አገልግሎት ወታደራዊ ምንጮቹን 
ጠቅሶ ዘግቧል። በ2020 ዓም ይፋ የሆነ አንድ ሰነድ ራሽያ 
የኒውክሌር ጦር መሣሪያን መቼና ለምን እንደምትጠቀም 
በዝርዝር ይደነግጋል። የመጀመሪያው በራሽያ ላይ 
በኒውክሌር ጦር መሣሪያ ወይም በጅምላ ጨራሽ የታገዘ 
ጥቃት የተፈጸመ እንደሆነ አጸፋዊ ምላሽ ትሰጣለች።

በራሽያ ላይ የኒውክሌር ጦር መሣሪያ ጥቃት ሊፈጸም 
እንደሚችል የሚጠቁም ተጨባጭ መረጃዎች ሲገኙ ቀድማ 
የኒውክሌር ጦር መሣሪያዋን ትጠቀማለች ሲል ሁለተኛ 
አንቀጽ ይደነግጋል። ሦስተኛው አንቀጽ በራሽያ ወሳኝ 
የሲቪል ወይም ወታደራዊ ተቋም ላይ ጥቃት በመፈጸም 
በቀጥታም ሆነ በተዘዋዋሪ መንገድ የኒውክሌር ጦር 
መሣሪያዋን እንዳትጠቀም የሚያደርግ ጥቃት የተፈጸመ 
ከሆነ የኒውክሌር ጦር መሣሪያዋን ለመጠቀም ትገደዳለች 
ሲል ያትታል። አራተኛውና የመጨረሻ አንቀጽ ደግሞ በራሽያ 
ሕልውና ላይ አደጋ የተደቀነ እንደሆነ ራሽያ የኒውክሌር ጦር 
መሣሪያዋን መጠቀም ትችላለች ሲል በግልጽ ይደነግጋል።

  ለዚህ ይመስላል የታዋቂው የ”ፎሪን አፊርስ”መጽሔት 
ጸሐፊዎች ኤማ አሽፎርድና ጆሹዋ ሽፍሪንሰን በዚያ 
ሰሞን ባስነበቡን ማለፊያ መጣጥፍ ፤ ራሽያ የአሜሪካንና 
የምዕራባውያንን ጫና መቋቋም ሲሳናት ተስፋ በመቁረጥ 
የኔቶ አባል በሆነ አንድ ሀገር ላይ እንኳ የሳይበር ጥቃት 
ብትፈጽም ወደ ኒውክሌር ጦርነት ሊገባ ይችላል 
የሚለው። የኔቶ አባል ሀገራትና ሌሎች የአውሮፓ ሀገራት 
፣ ጃፓን ፣ ደቡብ ኮሪያ ፣ ካናዳ ፣ አውስትራሊያና ሌሎች 
ዓለማቀፍ ተቋማት በመናበብና በመቀናጀት እየጣሉት 
ያለው የማዕቀብ መዓት የራሽያ እስትንፋስ የሆነውን 
የኢነርጂና የኒውክሌር ጦር መሣሪያ ግንባታን በቀጥታም 
ሆነ በተዘዋዋሪ የሚያስተጓጉል ስለሆነ ራሽያ የኒውክሌር 
ጦር መሣሪያዋን ለመጠቀም በቂ ምክንያት ሊሆናት 

ይችላል። 
ኔቶ ወደ ምስራቅ አውሮፓ የሚያደርገው መስፋፋት 

በራሽያ ሕልውና ላይ አደጋ ይደቅናል በሚል ከዩክሬን ጋር 
ወደ ጦርነት እንደገባች ሁሉ ከኔቶ ጋር በቀጥታ የኒውክሌር 
ጦርነት ውስጥ ለመግባት ይህ አንቀጽ ይፈቅዳል ማለት 
ነው። እንዲሁም ለዩክሬን እየጎረፈ ያለው የከባድ መሣሪያ 
እርዳታ በራሽያ ቀጣይ ሕልውና ላይ አደጋ የሚደቅን 
ነውና ሕልውናዋን ለማስከበር ስትል ተገዳ የኒውክሌር 
ጦር መሣሪያዋን ልትጠቀም ትችላለች።

 የኒውክሌር ነገር ከተወሳ አይቀር ዓለማቀፍ ሽፉኑን 
እንመልከት። ቻይና ፣ ሰሜን ኮሪያ ፣ ፈረንሳይ ፣ ሕንድ ፣ 
እስራኤል ፣ ፓኪስታን ፣ ራሽያ ፣ ዩናይትድ ኪንግደምና 
አሜሪካ በአጠቃላይ 13,080 የኒውክሌር የጦር መሣሪያ 
ታጥቀዋል ቢባልም ፤ 90 በመቶው ማለትም 11,000 
የአሜሪካና የራሽያ ነው። ይፋ ያልሆኑ መረጃዎች ግን 
በዓለማችን የሚገኘውን የኒውክሌር የጦር መሣሪያ 
ብዛትን እስከ 20,000 ያደርሱታል።

 የሁሉም ኔቶ አባል ሀገራት እያሳዩት ያለው ኅብረት 
አስገራሚ ቢሆንም ዩክሬንን በጦር መሣሪያ መርዳትና 
ማስታጠቅ ላይ አጠንክረው እየወተወቱ ያሉት ግን የራሽያ 
ጎረቤቶች እነ ፖላንድ ፣ እስቶኒያ ፣ ላቲቪያና ሊቶኒያ 
መሆናቸው ለራሽያ ብቀላ ካጋለጣቸው ፤ የኔቶ አባል ሀገር 
ስለሆኑ ወደ ኒውክሌር ጦርነት ሊወስዳቸው ይችለል። 
ባለፈው መጣጥፍ ለመግለጽ እንደሞከርሁት ራሽያ 
ዩክሬንን ሙሉ በሙሉ ከተቆጣጠረችና በዴሞክራሲያዊ 
መንገድ የተመረጠውን መንግሥት በኃይል ከለወጠች 
ጦርነቱ ጎረቤት ሀገራትን መሠረት ወዳደረገ የሽምቅ 
ውጊያ ስለሚቀየር ፤ በእነዚህ ሀገራት የሚገኙ የዩክሬን 
የአማጽያኑን ማሰልጠኛና ወታደራዊ ካምፓችን ካጠቃች 
ኔቶን ጎትቶ ወደ ጦርነቱ ያስገባዋል።

 የሰሜን ጦር ቃል ኪዳን ድርጅት
/ኔቶ/ የተመሠረተበት መርሕ የማዕዘን ድንጋይ 

በአንቀጽ 5 ላይ የተደነገገው ከአባል ሀገራቱ አንዱ 
ቢጠቃ በጋራ መከላከል/collective defence/የሚለው 
ነው። የኅብረቱ አባል የሆኑ 30 ሀገራት እንደተጠቁ 
ስለሚቆጠር በአንድነት የመሰለፍ ግዴታ አለባቸው። 
ለዚህ ነው ራሽያም ሆነች አሜሪካ አንዳች ነገር ቢከሰት 
የኒውክሌር ጦር መሣሪያቸውን ለመጠቀም በጥፍራቸው 
ቆመው የሚጠባበቁት። ከየብስ የሚተኮሰው የአሜሪካ 
የኒውክሌር ሚሳየል በአራት ደቂቃ ውስጥ ለመተኮስ 
ዝግጁ ነው። ይሁንና ኔቶ ወደ ምስራቅ አውሮፓ ሲስፋፋ 
ሲስፋፋ ዛሬ ሞልዶቫ ፣ ዩክሬንና ጆርጂያ ላይ እንዲደርስ 
በማድረግ አሜሪካ የአንበሳውን ድርሻ የተጫወተች 
መሆኑ ባይካድም በዚህ መዘዝ ግን የኒውክሌር ጦርነት 
እንዲቀሰቀስ አትፈልግም። 

ለዚህ ይመስላል ማንኛውንም የኒውክሌር ጦር 
መሣሪያዋን ሙከራ ላልተወሰነ ጊዜ ያራዘመችው። 
በነገራችን ላይ የኒውክሌር ጦር መሣሪያ ለመጀመሪያ ጊዜ 
ጦርነት ላይ የዋለው በ2ኛው የዓለም ጦርነት ሲሆን ፤ እሱም 
አሜሪካ ስትሆን ጃፓንን ለማጥቃት ተጠቅማበታለች። 
በዚህም 2ኛውን የዓለም ጦርነት መቋጨት ቢቻልም ወደ 
226000 የሚጠጉ ባብዛኛው ሰላማዊ ሰዎችን በመፍጀት 
ዛሬ ድረስ ጠባሳው ሳይሽር አለ። አንድ የኒውክሌር የጦር 
መሣሪያ ከግማሽ ሚሊዮን በላይ ሕዝብ የማጥፋት አቅም 
ሲኖረው በአካባቢና ሕይወት ባላቸው ሌሎች ፍጥረታት 
ላይ ዘላቂ ጠንቅ የማምጣት ጉልበት አለው። ለዚህ ነው 
ዓለም ስጋት ላይ የወደቀው። 

ፈጣሪ ዓለማችንን ከኒውክሌር ጦርነት ይጠብቅ ! 
አሜን።

‹‹የተለያየ አመለካከት ያለን አባላት በፓርላማው ውስጥ ብንገኝም 
የሀገር ሰላም የጋራ ነው በሚል በጋራ ስንሠራ ቆይተናል››

አስቴር ኤልያስ

ኢትዮጵያ በተጠናቀቀው በጀት ዓመት ድል 
ያጣጣመችበት፤በሌላ መልኩ ደግሞ በሰላም 
እጦት የተፈተነችበት ነበር ። በገጠማት ከባድ 
ፈተና የማንባቷን ያህል ለዜጎቿ የተስፋ ብርሀን 
የሚፈነጥቁ ተግባራትን ለማከናወንም ደፋ 
ቀና ስትልም ከርማለች። በእነዚህና በሌሎችም 
ሀገራዊና ወቅታዊ ጉዳዮች ዙሪያ የፓርላማ አባላት 
የሕዝብ ውክልናቸውን እንዴት ተወጡ? ምንስ 
አጎደሉ? ስንል ለዛሬው የወቅታዊ እንግዳ አድርገን 
የመረጥናቸው የመንግሥት ዋና ተጠሪ ሚኒስትር 
የተከበሩ አቶ ተስፋዬ ቤልጅጌን ነው። ከእሳቸው ጋር 
የነበረንን ቆይታ  እንደሚከተለው አጠናቅረነዋል።  

አዲስ ዘመን፡- ባልተለመደ መልኩ በአዲስ 
ስብስብ ሥራውን የጀመረው ፓርላማ ምን አዲስ 
ባህል መተግበር ቻለ?

አቶ ተስፋዬ፡- ፓርላማው ሥራ የጀመረው 
መስከረም 24 ቀን 2014 ዓ.ም ነው። በአሁኑ ወቅት በዚህ 
ፓርላማ የሚገኙ አባላት በ2013 ዓ.ም በተካሄደው ጠቅላላ 
ምርጫ የሕዝብ ድምጽ ያገኙ ናቸው። በስድስተኛው 
ዙር የተካሄደውን ምርጫ ስንመለከት በጥቅሉ ከሁሉም 
ምርጫዎች በተነጻጻሪ በተሻለ የምርጫ አካሄድ 
አልፈው የመጡ የፓርላማ አባላት ያሉበት ነው። በዚህ 
ፓርላማ ውስጥ በትምህርት ዝግጅታቸው ብቁ ናቸው 
የሚባሉ፣በኅብረተሰቡ ከፍተኛ ተቀባይነት ያላቸው 
እንዲሁም የተለያየ የብቃትና የሙያ ስብጥር ያላቸውን 
ሰዎች የያዘ ነው ብሎ መውሰድ ይቻላል። ምርጫው 
እንከን አልባ ነው ባይባልም እያደገ በሚሄድ የዴሞክራሲ 
ባህል ውስጥ የተመረጠ ፓርላማ ነው። 

6ኛው ዙር አገራዊ ምርጫ ለዴሞክራሲ መሠረት 
የጣለ ምርጫ ነው ማለት ይቻላል። በዚህ ሂደት 
ፓርላማውን አባላቱ ተቀላቅለው ሥራ ጀምረዋል። የሕዝብ 
ተወካዮች ምክር ቤት የኢትዮጵያን ሕዝብ የሚወክል 
ተቋም ነው። ስለዚህ ኢትዮጵያ አሁን በምትተዳደረው 
ሕገ መንግሥት መሠረት ትልቁ የፖለቲካ ስልጣን ያለው 
አካል ነው ማለት ነው። 

የሕዝብ ተወካዮች ምክር ቤት አራት ዋና ዋና 
ተልዕኮዎች አሉት። አንደኛው ሕግ ማውጣት ነው። 
በሀገሪቱ ተግባራዊ የሚሆኑ ሕጎችን ማመንጨት ወይም 
ስልጣን በተሰጣቸው የተለያዩ አካላት የመነጨውን ሕግ 
መርምሮ ሥራ ላይ እንዲውል ማድረግ ነው። ስለዚህም 
ሕግ የሚመነጨው ከዚህ ቤት ነው። ሁለተኛው 
ደግሞ ክትትልና ቁጥጥር ማድረግ ነው። ኢትዮጵያ 
ውስጥ ያለው የመንግሥት ሥርዓት ሶስት ዋና ዋና 
የመንግሥት አካላትን የያዘ ነው። ሕግ አስፈጻሚው፣ ሕግ 
አውጪውና ሕግ ተርጓሚው ነው። እነዚህ ሶስቱ አንዱ 
ሌላውን የሚከታተልበት ሕገ መንግስታዊ ሥርዓት ፤ 
የፓርላሜንታዊ ዴሞክራሲ የሚባለው እየተገነባ ነው 
ያለው።ስለዚህ ፓርላማው ሕግ አስፈጻሚውና ሕግ 
ተርጓሚው የወጣውን ሕግ በአግባቡ እየተተረጎመና 
እየተሠራ ነው ወይ?ኅብረተሰቡ የሚጠይቃቸው 
ጥያቄዎች ምላሽ እያገኙ ናቸው ወይ? ዴሞክራሲና 
መልካም አስተዳደር እየሰፈነ ነው ወይ? የሚለውን 
ነገር የመከታተል ስልጣን በሕገ መንግሥቱ የተሰጠው 
ለፓርላማ ነው። ስለዚህ ሁለተኛው የፓርላማው ተግባር 
የክትትልና የቁጥጥር ሥራ ነው። 

ሶስተኛው የፓርላማው ሥራ በፓርላማ አማካይነት 
የሚሠራ የዴሞክራሲ ሥራ ነው። ይህ በአንድ በኩል 
የተለያዩ አህጉራዊና ዓለም አቀፍ ተቋማት ውስጥ 
ኢትዮጵያን ወክለው የፓርላማ አባላት ወይም አመራሮች 
የሚገኙበት ነው። በሌላ በኩል ደግሞ ከተለያዩ ዓለም 
አቀፋዊ ተቋማት ውስጥ የፓርላማ አመራርና አባላት 
ሀገርን ወክለው በሚሳተፉበት የሚሠራው ሥራ 
የፓርላማው ዲፕሎማሲ ነው የሚባለው። አራተኛው 
የፓርላማ ተልዕኮ የሚባለው የሕዝብ ውክልና ነው። 
እያንዳንዱ የፓርላማው አባል ከተለያየ የኢትዮጵያ 

ክፍል ተመርጦ የመጣ ስለሆነ  ከመራጩ ሕዝብ ዘንድ 
የሚነሱ ጥያቄዎችን እያወያዩ በአግባቡ ምላሽ አግኝተዋል፤ 
አላገኙም የሚለውን የሚከታተልበትና የሚያስፈጽሙበት 
በመሆኑ የውክልና ሥራ ይባላል። 

ይህን ፓርላማ ለየት ከሚያደርገው አንዱ ካለፉት 
ሁለት ምርጫዎች የተፎካካሪ ፓርቲዎች ያሉበት በመሆኑ  
ነው። የኢትዮጵያ ፓርላማ አምስት አካላትን ይዟል። 
አንደኛ ብልጽግና ፣ ሁለተኛ አብን ፣ ሶስተኛ ኢዜማ፣ 
አራተኛ ጌህዴድ (ጌዴኦ ሕዝቦች ዴሞክራሲያዊ ድርጅት) 
እና የቁህዴድ (የቁጫ ሕዝቦች ዴሞክራሲያዊ ድርጅት) 
የወከሉ የምክር ቤት አባላትን ይዟል ። በጥቅሉ አምስት 
ተፎካካሪ ፓርቲዎች በጋራ የሚሠሩበት ተቋም ነው 
ማለት ይቻላል። ከእነዚህ በተጨማሪ አምስት በግል 
ተወዳድረው የገቡ የምክር ቤት አባላት አሉ። 

አዲስ ዘመን፡- ፓርላማውን ለየት የሚያደርገው 
ታዲያ ምንድን ነው?

አቶ ተስፋዬ፡-መንግሥት ዴሞክራሲ እውን 
እንዲሆን የተለየ ትኩረት ሰጥቷል። በሀገራችን የዛሬ 
አራት ዓመት የለውጡ እንቅስቃሴ በተጀመረበት ጊዜ ልዩ 
ትኩረት ከተሰጣቸው ሥራዎች ውስጥ አንዱ ዴሞክራሲን 
በኢትዮጵያ እውን ማድረግ ነው። ዴሞክራሲ የሚገነባው 
የዴሞክራሲ ተቋማት በአግባቡ ሥራ ሲሠሩ ነው። 
ፓርላማው አንዱ የዴሞክራሲ ባህልና የዴሞክራሲ 
ሐሳብ የሚጎለብትበት አንድ ተቋም ነው። ከዚህ አኳያ 
ከተፎካካሪ ፓርቲዎች ጋር በሚያለያዩን ጉዳዮች 
የየራሳችንን ሐሳብ ይዘን በሐሳብ ክርክር የመግጠም 
ባህላችን እንደተጠበቀ ሆኖ ሀገራዊ በሆኑ ጉዳዮች ላይ 
በጋራ እየተንቀሳቀስን ነው የቆየነው። ይህ ትልቅ ልምድ 
ነው። ለዚህ አንድ አብነት መጥቀስ እችላለሁ። ኢትዮጵያ 
በተገባደደው በ2014 በጀት ያሳለፈችው ሁኔታ ፈታኝ 
ነው። ሰው ሠራሽም ሆነ የተፈጥሮ ፈተናዎች የተገዳደሯት 
ዓመት ነበር። ለምሳሌ የኮሮና ወረርሽኝ፣ የአንበጣ መንጋና 
ጎርፍ ተጠቃሾች ናቸው። ከሁሉም በላይ ግን አሸባሪው 
ሕወሓት የከፈተብን ወረራ እና በሀገር ውስጥ በየቦታው 
ያሉ ባንዳዎች በየአካባቢው የፈጠሩት ግጭት በጣም 
አደገኛ የነበረ ነው። 

በዚህ ሂደት የፓርላማ አባላት የየራሳችን የተለያየ 
አመለካከት መኖሩ እንደተጠበቀ ሆኖ በኢትዮጵያ ሰላም 
ጉዳይ ግን አብረን እየሠራን ነው። ይህ ትልቅ ጅምር ነው 
ብሎ መውሰድ ይቻላል። ለምሳሌ በሕወሓት አማካይነት 
ጦርነት የታወጀብን ጊዜ በጦርነቱ ምክንያት የሚፈጠረውን 
ጉዳት ለመቀነስ የአስቸኳይ ጊዜ አዋጅ እንዲጸድቅ ሲደረግ 
የፓርላማ አባላቱ አዋጁን ያጸደቁት በአንድ ድምጽ ነው። 
የተለያየ አመለካከት ያለን አባላት በፓርላማው ውስጥ 
ብንገኝም የሀገር ሰላም የጋራ ነው በሚል በጋራ ስንሠራ 
ቆይተናል። ገዥው ፓርቲ አሊያም ተፎካካሪ ፓርቲ 
ሳንባባል በኢትዮጵያ አንድነት፣ ሉዓላዊነት፣ በሕዝቦች 
ሰላምና ነጻነት ጉዳይ ላይ ፓርላማው በጋራ እየሠራ ነው 
የቆየው። ይህ ትልቅ የዴሞክራሲ ባህል ነው። ከሁሉም 
በላይ ደግሞ ሀገርን የማስቀደም ባህል የታየበት በመሆኑ 
መልካም ጅምር ነው ብሎ መውሰድ ይቻላል። ለምሳሌ 
አሁን የጸጥታ ችግር፣ ጦርነት፣ መፈናቀል እንዲሁም 
ግጭት አለ። እነዚህ ጉዳዮች ተራ የሰፈር ጉዳይ 
አይደሉም። የውጭ ቋሚ ጠላቶች እና የውስጥ ባንዳዎች 
በጋራ ግንባር ፈጥረው ወይ ኢትዮጵያ በጣም ደካማ አገር 
እንድትሆን፣ ከተቻለም እንድትፈርስ እና ትናንሽ አገር 
እንድትሆን የሚሠሩ ኃይሎች የሚዘምቱብን ጉዳይ ነው። 

ለዚህም በርካታ ምክንያቶች አሉ። አንደኛው 
በተፈጥሮ ሀብታችን ተጠቅመን እንዳንበለጽግ ለማድረግ 
ነው። ለዚህ ደግሞ አንዱ ማሳያ የህዳሴ ግድብ ነው። ታላቁ 
የኢትዮጵያ ህዳሴ ግድብን ኢትዮጵያ የተረጋጋች ሀገር ሆና 
ገንብታ ብታጠናቅቅ ልክ ተደጋግሞ እንደሚጠቀሰው 
እንደ ዓድዋ ድል ለአፍሪካም ለራሷም ትልቅ ትምህርት 
ነው የሚሆነው። ሁለተኛው እኛ ያለንበት ቀጣና በዓለም 
ላይ ስጉ ከሚባል ቀጣናዎች ውስጥ አንዱ ነው። ቀጣናው 
ቀይ ባህር ያለበት አካባቢ ነው፤ የአፍሪካ ቀንድ ነው። 
የበለጸጉ አገሮችም ሆኑ እየበለጸጉ ያሉ አገሮች ሁሉ ይህን 
ቀጣና ፈላጊ ናቸው። በዚህ ቀጣና ውስጥ ካሉ ትልቋና 
ተፈላጊዋ ሀገር ኢትዮጵያ ናት። የኢትዮጵያ ሕዝብም ወደ 
120 ሚሊዮን የሚጠጋ እንደመሆኑ በአፍሪካ ሁለተኛዋ 
ትልቅ አገር እንድትሆን አድርጓታል። ከሁሉም በላይ 
ደግሞ በታሪክ ወደር የሌላት አገር ናት። በቅኝ ያልተገዛች 

አገር ከመሆኗ በተጨማሪ ኢትዮጵያ በራሱ የሚተማመን 
ሕዝብ ያላት አገር ናት። በዚህ ምክንያት ኢትዮጵያ ላይ 
የሚካሄደውን የሐሰት ፕሮፖጋንዳና ጦርነትን በመመከቱ 
ረገድ አንዱ ርብርብ ሲያደርግ የነበረው ፓርላማው 
ነው። ስለዚህ በፓርላማው ውስጥ የሚፈጠር የትኛውም 
መከፋፈል ወይም የትኛውም አይነት ቀውስ ሀገርን ሊጎዳ 
ስለሚችል ፓርላማው ላይ ከፍተኛ ዘመቻ ሲደረግበት 
ነበር። የኢትዮጵያ ፓርላማ ግን ሀገርን፣ ሕዝብን 
የኢትዮጵያ አንድነትና ሉዓላዊነት ለማሻገር በጋራ ቆሞ 
ይህን ታሪካዊ ተልዕኮ ሲወጣ የነበረ ስለሆነ ይህ ትልቅ 
ጉዳይ ነው ሊባል ይችላል። የተለያየ የፖለቲካ አመለካከት 
ያላቸው ፖለቲከኞች ወይም ሌሎች አካላት በአንድ ላይ 
ለሀገር በጋራ መሥራት በአገራችን ታሪክ የበለጠ መጎልበት 
ያለበት ስለሆነ ይህ ትልቅ ልምድ ነው። ከዚህ ውጭ 
በዚህ ፓርላማ መልካም ነበር በሚል ያየነው ጉዳይ በጋራ 
መሥራታችንን ነው።

በፓርላማው ውስጥ አባላቱ የሚሠሩባቸው ዋና 
ዋና የሚባሉ አደረጃጀቶች አሉ። ለምሳሌ አማካሪ 
ኮሚቴ እንዲሁም ቋሚ ኮሚቴ አለ። ሌሎች የተለያዩ 
እንቅስቃሴዎችም አሉ። እነዚህ ተግባራት ውስጥ ሁሉ 
ተፎካካሪዎች አሉበት። ተፎካካሪዎች ያሉበት ዋናው 
ምክንያት በምርጫው ያገኙት ድምጽ የግድ በአደረጃጀቶቹ 
ውስጥ እንዲገቡ የሚያደርግ ስለሆነ ብቻ አይደለም። 
መንግሥት ዴሞክራሲ እውን እንዲሆን ከተፎካካሪዎች 
ጋር በጋራ ለመሥራት ጠንካራ አቋም በመውሰዱ ነው። 
ስለዚህ ተፎካካሪ ፓርቲና ገዥው ፓርቲ በጋራ ዴሞክራሲ 
እውን እንዲሆን ተባብሮ የመሥራት ልምዱ በዚህ ዓመት 
ከተገኘ ምርጥ ልምድ አንዱ ነው። ለዚህ ደግሞ አንዱ 
መነሻ መንግሥት በለውጡ ጊዜ ለሕዝቡ ቃል የገባው 
ነው። እንደሚታወቀው በምርጫው ያላሽነፉ ሶስት 
የካቢኔ አባላት የአስፈጻሚው ካቢኔ ውስጥ ወሳኝ ኃይሎች 
ናቸው። ስለሆነም በለውጡ ዴሞክራሲን እንገነባለን 
በሚል መንግሥት ቃል የገባውን በተጨባጭ ሥራ ላይ 
ማዋል የጀመረበት ዓመት ስለሆነ መልካም ጅማሮ ነው 
ማለት ይቻላል። 

አዲስ ዘመን፡- የተፎካካሪ ፓርቲ ተወካዮች 
በፓርላማ ውስጥ የሀሳብ ብዝኃነትን በመገንባት 
ሂደት ያላቸው ሚና እንዴት ይገለጻል?

አቶ ተስፋዬ፡- ያለፈውን የአንድ ዓመት ቆይታችንን 
ስንመለከት ጥቂት መስተካከል ያለባቸው ጉዳዮች 
እንደተጠበቁ ሆነው የተፎካካሪ ፓርቲ አመራርና አባላት 
በጋራ ለመሥራት ያላቸው ዝግጁነት እንደመንግሥት 
የምንመለከተው በመልካም ጎኑ ነው።

ለምሳሌ የእኛ አገር የፖለቲካ ባህል ያደገው በተዛባ 
መንገድ ነው። የፖለቲካ ባህላችን በኢትዮጵያ የተገነባው 
በሐሳብ የበላይነት በመተማመን አይደለም።የፖለቲካ 
ባህላችን በእልህ፣ በውጥረት፣ የእኔ ሐሳብ ካላሸነፈ 
ሞቼ እገኛለሁ ወይም እኛ በእነርሱ መቃብር ላይ 
እንለመልማለን፣ እነእከሌ ካልጠፉ እኛ መኖር አንችልም 
የሚል አይነት እጅግ ኋላቀር የሆነ ባህል ነው። እናም 
የፖለቲካው ባህል በሴራ የተሞላ ነው። ለምሳሌ ኢትዮጵያ 
ውስጥ በኋላቀር የፖለቲካ አካሄዳችን ምክንያት የእርስ 
በእርስ ጦርነት ሲካሄድ ቆይቷል። ይህ የፖለቲካ ባህል 
መቀየር አለበት ብሎ መንግሥት ያምናል።

ይሁንና ይህ ጉዳይ ለዘመናት የተገነባ ስለሆነ 
በቀላሉ መቀየር ከባድ ነው። ዴሞክራሲ ስለተፈለገ ብቻ 
አይገነባም። ለምሳሌ እኛ አገር ላይ ልንጨቃጨቅባቸው 
ያልተገቡ ጉዳዮች ነበሩ። እንደአለመታደል ሆኖ  እነዚህ 
የምንጨቃጨቅባቸው ጉዳዮች የሚያጨቃጭቁን 
መሆን ያልነበረባቸው ናቸው። ለምሳሌ በእኛ አገር 
ጉዳይ ሰላምን፣ልማትንና የሕዝብን ለውጥ ፣ የኢትዮጵያ 
አንድነትን  እንዲሁም የኢትዮጵያን የጋራ መለያ የሆኑ 
ምልክቶችን ፣ ሰንደቅ ዓላማንና ብሔራዊ በዓላት እና ሕገ 
መንግሥትን በተመለከተ በአብዛኛው የፖለቲካ አባላትና 
በአብዛኛው ልሒቃን መካከል የጋራ የሆነ የተቀራረበ 
ሐሳብ ሊኖር ይገባ ነበር። የረጅም ጊዜ ታሪክ ያላት 
ሀገርና ሕዝብ ወሳኝ በሆኑ ሀገራዊ ምልክቶች ላይ የጋራ 

አቶ ተስፋዬ ቤልጅጌ

የመንግሥት ዋና ተጠሪ ሚኒስትር

ፎ
ቶ

፡ 
ገባ

ቦ
 ገ

ብ
ሬ

መግባባት የለም። ለምን ሲባል ፖለቲካችን የተሞላው 
በእልህ ስለሆነ ነው። ፖለቲካችን አሸናፊ ሲሆን ሌላውን 
አጥፍቶ በመነሳት ነው። በመጠፋፋት ላይ እና በአብዮት 
አዙሪት ውስጥ የቆየ ነው። 

አሁን እንደ አገር የተለኮሰው ለውጥ ከዚህ አዙሪት 
ማውጣት ነው። ትናንት ሁሉ ነገር መጥፎ አልነበረም፤ 
እንዲሁም ሁሉም ደግሞ ወርቅ አልነበረም። ዛሬ ላይ ያለ 
ሰው በትናንት አይጨቃጨቅም። ከትናንት መውሰድ 
ያለብን ትምህርት ነው። ለምሳሌ ኢትዮጵያ ውስጥ አንዱ 
የጸብና የግጭት መንስዔ የሆነው ከመቶ ዓመት በፊት 
የተሠራ ታሪክ ነው። የዛሬ መቶ ዓመት ታሪኩን የፈጸሙ 
ሰዎች የሉም። አገር ግን ይቀጥላል። ስለዚህ የሰለጠነ 
ኅብረተሰብ ማድረግ ያለበት ከትናንት ትምህርት መውሰድ 
ነው። ትናንት የነበረው መልካም ነገር ደግሞ እንዳለ ለዛ 
አይደገምም። ነገር ግን ትናንት የነበረውን መልካም ነገር 
ከዛው ጋር በማጣጣም እንዲጎለብት ማድረግ ይቻላል። 
ትናንት የነበረ ደካማ ነገር ካለ ደግሞ ያንን በመተው 
ዛሬ ላይ ሌላ መልካም ታሪክ መሥራት ነው። በታሪክ 
ወደመጣላትና መጨቃጨቅ አይሄድም ። በዚህ ሀገር 
ሁሉም ነገር ፖለቲካ ነው የሚሆነው። ታሪኩም ፖለቲካ 
ነው። ነገር ግን ታሪክ ፖለቲካ መሆን አይችልም። 
ታሪክ ታሪክ ነው። ወይ ሆኗል፤ ወይ አልሆነም። ታሪክ 
አርትዖት አይሠራበትም። ከታሪክ ትምህርት ብቻ ነው 
የሚወሰደው። ነገር ግን ከመቶ ዓመት በፊት የተሠራን 
ታሪክ መነሻ አድርገን እንጨቃጨቃለን። ስለዚህ ከዚህ 
አኳያ ይህን ችግር ይፈታል ተብሎ በመንግሥት ደረጃ 
ታምኖ አንድ የተቋቋመው የኢትዮጵያ ሀገራዊ የምክክር 
ኮሚሽን ነው። ስለዚህ በአገራችን ውስጥ ያለው ይህ 
የፖለቲካ ባህል በአንዴ አይቀየርም። ነገር ግን በምክር 
ቤቱ አሁን እየታየ ያለው የተለያዩ የፖለቲካ ፓርቲ  አባላት 
በጋራ የምንሠራው ፕሮግራም በተመለከተ ሀገራዊ ጉዳዮች 
ላይ የመግባባት፣ የመቀራረብና የመመካከር ለዚህ ጉዳይ 
ደግሞ ከራሳቸው ከተፎካካሪ ፓርቲዎች የተሻሉ ሐሳቦች 
የመምጣት እና የተሻለ ሐሳብ የምክር ቤቱ  የመሆን ሁኔታ 
ነው እየታየ ያለው። 

ለአብነት ያህል በተለያየ ጊዜያት እንደምክር ቤት 
የተወያየንባቸውና በጋራ አቋም የወሰድንባቸው በርካታ 
ነገሮች አሉ። ስለዚህም በተፎካካሪ ፓርቲዎችም አገር 
ለመገንባት የተጀመረው ጥረት በመልካም ጎኑ የሚታይ 
ነው። ነገር ግን እንደግለሰብ አንዳንድ ጊዜ የውስጥ 
ሐሳባቸውን የመግለጽ ሁኔታ ይታያል። ትልቁን ሀገራዊ 
ምስል ከማየት ይልቅ በወቅታዊ ሞቅታዎች ውስጥ 
የመግባት ነገሮች ይኖራሉ። ይሁንና በቀጣይ እየተስተካከለ 
ይሄዳል የሚል እምነት አለኝ። 

አዲስ ዘመን፡- አንዳንድ የምክር ቤት አባላት 
ለጠቅላይ ሚኒስትሩ ከሚያቀርቧቸው ጥያቄዎች 
አንጻር ሲታዩ ችግሮችን የመከታተልና የማጣራት 
ባህል እምብዛም አይታይባቸውም፤ ይልቁኑ 
ሥራውን ወደ ጠቅላይ ሚኒስትሩ የመግፋት ሁኔታ 
ሲንጸባረቅ ይስተዋላልና ይህ ሥራቸውን ጎዶሎ 
አያደርገውም?

አቶ ተስፋዬ፡- የክትትልና ቁጥጥር ሥራው ዋና ዋና 
የሚባሉ ዓላማዎች አሉት። ማዕከል ከሚያደርጋቸው 
አንዱ ምክር ቤቱ በቋሚ ኮሚቴው በኩል የሚከታተለው 
እያንዳንዱ ተቋም በሕግና በአሠራር መሠረት ነው 
እየተንቀሳቀሰ ያለው? ወይስ ከሕግ ውጪ እየሄደ 
ነው ? የሚለውን ያያል። ሁለተኛ ደግሞ መንግሥት 
ለሕዝብ ቃል የገባቸውን ጉዳዮች በአግባቡ እየሠራ 
ነው ? ምክንያቱም ለምሳሌ ፓርቲዎች መንግሥት 
ሆነው መንግሥትን ከመመሥረታቸው በፊት በምርጫ 
ቅስቀሳ ጊዜ ቃል ይገባሉ። መንግሥት ከሆኑ በኋላ ቃል 
የገቡበት ጉዳይ እየተሠራ ስለመሆኑ ክትትል የሚደረገው 
በቋሚ ኮሚቴዎች አማካይነት ነው። ሶስተኛው ጉዳይ 
የመንግሥት ሀብትና ንብረት ከሙስና እና ብልሹ አሠራር 
በጸዳ ሁኔታ እየሄደ ነው ወይ? የሚለውን ይቆጣጠራል። 
በአጠቃላይ ለሕዝብ የሚሰጠው አገልግሎት፣ ሀገርን 
ለመገንባት እየተካሄዱ ያሉ ሥራዎች እንዴት እየተካሄዱ 
ነው የሚሉትን ነው የሚከታተለው። ከዚህ አኳያ የክትትልና 
የቁጥጥር ሥራችን በጣም ጥሩ ጅምር ላይ ነው ።

አንቺ ወዳነሳሽው ለጠቅላይ ሚኒስትሩ የሚቀርቡ 
ጥያቄዎችን በተመለከተ ሰዎች የሚጠይቁት በተረዱትና 
በገባቸው ልክ ነው። አስተውለሽ እንደሆነ ይህ ዓመት 
ደግሞ አብዛኛው በሚያስብል ሁኔታ ሀገራችንን ፈተና 
የተጋረጠባት ዓመት ሆኖ ነው ያለፈው። ከዚህ የተነሳ 
ሰው አንዳንዴ ከስሜቱ ተነስቶ ጥያቄ ሊጠይቅ ይችላል። 
አንዳንዴ ደግሞ ኢትዮጵያን የሚመጥን ሀገራዊ ምክር 
ቤት ውስጥ ሆኖ የአካባቢውና የሰፈሩ ጉዳይ አሸንፎት 
ችግር ይዞ ሊመጣ ይችላል። የምክር ቤት አባላት የመናገር 
ነጻነት ስላላቸው ባላቸው አረዳድና ባላቸው ግንዛቤ ልክ 

ጥያቄያቸውን ይጠይቃሉ። እንዲያም ሆኖ መልካም 
ጅምር አለ ብለን ነው የወሰድነው። ነገር ግን መሻሻል 
ያለባቸው ነገሮች አሉ፤ አንዳንዴ ከጥያቄ አጠያየቅ 
ኢትዮጵያ የሚወክል ፓርላማ ውስጥ ከመሆንም አኳያ 
መሻሻል ያለባቸው ነገሮች አሉ። 

አዲስ ዘመን፡- የክልልና የፌደራል መንግሥት 
ጉዳዮችን ያለመለየት ችግርም በአንዳንድ የምክር 
ቤት አባላት ላይ ይታያል፤ በዚህ ዙሪያስ ምን 
ይላሉ?

አቶ ተስፋዬ፡- ምክር ቤት የሚገቡ አባላት 
ተጠሪነታቸው ለሕዝባቸው፣ ለሕገ መንግሥትና ለሕሊናቸው 
እንደሆነ ሕገ መንግሥት ላይ ተመላክቷል። በዚህ ምክንያት 
ሀገራዊ የሆነውን ጉዳይ እና ታች ያለውን ጉዳይ የማመዛዘን 
ነገር ወደሰፈሩ ሲሄድ ከሚያየው ችግር የተነሳ ላያስተውለው 
ይችላል። ለምሳሌ አባሉ ወደአካባቢው ሲሄድ ጎርፍ 
ጉዳት ሲያደርስ ሊመለከት ይችላል። ወይ ደግሞ መኪና 
የሚያስኬድ መንገድ አለመኖሩን ያያል። አሊያም ደግሞ 
በአካባቢው የሚገኝ አንድ አመራር ቤተሰቡን እየበደለ 
መሆኑን ሊያስተውል ይችላል። በዚህም ሊረበሽ ይችላል። 
ከዚህም የተነሳ ስሜታዊ ሊሆን ይችላል። ይህ የረበሸውን 
ጉዳይ ከሚመለከተው አካል ጋር እዛው ከመወያየት ይልቅ 
በተገኘው አጋጣሚና መድረክ ሊያነሳው ይችላል። 

እንደገለጽኩልሽ ፓርላማው ዴሞክራሲን 
የምንለማመድበት ቤት ነው። በሐሳብ ዙሪያም 
ክርክርና ውይይት ብሎም የሐሳብ ፍጭት ማድረግን 
የምንለማመድበት ነው። ይህ ደግሞ አመለካከትም፤ 
ክህሎትም ነው። ስለዚህ ወደከፍታ የሚወጣው በአንድ 
ጊዜ አይደለም። በትምህርት ደረጃው በጣም ብቁ የሆነ 
ሰው በፓርላማ ሥራ ላይ በጣም ብቁ ላይሆን ይችላል። 
በአንድ ዘርፍ ላይ በጣም የተሳካለት ሰው በፓርላማ 
የክርክር መድረክ ላይ ደግሞ ብዙ ላይሆንለት ይችላል። 
ስለዚህ ይህን መነሻ አድርገን የፓርላማ አባላት አቅማቸውን 
የሚያጎለብቱበት ተከታታይ ስልጠናዎችን ስንሰጥ 
ቆይተናል። በክልልም ከክልል በታች ባሉ የአስተዳደርና 
በፌዴራል መንግሥት ደረጃ የሚሠሩ ሥራዎች ምንድን 
ናቸው ከሚለው ተነስቶ የተለያዩ ስልጠናዎችን ሰጥተናል። 
ስለዚህ ፓርላማው በኢትዮጵያ ትልቁ የስልጣን 
ቁንጮ ነው ስለተባለ ሁሉንም ነገር ያደርጋል ማለት 
አይደለም።ሥራ የሚሠራው በሕገ መንግሥት ነው። 
በፌዴራል ደረጃ የሚሠሩ ሥራዎችን የኢፌዴሪ ምክር 
ቤት፣በክልል ደረጃ የሚሠሩ ሥራዎችን ደግሞ የክልል፣ 
የወረዳ ብሎም የቀበሌ ምክር ቤቶችም አሉ። ስለሆነም 
የክልል ምክር ቤቶችም በክልል የሚሠሩ ሥራዎቻቸውን 
ይከታተላሉ። እኛ ሀገር ተቋም መገንባት ላይ ገና ስለሆንን 
ሁሉንም ነገር ፌዴራል እንደሚሠራ ተደርገው ይታያሉ። 
ተቋም እየገነባን ስንሄድ እያንዳንዱ ተቋም ደግሞ የየራሱን 
ሥራ ሲሠራ ሕዝቡም በዚህ ዙሪያ በሚገባ ግንዛቤ 
ሲጨብጥ የየተቋሙ አባላትም ስለተቋማቸው የበለጠ 
ሲረዱ እየተሻሻለ ይሄዳል። የፓርላማ አባላት አቅማቸውን 

ስለሆነ የራሱ የሆነ የአሠራር ሥርዓት አለውና የኢትዮጵያን 
ሕዝብ በማይመጥን መንገድ የሚንቀሳቀስ ሰው ተጠያቂ 
ወደሚሆንበት ሥርዓት መሄድ የሚያስችል ነው። 

በድምሩ ግን አሁን ኢትዮጵያ ውስጥ እየተፈጠሩ 
ያሉ ቀውሶች ኢትዮጵያውያን በአንድነት እንዳይቆም 
ለማድረግ የሚሠራ ሥራ ከመሆኑ ጎን ለጎን ልክ እንደዚህ 
ሁሉ የፓርላማ አባላት በአንድነት እንዳይቆሙ ጥረት 
ተደርጎ ነበር። በአንድነት በመቆም ኢትዮጵያን ለማሻገር 
ያላቸው ቁርጠኝነት የፓርላማ አባሉ ነው። አንዳንዴ 
አንዳንድ ሚዲያዎች ፓርላማው የማይረባ ነው፤ ይህ 
ሁሉ ሲሆን ዝም ብሎ የሚመለከት ነው፤ ዝም ብሎ 
እጁን ብቻ የሚያወጣ ነው፤ ምንም የማያስብ ነው 
በሚል ጫና ለመፍጠር ይጥራሉ። ነገር ግን በሚያስገርም 
ሁኔታ በፓርላማው ውስጥ ያሉ ተመራጮች በትምህርት 
ዝግጅታቸው፣ በሥራ ልምዳቸው፣ በተሠማሩበት የሥራ 
መስክ ስኬታማ በመሆን እጅግ በጣም የተሳካላቸው 
አባላት ስለሆኑ ማመዛዘን፣ ማየት ብሎም ለአገር የመቆም 
ኃላፊነታቸውን በጋራ የሚወጡ ናቸው ማለት ይቻላል። 
በመንግሥት ደረጃም እየተወሰደ ያለው በዚህ አግባብ 
ነው። 

አዲስ ዘመን፡- ለፓርላማው ተጠሪ የሆኑ 
ተቋማት በፓርላማው ሪፖርት ሲያቀርቡ፣ በመስክ 
ጉብኝትም የተሰጣቸውን ግብረመልስ ምን ያህል 
ይተገብራሉ ?

አቶ ተስፋዬ፡- በጣም ጥሩ ጥያቄ ነው፤ በመጀመሪያ 
ደረጃ የክትትል፣ የቁጥጥርና የድጋፍ ሥራችን በድምሩ 
ውጤታማ ነው። ውጤታማ ነው የሚያሰኘው አንዱ ቋሚ 
ኮሚቴዎች ሄደው ተከታትለው ጉድለት የሚባሉ ነገሮችን 
ለይተው መስተካከል የሚገቡ ጉዳዮች ላይ አቅጣጫ 
አስቀምጠው የተመለሱባቸው ጉዳዮች ተሻሽለውና 
እድገት አሳይተው ተስተውለዋል። አንዱ የዚህ ማሳያ 
ፓርላማው በቋሚ ኮሚቴዎች የሚከታተሏቸውን 
ተቋማት ከተከታተለ በኋላ ችግርና ጉድለት አለባችሁ 
ተብለው ለተለዩ ተቋማት ግብረ መልስ ከተሰጠ በኋላ 
ችግሩና ጉድለቱ ተስተካክሎ መታየቱ ነው።

እንደሚታወቀው ዓመቱ ጦርነት ውስጥ የቆየንበት 
ነው። ኢትዮጵያ በብዙ መልክ በጣም ጠንካራ ሀገር ናት። 
ጦርነትም ግጭትም ውስጥ ሆኗ ተቋማት ሥራቸውን 
በአግባቡ እየተወጡ ነበር። ፈተናን ተቋቁሞ ውጤታማ 
መሆን የምንችል ሀገር መሆናችንን ያሳየንበት ዓመት 
ነበር። እነዚህ ውስጥ አንዱ ፓርላማው ነው። የፓርላማው 
ጥንካሬ የታየበት ነው። በጦርነቱ ወቅት ከፓርላማው 
እኔን ጨምሮ በርካቶችም ዘምተው ነበር። ኢትየጵያ 
ችግር እየገጠማትም የልማቱን ሥራ በአግባቡ መሥራት 
እንደምትችል ያሳየችበት ዓመት ነው። 

የምክር ቤት አባላት በዓመት ሁለት ጊዜ መጋቢት 
ወር እና ክረምት ላይ ከመረጣቸው ሕዝብ ጋር 
ይገናኛሉ። መጋቢት ውስጥ ሄደው የመረጣቸውን ሕዝብ 
አወያይተው መጥተዋል። አወያይተው ከመጡ በኋላ 
በፌዴራል መንግሥት የሚሠሩ እንደመሠረተ ልማትና 
መሰል ሥራዎችን በተመለከተ በመለየት ለእያንዳንዱ 
ሚኒስቴር መሥሪያ ቤትና ተጠሪ ተቋማቱ በኩል በፍጥነት 
ምላሽ ተሰጥቶባቸው ለምክር ቤቱ ሪፖርት እንዲያቀርቡ 
አስተላልፈን ነበር። እነርሱም ሪፖርት አቅርበው የነበረ 
ሲሆን በዚህ ሂደትም በጣም ትልቅ ለውጥ መጥቷል። 
ለምሳሌ አንዱ የፕሮጀክቶች አፈጻጸም ነው። በጦርነት 
ውስጥ ሆነን አዳዲስ የሆኑና የተጀመሩ ፕሮጀክቶች 
በአግባቡ መሠራታቸው አንዱ የምክር ቤቱ የክትትልና 
የድጋፍ ሥራ አካል ነው። የመንገድ፣ የመስኖ፤ የመጠጥ 
ውሃ ፣ የመብራትም ሆነ የቴሌኮሙኒኬሽን ሥራ ተጠቃሽ 
ነው። የለውጡ መንግሥት መገለጫ ነው የተባለው 
ዋና የሆነው ጉዳይ የተጀመሩ ፕሮጀክቶችን ማጠናቀቅ 
እንዲሁም አዳዲስ መጀመርና በተባለው ጊዜና በታሰበው 
ጥራትና ዋጋ ማጠናቀቅ ነው። በፓርላማው ደረጃ ደግሞ 
በፕሮጀክት አካባቢ ተጓቷል ተብለው የመጡ ችግሮች 
ላይ ከፍተኛ መሻሻል እየተደረገ መሆኑን ማስተዋል 
ተችሏል።ስለዚህ ምክር ቤቱ ከሚከታተላቸው ተቋማት 
አንጻር ምክር ቤቱ በሚሰጠው አቅጣጫ መሠረት 
አፈጻጸማቸውን የማሻሻል ልምድን ስንመለከት በከፍተኛ 
ደረጃ እየተሻሻለ ነው። እንዲህ ሲባል ግን ክፍተቶች የሉም 
ማለት አይደለም። በቀጣይ የተቀመጠው አቅጣጫ ግን 
ተቋማትን በየደረጃቸው በመለየት ተጠያቂነትን ማስፈን 
ነው። 

አዲስ ዘመን፡- ለቀና ትብብርዎ ከልብ 
አመሰግናለሁ።

አቶ ተስፋዬ፡- እኔም አመሰግናለሁ።

ሊያጎለብት የሚያስችላቸው ስልጠናዎች እየተሰጣቸው 
ነው።

አዲስ ዘመን፡- ጊዜው የለውጥ ከመሆኑ አንጻር 
በሚያጋጥሙ ተግዳሮቶች  ዙሪያ ስሜታዊነት  
በስፋት ይታያል፤ ይህ ወቅቱን በፅናት ከመሻገር 
አንጻር ሊያመጣ የሚችለው ክፍተት እንዴት 
ይታያል? 

አቶ ተስፋዬ፡-በመጀመሪያ ፓርላማው ከዚህ አኳያ 
ያለው መልካም ነገሩ ይበልጣል። በዚህ እየተጠናቀቀ 
ባለው በጀት ዓመት ብዙ ሰው ሠራሽና ተፈጥሯዊ 
ተግዳሮቶች አጋጥመው እንደነበር አስቀድሜ ጠቅሻለሁ። 
ከሰው ሠራሽ ችግሮች መካከል በአሸባሪው ሕወሓት 
የተከፈተብን ጦርነት ተጠቃሽ ነው።በተጨማሪም 
በሀገር ውስጥ ካሉ አካላት ጋር የውጭ ኃይሎች ሲሠሩም 
ቆይተዋል። ይህ ደግሞ ባንዳዎች የሚፈጥሩት ችግር ነው። 
ለምሳሌ ኢትዮጵያ ውስጥ ሀገርን ችግር ውስጥ ለማስገባት 
ታስበው እየተሠሩ ያሉ ሥራዎች ሁለት ዋና ዋና ነገሮችን 
በመጠቀም ነው እንቅስቃሴ የሚደረግባቸው። 

አንደኛው ብሔርን ነው።ኢትዮጵያ የብሔር 
ብሔረሰቦች አገር ናት። በብሔር ብሔረሰቦች መካከል 
ግጭት፣ ልዩነት ብሎም አለመተማመን ከተፈጠረ 
ኢትዮጵያ በቀላሉ እናፈርሳለን ብለው የሚያልሙ አካላት 
አሉ። አንዱ ለምሳሌ ኢትዮጵያ ውስጥ ግጭትም፣ 
መፈናቀልም ሆነ ሞትም በመፍጠር ከፖለቲካ ጋር ምንም 
ግንኙነት የሌላቸውን ንጹሓንን በመግደል ለማትረፍ 
የሚቃጣቸው አሉ። በተለይ ፍላጎታቸው ደግሞ 
አንዱ ብሔር በሌላው ላይ እንዲነሳ ነው። ሁለተኛው 
ስልታቸው ሃይማኖት ነው። ይህ የፓርላማ አባል ደግሞ 
ብሔርም ሃይማኖትም አለው። ስለዚህ በተለያዩ አካላት 
ብቻ ሳይሆን በብሔር እንዲሁም በሃይማኖት አማካይነት 
አንዱን ሌላው ላይ የማነሳሳትና እርስ በእርስ ግጭት 
እንዲኖር የሚሠሩ አካላት በመኖራቸው የፓርላማ 
አባላት ከዚህ አኳያ ጫና ውስጥ እንዲገቡ በብዙ መልኩ 
ይሞከርባቸዋል። 

ነገር ግን ኢትዮጵያን የሚወክል ፓርላማ እንደመሆኑ 
መጠን ስሜት ውስጥ ሊያስገቡ የሚችሉ ነገሮች 
ቢከሰቱም እጅግ አብዛኛው የፓርላማ አባል ኢትዮጵያንና 
የኢትዮጵያን ሰላም፣ ሉዓላዊነትና ነጻነት እንዲጠበቅ 
አስቀድመው በጋራ ሲቆሙ ነው የታየው። ይህ በመልካም 
ጎኑ መታየት አለበት። በዛው ልክ ደግሞ ጥቂት ሆነው 
የተለያየ ስሜት ውስጥ የሚገቡ አሉ። አንዳንዴም 
ኢትዮጵያውያኑን የሚወክሉ የታላቁ ምክር አባላት ሆነው 
በማኅበራዊ ትስስር ገጽ ምክር ቤቱን በማይመጠን መልኩ 
የሚንቀሳቀሱ፣ የሚከሰቱ የየዕለት ትኩሳት ወዲያውኑ 
የሚነካቸው የምክር ቤቱ አባላት አሉ፤ ቢሆንም አጠቃላይ 
ምክር ቤቱን ግን አይገልጸውም። ከዚህ በመነሳት የምክር 
ቤታችን አቅጣጫ የሚሆነው በጉዳዩ ዙሪያ በመወያየትና 
ክፍተት ካለም አቅማቸውን መገንባት ነው። ከዚህ አልፎ 
የሚሄድ ከሆነ ግን ምክር ቤቱ በጣም የተደራጀ ምክር ቤት 

ኢንቨስትመንት
አዲስ ዘመን  ሐሙስ ሐምሌ 14 ቀን 2014 ዓ.ም 

ኢኮኖሚ

አንተነህ ቸሬ

የኢትዮጵያን ዘላቂ ምጣኔ ሀብታዊ እድገት ለማሳካት 
በመንግሥት የተነደፉ የልማት እቅዶች ከፍተኛ የፋይናንስ 
አቅም የሚፈልጉ ናቸው። ይህን ከፍተኛ የፋይናንስ 
ፍላጎት ደግሞ ከግብር በሚሰበሰብ ገቢ እና ከውጭ 
መንግሥታትና ተቋማት በሚገኝ ብድርና እርዳታ መሸፈን 
ዘላቂና አዋጭ አማራጭ እንዳልሆነ ይታመናል። 

ስለሆነም የኢትዮጵያን ኢኮኖሚ ስትራቴጂካዊ 
ፍላጎቶች ለማሟላት በሚያግዝ አኳኋን የግል 
ኢንቨስትመንቱ ከመንግሥት ጋር በጋራ ልማት ስራዎች 
ተሳታፊ እንዲሆን የሚያስችል ምቹ ሁኔታን በመፍጠር 
የግል ኢንቨስትመንትን በተጠናከረ ሁኔታ ለመሳብ 
የሚያስችል ተቋማዊ አደረጃጀት መፍጠር አስፈላጊ 
ይሆናል። ከዚህ በተጨማሪም የተቀናጀ ስትራቴጂያዊ 
ቁጥጥር በማከናወን በመንግሥት ባለቤትነት የተያዙ 
ሀብቶች የተሟላና ዘላቂ ምጣኔ ሀብታዊ ጥቅም እንዲሰጡ 
ማድረግ የሚቻልበትን መንገድ መፍጠር ይገባል። 
ይህ አሰራር ደግሞ የመንግሥት ሀብቶችን አስተዳደር 
በማሻሻልና ተጨማሪ ሀብት በመፍጠር ተጨማሪ 
የፋይናንስ አቅርቦት ለማግኘት ያስችላል።  

ይህን እቅድ ለማሳካት ኃላፊነት የተጣለበት 
የኢትዮጵያ ኢንቨስትመንት ሆልዲንግስ (Ethiopian 
Investment Holdings) የኢ.ፌ.ዲ.ሪ መንግሥት 
አስፈፃሚ አካላትን ሥልጣንና ተግባር ለመወሰን ባወጣው 
አዋጅ ቁጥር 1263/2014 እንደተቋቋመ ይታወቃል። 
የኢትዮጵያ ኢንቨስትመንት ሆልዲንግስ አደረጃጀትና 
ተግባር የሚኒስትሮች ምክር ቤት በሚያወጣው ደንብ 
እንደሚወሰን በአዋጁ የተደነገገ በመሆኑ፤ የሚኒስትሮች 
ምክር ቤት በታኅሳስ ወር 2014 ዓ.ም ባካሄደው መደበኛ 
ስብሰባ፣ የኢትዮጵያ ኢንቨስትመንት ሆልዲንግስን ዓላማና 
ተግባር ለመወሰን በወጣው የሚኒስትሮች ምክር ቤት 
ረቂቅ ደንብ ላይ ተወያይቶ ውሳኔ ማሳለፉ ይታወሳል።  
በውሳኔው መሰረትም ምክር ቤቱ በስፋት የተወያየበት 
የኢትዮጵያ ኢንቨስትመንት ሆልዲንግስን  ዓላማና 
ተግባር ለመወሰን የወጣው ረቂቅ ደንብ በነጋሪት ጋዜጣ 
ላይ ታትሞ ከወጣበት ቀን ጀምሮ በስራ ላይ እንዲውል 
ተወስኗል።  

ረቂቅ ደንቡ ተዘጋጅቶ ለሚኒስትሮች ምክር ቤት 
የቀረበው የኢትዮጵያ ኢንቨስትመንት ሆልዲንግስ በዋናነት 
በሀገሪቱ ውስጥ ያሉ በርካታ የመንግስት ሀብቶችን 
ወደ አንድ ተቋም በመሰብሰብ እና ውጤታማ የኩባንያ 
አስተዳደር በመፍጠር ከእነዚህ ሀብቶች የሚገኘውን 
ኢኮኖሚያዊ ጥቅም በከፍተኛ ደረጃ በማሻሻልና ሀብቶቹን 
አሟጦ በመጠቀም የሀገሪቱን ኢኮኖሚያዊ እድገትና 
ተወዳዳሪነት በከፍተኛ ደረጃ የሚያሳድግ ስትራቴጂካዊ 
የልማትና የኢንቨስትመንት መሳሪያ እንደሚሆን ታሳቢ 
በማድረግ ነው። 

በፋይናንስ፣ በንግድ፣ በአምራች፣ በሎጂስቲክስ፣ 
በሆስፒታሊቲ፣ በግንባታና ሪል ስቴት፣ በኬሚካል እና 
በመገናኛ ዘርፎች የተሰማሩ 27 ተቋማትን ያካተተው 
የኢትዮጵያ ኢንቨስትመንት ሆልዲንግስ፤ ባለፈው 
ወር ስራ መጀመሩ ይታወሳል። ተቋሙ የልማት 
የድርጅቶቹን አቅምና ተወዳዳሪነት በማሳደግ ተጨማሪ 
ሀብት ለመፍጠር እና የፋይናንስ አቅርቦትን ለማሳደግ 
እንደሚሰራ ተገልጿል። በተለይም ኢንቨስትመንትን 
በማሳደግ ረገድ ትልቅ አስተዋፅኦ እንደሚኖረውም 
ይጠበቃል። 

በኩባንያው ስር ከሚተዳደሩ ተቋማት መካከል 
የኢትዮጵያ አየር መንገድ፣ የኢትዮጵያ ንግድ ባንክ፣ ኢትዮ 
ቴሌኮም፣ የኢትዮጵያ የባሕር ትራንስፖርትና ሎጅስቲክስ 
አገልግሎት ድርጅት፣ የኢትዮጵያ ንግድ ስራዎች 
ኮርፖሬሽን፣ ሒልተን ሆቴል፣ ብርሃንና ሰላም ማተሚያ 
ድርጅት፣ የኢትዮጵያ መድን ድርጅት፣ የብሔራዊ ሎተሪ 
አስተዳደር፣ የኢትዮጵያ ግብርና ስራዎች ኮርፖሬሽን፣ 
የኢትዮጵያ ኢንጂነሪንግ ኢንቨስትመንት ግሩፕ፣ 
የፌዴራል ቤቶች ኮርፖሬሽን፣ የኢትዮጵያ ኤሌክትሪክ 
አገልግሎት፣ የመሬት ባንክ እና ልማት ኮርፖሬሽን፣ 
ብሔራዊ አልኮል እና አረቄ ፋብሪካ እና የኢትዮጵያ ነዳጅ 
አቅራቢ ድርጅት ይጠቀሳሉ። 

የገንዘብ ሚኒስትር አቶ አህመድ ሽዴ የኢትዮጵያ 
ኢንቨስትመንት ሆልዲንግስ ሥራውን በይፋ ለመጀመር 
የሚያስችለውን ጉባኤ ባካሄደበት ወቅት፣ መንግሥት 
የቀረፀው ሀገር በቀል የኢኮኖሚ ሪፎርም ውጤታማ 
እንዲሆን አስተማማኝ የኢንቨስትመንት ፋይናንስ ወሳኝ 
ግብዓት መሆኑን ገልጸው፣ የኢትዮጵያ ኢንቨስትመንት 

ኢንቨስትመንት የማስፋፊያ አዲስ መንገድ

ሆልዲንግስ ይህን ግብዓት ለማሟላት አንዱ መሳሪያ ሆኖ 
እንደሚያገለግል ተናግረዋል። መንግሥት የፋይናንስ 
አቅርቦትን የሚያሳድጉ አማራጮችን ከሀገር ውስጥና 
ከውጭ ምንጮች ለማግኘት ጥረት እያደረገ መሆኑን 
ጠቅሰው፣ የኢትዮጵያ ኢንቨስትመንት ሆልዲንግስ 
ዓለም አቀፍ ኢንቨስትመንትን ወደ ኢትዮጵያ ለመሳብ 
እንደሚተጋም ነው ያስታወቁት። 

እንደ እርሳቸው ገለፃ፣ መንግሥት የልማት 
ድርጅቶችን ውጤታማነት ለማሳደግ እየተገበራቸው 
ከሚገኙ አሰራሮች መካከል አንዱ ዓለም አቀፍ 
የኮርፖሬት አስተዳደር ስርዓቶችን መዘርጋት ነው። 
በዚህም የተቋማቱን ትርፍና ገቢ ለመጨመር ተቋማቱን 
በማቀናጀት ዘመናዊ በሆነ አመራር ለማስተዳደር 
ድርጅቶቹን በኢትዮጵያ ኢንቨስትመንት ሆልዲንግስ ስር 
ማሰባሰብ ተገቢ አማራጭ ሆኖ ተገኝቷል። ይህ አሰራር 
የማክሮ ኢኮኖሚውን ፈተናዎች በማቃለል ዘላቂ የምጣኔ 
ሀብት እድገት ለማስመዝገብ ጉልህ ሚና ይኖረዋል። 

የኢትዮጵያ ኢንቨስትመንት ሆልዲንግስ የድርጅቶቹን 
ውጤታማነትና ተወዳዳሪነት ለማሳደግ ከሀገራዊና ዓለም 
አቀፍ የኢንቨስትመንት አጋሮች ጋር በትብብር ይሰራል። 
በእነዚህ ትብብሮች አማካኝነትም የኢትዮጵያን ብሔራዊ 
ጥቅሞችና የረጅም ጊዜ ምጣኔ ሀብታዊ እቅዶች እውን 
ለማድረግ እንደሚሰራና መንግስትም አስፈላጊውን ድጋፍ 
እንደሚያደርግ ሚኒስትሩ አቶ አህመድ ሽዴ ተናግረዋል።  

የኢትዮጵያ ኢንቨስትመንት ሆልዲንግስ ዋና ስራ 
አስፈፃሚ አቶ ማሞ ምህረቱ ‹‹የኢትዮጵያ ኢንቨስትመንት 
ሆልዲንግስ የተቋቋመው መንግሥት ያስቀመጠውን 
የረጅም ጊዜ የልማት እቅድ ተግባራዊ ለማድረግና 
ተጨማሪ የፋይናንስ አቅርቦት ለማግኘት፣ መንግሥት 
ያሉትን ሀብቶች በተሻለና ዓለም አቀፍ ደረጃን ከግምት 
ውስጥ ባስገባ ሙያዊ አሰራር እንዲተዳደሩ በማድረግ 
ተጨማሪ ሀብት ለመፍጠር እንዲሁም መሰረተ ሰፊ የሆነ 
ኢንቨስትመንትን ወደ ሀገር ውስጥ ለማምጣት ነው›› 
ይላሉ። 

እርሳቸው እንደሚሉት፣ ኩባንያው የመንግሥት 
ስትራቴጂያዊ የኢንቨስትመንት መሳሪያ ሆኖ 
ያገለግላል። የኢትዮጵያ መንግሥትን ፍላጎት የሚያሟሉ 
የኢንቨስትመንት ተግባራትን ያከናውናል። በተጨማሪም 
በስሩ ያሉ የመንግሥት ሀብቶች ውጤታማ በሆነ መልኩ 
እንዲሰሩ ያደርጋል፤ ኢንቨስትመንትን የመሳብ ስራዎችንም 
ያከናውናል። ይህን ዓላማ ለማሳካት ኩባንያው ዓለም 
አቀፍ መርሆችን ተከትሎ የሚሰራ ተቋም እንደሆነ 
ማረጋገጫ የሚሰጡና በትልልቅ የኢንቨስትመንት ስራዎች 
ላይ ለመሳተፍ የሚያግዙ መደላድሎችን ፈጥሯል።  

27ቱ የመንግሥት የልማት ድርጅቶች የተለያየ 
አቅምና የትርፍ መጠን እንዳላቸው የጠቆሙት አቶ ማሞ፣ 
የኢትዮጵያ ኢንቨስትመንት ሆልዲንግ ጠንካራ የኮርፖሬት 
አስተዳደርን ስለሚከተል 27ቱም የልማት ተቋማት የበለጠ 
አትራፊና ውጤታማ እንዲሆኑ አስተዳደራዊ አሰራሮችን 
እንደሚተገብር ጠቁመዋል።

የኢትዮጵያ ኢንቨስትመንት ሆልዲንግስ አባል 
የሆነው የኢትዮጵያ አየር መንገድ ግሩፕ የቦርድ ሰብሳቢ 
አቶ ግርማ ዋቄ በበኩላቸው፣ የመንግሥት የልማት 
ድርጅቶቹ በአንድ ሆልዲንግ ኩባንያ ስር በበላይነት 
መመራታቸው አስተዳደራዊ ጉዳዮቻቸውን ለማጠናከር፣ 

የኢትዮጵያ ኢንቨስትመንት 
ሆልዲንግስ የሚመራበት ጠንካራ 

ስርዓት ሊኖረው ይገባል፡፡ 
ድርጅቶቹን ሰብስቦ በመምራትና 

በማስተዳደር ሂደት ውስጥ 
ከፍተኛ ትርፍ የሚያስመዘግቡት 

ድርጅቶች ተጎጂ እንዳይሆኑና 
በአንፃራዊነት ዝቅ ያለ አቅም 

ያላቸው ደግሞ ጥገኛ እንዳይሆኑ 
መጠንቀቅ ያስፈልጋል፡፡ የእያንዳንዱ 

ድርጅት ውጤታማነት በዋናነት 
የሚለካው ባስመዘገበው ትርፍ 

እንጂ ለሌሎች በመስጠቱ ወይም 
ማኅበራዊ ኃላፊነቱን በመወጣቱ 

እንዳልሆነ ሊታወቅ ይገባል፡፡  
የተቋማቱን ግንኙነት ግልፅ በሆነና 
ውጤታማነትን ሊያሳድግ በሚችል 

አሰራር መምራት ያስፈልጋል        

ኢንቨስትመንታቸውን ለማሳደግና የተቋማቱን 
ውጤታማነት በጋራ ለማሳደግ ከመፈለግ የመጣ እንደሆነ 
ገልጸዋል። የሲንጋፖርንና የተባበሩት አረብ ኤምሬቶችን 
ልምድ በመጥቀስ የኢንቨስትመንት ሆልዲንግስ አሠራር 
በሌሎች አገራትም ተሞክሮ ውጤት ያመጣ አሠራር 
እንደሆነ የተናገሩት አቶ ግርማ፣ ያደጉ አገራት በዚህ 
አካሄድ ተቋሞቻቸውን አጠናክረው የተሻለ ኢኮኖሚ 
እንደገነቡ ጠቁመዋል። በኢትዮጵያም የኢንቨስትመንት 
ሆልዲንግ ሥራ ቢዘገይም በቅርቡ ተቋቁሞ ወደሥራ 
መግባቱ ለአገር የሚበጅ እርምጃ መሆኑንም ተናግረዋል።   

አቶ ግርማ ‹‹የኢትዮጵያ ኢንቨስትመንት ሆልዲንግስ 
ሲቋቋም የእያንዳንዱን የልማት ድርጅት ቦርድ ተክቶ 
የሚሠራ አለመሆኑን መረዳት ይገባል። 27ቱም 
የልማት ድርጅቶች ቦርድ ቢኖራቸውም የኢትዮጵያ 
የኢንቨስትመንት ሆልዲንግስም ሆነ መንግሥት 
ኢንቨስትመንት እንዴት ይሻሻላል በሚለው ጉዳይ ላይ 
በትኩረት በጋራ እንደሚሠሩ ግልጽ ተደርጓል። 

የኢትዮጵያ ኢንቨስትመንት ሆልዲንግስ በተለይም 
የልማት ድርጅቶቹን የካፒታል አጠቃቀም፣ የሥራ 
ክንውንና የአስተዳደር ሥርዓት እንዲሁም ዓለም 
አቀፍ ተወዳዳሪነታቸውን በማሳደግ ረገድ ከየተቋማቱ 
ኃላፊዎችና የቦርድ አመራሮች ጋር በቅንጅት ይሰራል። 
እያንዳንዱ የልማት ድርጅት በሚያቀርበው ዕቅድና 
አፈጻጸም መሠረት ይበልጥ እንዲጠናከሩ እንዲሁም 
የአፈፃፀም ድክመት ካጋጠመ እንዴት መሻሻል 
እንደሚገባው የኢትዮጵያ ኢንቨስትመንት ሆልዲንግስ 
ይመክርበታል። ይህ አካሄድ እንደአገር በኢንቨስትመንት 
ዘርፍ ያለውን ክንውን ለማጠናከር ይረዳል›› በማለት 
አስረድተዋል። 

በሐረማያ ዩኒቨርሲቲ የኢኮኖሚክስ መምህርና 
በ‹‹ፍሮንቲየሪይ (Frontieri)›› ጥናትና አማካሪ ድርጅት 

ከፍተኛ ተመራማሪ የሆኑት ዶክተር ሞላ አለማየሁ 
የኢትዮጵያ ኢንቨስትመንት ሆልዲንግስ የኢንቨስትመንት 
አማራጮችን ለይቶ በትኩረት ከመስራት አንፃር ለዘርፉ 
መጠንከር አወንታዊ አስተዋፅኦ እንደሚኖረው ይገልፃሉ። 

እርሳቸው እንደሚሉት፣ አሰራሩ በተናጠል 
ከመንቀሳቀስ ይልቅ ሀብትንና አቅምን አሰባስቦ 
መስራት የኢንቨስትመንት ስራዎችን ውጤታማ 
ለማድረግ ይረዳል። ፍትሐዊ ስርጭት ያለውና በእቅድ 
የሚመራ ኢንቨስትመንት እንዲኖርም ያስችላል። ከዚህ 
በተጨማሪም ለኢንቨስትመንቱ ቅድሚያ ሊሰጣቸው 
የሚገቡ ዘርፎችን ለመለየትም ምቹ ሁኔታን ለመፍጠር 
ያግዛል።    

ግዙፍ ሀብት ያላቸውን ተቋማት በአንድ ተቋም ስር 
አሰባስቦ ማስተዳደር በሌሎችም አገራት የተለመደ አሰራር 
መሆኑን በጅግጅጋ ዩኒቨርሲቲ የኢኮኖሚክስ መምህር 
እና የቢዝነስና ኢኮኖሚክስ ኮሌጅ ጥናትና ምርምር ዘርፍ 
ኃላፊ ረዳት ፕሮፌሰር ሀብታሙ ግርማም ይገልጻሉ። 

‹‹ሀብትን በጋራ በማሰባሰብ መስራት የሀብት 
ብክነትን ለመቀነስ፣ የፋይናንስ አቅርቦትን ለማሳደግ እና 
የድርጅቶቹን ትርፋማነት ለመጨመር ያግዛል›› ያሉት 
ረዳት ፕሮፌሰር ሀብታሙ፣ በትርፋማነታቸው የላቀ 
አፈፃፀም ያላቸው አባል ተቋማት ለሌሎቹ እያበደሩ 
አቅማቸው እንዲጎለብት መልካም እድል የሚፈጥር 
መሆኑንም ነው የሚገልጹት። እስከ አሁን ገንዘብን በጋራ 
የማንቀሳቀስ የዳበረ ልምድ እንደሌለም ጠቅሰው፣  ይህ 
አሰራር በጋራ ለመስራት የሚያስችል መሆኑን ነው 
የሚገልጹት።     

ከኢንቨስትመንት ዘርፉ ማነቆዎች መካከል የፋይናንስ 
አቅርቦት ችግር አንዱ መሆኑንም አመልክተው፣ ትልቅ 
የካፒታል አቅም ያላቸውን ተቋማት በአንድ ላይ ሰብስቦ 
መምራት የኢንቨስትመንት ፋይናንስ ምንጭን በማስፋት 
የኢንቨስትመንት ስራዎችን ለማሳደግ አወንታዊ ሚና 
እንደሚኖረው ይገልፃሉ። 

የመንግሥት የልማት ድርጅቶች መንግሥትን ዋስ 
በማድረግ ከውጭ አካላት ብድር እንደሚያገኙ ጠቅሰው፣ 
የኢትዮጵያ ኢንቨስትመንት ሆልዲንግስ መቋቋሙ 
አባል ተቋማት የብድር ፍላጎታቸውን ወደ ሀገር ውስጥ 
እንዲያዞሩ ሊያደርግ እንደሚችልና የሀገሪቱን የውጭ 
ብድር ጫና ለማቃለልም አስተዋፅኦ እንደሚኖረው ነው 
ያስረዱት። ከዚህ በተጨማሪም አንዱ ድርጅት ለሌላው 
ድርጅት ብድር በመስጠት የወለድ ገቢ (Interest 
Income) የሚያገኝበት እድል እንደሚፈጠርም 
ይናገራሉ።           

ትልቅ ሀብት ያላቸውን ግዙፍ ተቋማት ሰብስቦ 
ማስተዳደርና መምራት ከፍተኛ ብቃት እንደሚጠይቅ 
አይካድም። በአገሪቱ ውስጥ ያሉ በርካታ የመንግሥት 
ሃብቶችን ወደ አንድ ተቋም በመሰብሰብና ውጤታማ 
የአስተዳደር ሥርዓት በመፍጠር ከሃብቶች የሚገኘውን 
ኢኮኖሚያዊ ጥቅም በከፍተኛ ደረጃ በማሻሻልና 
የአገሪቱን ኢኮኖሚያዊ ዕድገትና ተወዳዳሪነት የሚያሳድግ 
ስትራቴጂካዊ የልማትና የኢንቨስትመንት መሣሪያ 
ለማድረግ የተቋቋመው የኢትዮጵያ ኢንቨስትመንት 
ሆልዲንግ ሥም ከዚህ አንፃር ትልቅ ኃላፊነት አለበት።      

ዶክተር ሞላ በዚህ ረገድ ‹‹ተቋማትን ሰብሰብ አድርጎ 
በማስተዳደር ረገድ ከዚህ ቀደም ከታዩ ክፍተቶች ልምድ 
መውሰድ ያስፈልጋል። መንግሥት ጠንካራ የክትትልና 
ግምገማ ስርዓት መዘርጋት ይኖርበታል። የተቋማቱን 
የስራ አፈፃፀምና ክፍተቶችን በጥልቀት በመመልከት 
ጠንካራ አፈፃፀሞችን አጠናክሮ ማስቀጠልና ክፍተቶችን 
ማረም ይገባል›› ይላሉ። ከዚህ ቀደም የታዩ የአፈፃፀም 
ድክመቶች እንዳይደገሙ ጥንቃቄ ማድረግ እንደሚገባም 
ይመክራሉ።

ረዳት ፕሮፌሰር ሀብታሙ በበኩላቸው፣ የኢትዮጵያ 
ኢንቨስትመንት ሆልዲንግስ የሚመራበት ጠንካራ 
ስርዓት ሊኖረው እንደሚገባ ያሳስባሉ። ‹‹ድርጅቶቹን 
ሰብስቦ በመምራትና በማስተዳደር ሂደት ውስጥ ከፍተኛ 
ትርፍ የሚያስመዘግቡት ድርጅቶች ተጎጂ እንዳይሆኑና 
በአንፃራዊነት ዝቅ ያለ አቅም ያላቸው ደግሞ ጥገኛ 
እንዳይሆኑ መጠንቀቅ ያስፈልጋል ይላሉ። 

የእያንዳንዱ ድርጅት ውጤታማነት በዋናነት 
የሚለካው ባስመዘገበው ትርፍ እንጂ ለሌሎች በመስጠቱ 
ወይም ማኅበራዊ ኃላፊነቱን በመወጣቱ እንዳልሆነ 
ሊታወቅ ይገባል የሚሉት ረዳት ፕሮፌሰሩ፣ የተቋማቱን 
ግንኙነት ግልፅ በሆነና ውጤታማነትን ሊያሳድግ በሚችል 
አሰራር መምራት እንደሚያስፈልግ ነው የሚመክሩት።               

ጎሜ
ፖለቲካ እና ልዩ ልዩ

አዲስ ዘመን   ሐሙስ  ሐምሌ 14 ቀን 2014 ዓ.ም

የጥፋት እሳት ተሸካሚ ፈረሶች 
ሙሉቀን ታደገ 

«እለ ከርሦሙ  አምለኮሙ ( እነሆድ አምላኩ)  ፤ 
ያሰባችሁት እኛን የመከፋፈል ሴራ  ሳይሳካ ቀረ»  እያለ 
ዋርካው ስር ከሚገኘው ድንጋይ ላይ ቆሞ ወፈፌው 
ይልቃል አዲሴ መጮህ ሲጀምር፤   በሰፈራችን የሚኖር  
ከትንሽ እስከ ትልቅ የሚገኝ አንድም ሰው ሳይቀር 
ዋርካው  ስር ወደሚካሔደው ስብሰባ ተመመ፡፡ 

በነገራችን ላይ ወፈፌው ይለቃል አዲሴ  በፖለቲካዊ 
፣ ኢኮኖሚያዊ እና ማህበራዊ ፍልስፍና ይዘቶች ባላቸው 
ክርክሮች  የሰፈራችን እና የእድራችንን አስተዳደር አቶ 
ሲራጅ ይመርን  ከረታ ወዲህ ወፈፌ የሚለው ስም 
ባይነሳለትም አብዝቶ ቀለም የዘለቀው እና  ጤነኛ 
ስለመሆኑ ግን ማንም የሰፈራችን  ሰው አይጠራጠም፡፡ 

ይልቃል አዲሴ በሰፈራችን በሚገኘው ዋርካ ስር 
ትልቅ ድንጋይ ላይ ቆሞ መናገር ሲጀምር ከስብሰባው 
ከቀራችሁ ከሸማቾች ዘይት እና ስኳር አትሰጡም የተባለ 
ይመስል አንድም ሰው አይቀርም፡፡ በተለይ  ይልቃል 
አዲሴ ንግግር በጀመረ ቅጽበት  ደግሞ አንድም ሰው 
ከዋርካው ስብሰባ አይንቀሳቀስም፡፡ አንድ አንድ ቀንማ 
ዋርካው ስር ያልተሰበሰበ በንግግር ጊዜ ወጣ ገባ ያለ 
ማንኛውም ሰው የአርባ በስልሳ እና  ሃያ በሰማኒያ የጋራ 
መኖሪያ ቤት እጣ   አይወጣለትም የተባለ ይመስላል፡፡ 

የዛሬው የይልቃል አዲሴ ንግግር ደግሞ ከወትሮው 
የተለየ እና በግዕዝ ቅኔዎች የታጀበ እና የታጀለ ሆኗል፡፡ 
በግዕዝ ሲናገር ቅኔው የገባቸው ጥቂት ሰዎች   ቀድመው  
ያጨበጭባሉ፡፡ ያልገባቸው ደግሞ በግዕዝ የተናገረውን  
በአማርኛ  ከተተረጎመ በኋላ ስለሚያጨበጭቡ 
መጀመሪያ ላይ በግዕዝ የተናገረው ቅኔ እንዳልገባቸው 
ያሳብቅባቸው ነበር፡፡  

ከላይ እንደተመላከተው ይልቃል አዲሴ  የዛሬ 
ንግግሩን  የጀመረው «እለ ከርሦሙ  አምለኮሙ( እነሆድ 
አምላኩ)   ብሎ ነበር ፡፡ ነገር ግን ወደ ዋርካው ስር ስብሰባ 
ዘግይቶ የደረሰው አብሾአሙ ክንፈ ጉደታ እያለከለከ 
ደርሶ ይልቃል አዲሴን ከመጀመሪያው እንዲጀመር 
ስለጠየቀው ይልቃል አዲሴ እንደገና ንግግሩን ለመጀመር 
ጉሮሮው ጠራርጎ ….

«እየውላችሁ» አለ ….. የሰፈራችንን እና የእድራችንን 
እድገት እንደ አባ-ጨጓሬ እየኮሰኮሰ ሰላም የሚነሳቸው 
፤ እንደእፉኝት ልክፍት ክፉኛ እየጠዘጠዘ  አላስተኛ 
አላስቀምጥ ያላቸው ምስር እና መሰል ታሪካዊ ጠላቶችን 
ሰፈራችንን እና እድራችንን  በብሔር ከፋፍለው 
በማፍረስ «ወደነበርንበት» ለመቀየር  አስበው በከፍተኛ 
ደረጃ  አንድነታችንን ሲፈታተኑት መሰንበታቸው 
የአደባባይ ሚስጥር ነው ፡፡ 

ነገር ግን  ከሰሞኑ እየተካሄደ ባለው የአለም አትሌቶች 
የሩጫ ውድድር እና እንደ ሀገር  ከተመዘገበው  ውጤት 
ጋር ተያይዞ በመላው ሰፈራችን በታየው  እውነታ 
መገንዘብ እንደተቻለው የሰፈራችን እና የእድራችን 
አንድነት በምስል እና መሰል ታሪካዊ ጠላቶቻችን 
የቱንም ያህል በክፋት መርዝ ቢለወስም ትንሽም እንኳን 
መሰነጣጠቅ ሊያጋጥመው እንደማይችል የተረጋገጠበት 
ወቅት ነው፡፡  በአትሌቶቻችን ውጤትም ሁሉም 
ሰው ከሰሜን እስከ ደቡብ፤ ከምስራቅ እስከ ምዕራብ  
«የብሔራችንን ሰንደቅ አይደለም ያውለበለብነው፤ 
የኢትዮጵያን  ነው፤ ከፍ ብላ የታየችው ኢትዮጵያ እንጂ  
ዘር ማንዘር አይደለም » ሲል በየአደባባዩ በደስታ በእንባ 
ሲራጭ ተመልክተናል፡፡   

በዚህም ታሪካዊ ጠላቶቻችን በማንኛውም መልኩ 
የእኛን የሰፈር እና የእድር አንድነት ምንም ማድረግ 
እንደማይችሉ በመገንዘባቸው  ክፉኛ ቁዘማ ውስጥ 
መግባታቸውን እያስተዋልን እንገኛለን፡፡ በግራም 
በቀኝም ጦርነት ሲያውጁብን የነበሩትም መለሳለስ 
እያሳዩ ነው፡፡ 

ይልቃል አዲሴ ንግግሩን ቀጠለ… እንደሚታወቀው 
እነኝህ ታሪካዊ ጠላቶቻችን የሰፈራችንን እና የእድራችንን 
ህልውና እየተፈታተኑት ያለው በሁለት ሃይሎች 
አማካኝነት ነው፡፡ አንደኛው ከላይ እንደነገርኳችሁ 
«እለ ከርሦሙ  አምለኮሙ( እነሆድ አምላኩን)  በነዋይ 
በመግዛት ነው፡፡ ሁለተኛው ደግሞ በውጭ ሀገር 
በተማሩ ሰዎች ነው፡፡ እነኝህ ሰዎች የራሳቸውን ቋንቋ 

ንቀው በፈረንጅ አፍ የሚያወጉ ናቸው፡፡
 የራሳቸውን ቋንቋ ንቀው በፈረንጅ አፍ ስላወሩ 

ብቻ ራሳቸውም ሆኑ የሰፈራችን ሰዎች እንደአዋቂ 
ይቆጥሯቸዋል፡፡ የሚገርመው እኮ! እነኝህ ኃይሎች እገሌ 
የተባለው የአውሮፓ ወይም የአሜሪካ ምሁር እንዳለው 
ከማለት ውጪ ይህ ነው የሚባል ችግር ፈቺ እውቀት 
ያላቸውም፡፡ ነገር ግን እነኝህ አካላት ራሳቸውን በምሁር 
መርከብ አሳፍረው በመሸምጠጥ በወዶ ገብነት ከታሪካዊ 
ጠላቶቻችን ምንም ገንዘብ ሳይቀበሉ  ሎሌ በመሆን  
እንደኩራት የተቀበሉ እና  በእጅ አዙር የታሪካዊ 
ጠላቶቻችን የጥፋት አጀንዳ አስፈጻሚዎች ናቸው፡፡  

እነኝህ ሁለት ተላላኪ የጥፋት እሳት ተሸካሚ ፈረሶች 
በሰፈራችን እና በእድራችን በተለያየ ቦታ እና ሁኔታ 
የተቀመጡ ናቸው፡፡ አንዳንዶቹ በሰፈራችን በእድራችን 
የአስተዳደር መዋቅር ውስጥ ናቸው፡፡ አንዳንዶቹ 
ሰፈራችንን እድራችንን ለማስተዳደር በሚፎካከሩ 
ሃይሎች ስም የተደራጁ ናቸው፡፡ ሌሎቹ ደግሞ በሃይል 
የሰፈራችንን እና የእድራችንን ስርዓት ለማፍረስ ነፍጥ 
ያነገቡ ናቸው፡፡ 

እውነት እላችኋለሁ ነፍጥ ያነገቡት የቱንም ያህል 
ቢንፈራገጡ የትም አይደርሱም፡፡ ምክንያቱም አንዴ 
ጠላታችን መሆናቸውን ስላወቅን በመጡበት ልክ 
እናስተናግዳቸዋለን፡፡ እዚህ ላይ አንድ አስረግጬ መናገር 
እፈልጋለሁ !  ሁሌም ጠላታችሁን ሳይሆን ወዳጃችሁን 
ፍሩ!  በዚህ ጊዜ በዋርካው ስር የተሰባሰቡ ሰዎች እርስ 
በርስ እየተያዩ አጉረመረሙ፡፡ 

ይልቃል አዲሴ  ድምጹን ጮክ አድርጎ ንግግሩን 
ቀጠለ.. ጠላትማ አንዴ  ጠላት ነው!  ቢመቸው 
ያጠፋችኋል ፤ ቢመቻችሁ ታጠፉታላችሁ ! አስቸጋሪ 
የሚሆነው ወዳጅ ነው ፡፡ ምክንያቱም አንደኛ 
ከአጠገባችሁ ሆኖ እናንተ የምትጠፉበትን ደካማ ጎን 
ጠንቅቆ ያውቃል፡፡ 

ሁለተኛ ይሁዳ ለነዋይ ብሎ ክርስቶስን አሳልፎ 
እንደሰጠው ሁሉ በመካከላችሁ የሚገኝ ወዳጅ 
የሚመስል ነገር ግን በጠላታችሁ የነዋይ  ፍርፋሪ የተገዛ  
የሰፈራችሁን እና የእድራችሁን  ህልውና አደጋ ላይ ሊጥል 
የሚችል ሰው በመካከላችሁ ሊኖር እንደሚችል በማሰብ 
ለአፍታም መዘናጋት አይገባችሁም ፡፡ ስለሆነም ሁሌም 
ወዳጆቻችሁን ነቅታችሁ ጠብቁ፡፡ 

እነኝህ በመካከላችን የሚገኙ ወዳጅ መሳይ 
ተኩላዎች በአንድ በኩል ወዳጅ መስለው ለእድራችን እና 
ለሰፈራችን 	 መሪ  እልፍኝ አስከልካይ ( የመሪ 
አማካሪ) ሆነው ላይ ታች ሲሉ ይውላሉ፡፡ በሌላ በኩል 
የታሪካዊ ጠላቶቻችን የጥፋት ተልዕኮ ይዘው ለዓመታት 
ተዋዶ እና  ተከባብሮ አብሮ የኖረን ህዝብ  በማጣላት  
እርስ በርሱ  እንዲጠራጠር በማድረግ ሀገር ለማፍረስ 
ሲላላጡ  ይታያሉ፡፡ 

«ኢትክሉ  ተቀንዮ ለክልኤ አጋኣዝት (ለሁለት ጌታ 
መገዛት አይቻልም !)» እንዲሉ አበው እነኝህ በመካከላችን 
የሚገኙ ወዳጅ መሳይ ተኩላዎች  በሰፈራችን እና 
በእድራችን ላይ የከፋ ጉዳት ሳያደርሱ አሁኑኑ ታድነው 
ለክፋታቸው ማሳሪያ መድሃኒት ሊሰጣቸው ይገባል፡፡  
አለበለዚያ ጠላቶች ባዘጋጁት ንፍር ውሃ የተሞላ ጉድጓድ 
ውስጥ ላንመለስ መቀበራችን የማይቀር ነው፡፡   

በምሁር ስም ስለሚነግዱት ታሪካዊ ጠላቶቻችንን 
የጥፋት  እሳት ተሸካሚ ፈረሶች የተወሰነ ማለት 
እፈልጋለሁ ብሎ ንግግሩን ቀጠለ… እነኝህ ምሁራን ነኝ 
ባይ የጥፋት አሽከሮች ጠላት በወገን ላይ የሚለኩሰውን 
የጥፋት እሳት የሚያፋፍሙት  በሁለት መንገድ ነው፡
፡ አንድም በገንዘብ ተገዝተው ፤ ሁለትም  ያወቁ 
መስሏቸው እንዲሁ «ኢትልበሱ ልበሰ ሐራ  ወይም 
የማይገባችሁን ልብስ አትልበሱ፡፡» የአባቶቻችንን ምክር 
በመዘንጋት ነው፡፡ 

በተለይ ፊደል ቆጥረናል ብለው ራሳቸውን 
በምሁራን መርካብ ላይ ያሰፈሩ አላዋቂዎች በሰፈራችን 
እና በእድራችን ለሚፈጠሩ ችግሮች መፍትሄ በሚጠየቁ  
እከሌ የተባለው የታሪክ ምሁር፣ እከሌ የተባለው  
ፈላስፋ ፣ እከሌ የተባለው  ታዋቂ ኢኮኖሚስት ፣ወዘተ 
እንዳለው  የሚል አባባል ይቀናቸዋል፡፡ እገሌ እንዳለው 
የሚለውን ምሁራን ነን ባይ የአላዋቂዎች ንግግር ካነሳሁ 
አይቀር የሌኒን፣ ኤንግልስ  እና ማርክስን ፍልስፍና እንደ 

ሃይማኖታዊ አስተምሮ በሃገራችን በሚከበርበት ወቅት 
የተባለ አንድ እውነተኛ ገጠመኝ ላስታውሳችሁ……

አንድ ወቅት የተፎካካሪ ፓርቲዎች እና የገዥው 
መንግስት ስራ አስፈጻሚዎች በአንድ የወረዳ ስብሰባ 
ላይ  ተገናኙ፡፡ ስብሰባውን የጠራው እና የሚመራው 
ከመንግስት  የተወከለው  ሰው ነበር፡፡ በዚህ ስብሰባ 
የታደሙት ተፎካካሪዎቹ ትንሽ ፊደል የጠነቆሉ እና 
የማርክሲዝምን ፍልስፋን ጭልጥ አድርገው የተጋቱ 
ናቸው፡፡ በስብሰባው ላይ እድል አግኝተው ንግግር 
ያደረጉት ተፎካካሪዎች  በሙሉ ንግግር ባደረጉ ቁጥር 
በረባ ባረባው ማርክስ እንዳለው ፣ ሌኒን እንዳለው ፣ 
ኤንግልስ እንዳለው ፣ በሶስተኛው ሶሻሊስት  ጉባኤ 
ስታሊን  እንዳለው  …. እገሌ እንዳለው እያሉ ወጋቸውን 
ይጠርቃሉ፡፡ 

በቀደመው የመንግስት ዘመን ከገዢው መንግስት 
በኩል ስብሰባውን እንዲመራ የተቀመጠው ሰው ግን 
በቤተ ክህነት ትምህርት ቤት «ሀ፣ሁ» ፊደልን የቆጠረ እና 
በልምምድ የአንድን የስብሰባ ቃለ-ጉባኤን ከመጻፍ ውጭ 
ሌላ የፈረንጅ ፍልስፍና የማያውቅ ነበርና  የዘመናዊ 
ትምህርት ፊደል የጠነቆሉት ተፎካካሪዎች በንግግራቸው 
መካከል እከሌ እንዳለው ፤እከሌ እንዳለው ሲሉ ሲሰማ  
«እንዳለው» የሚለው ቃል የሰው ስም ይመስለውና  አቶ 
እንዳለው የተባሉት ሰው እንዴ በዚህ ልክ ለሀገራቸው 
የሚጨነቁ  ልጆችን ወልደው እያለ ስለምን እውቅና 
አልተሰጣቸውም ? እያለ በውስጡ ያብሰለሰል ኖሮ 
ማጠቃለያ ንግግር ሲያደርግ ምን ቢል ጥሩ ነው? …«ልጅ 
ቢሮጥ አባቱን አይቀድም» አይደል የሚባለው፤ እናንተ 
ልጆች ስለሆናችሁ  የልጆችን የእነማርክስን ፣ ሌኒን እና 
ስታሊን ንግግር  የወጋችሁ ማጣቀሻ አደረጋችሁ፡፡ እኔ 
ግን የእነሱ አርአያ የሆኑትን  አባታቸውን አቶ እንዳለውን 
ጠቃሚ  ምክረ ሃሳቦች  በማቅረብ የአብዮታችን ጉዞ 
ከየት ወደየት እንደሆነ  በሚቀጥሉት ቀናት በሚኖሩን 
ስብሰባዎቻችን ላይ  ይዤ እንደምመጣ ቃል እገባለሁ»  
ሲል የባለስልጣኑ ግብዝነት ያሳዛናቸው ወጣት 
ተማሪዎች አንዴ በሳቅ  አዳራሹን አናጉት፡፡ 

የሳቁ  ምክንያት ምንም ያልገባው ግብዙ አመራር  
ራሱን ከእነሱ በላይ ቆልሎ እናንተ ስላላችሁ ወይም 
ስላላላችሁ አይደለም! አቶ እንዳለው  ለአብዮታዊ 
ጉዟችን ከፍተኛ አስተዋጽኦ ያደረጉ ቅን ሰው ስለሆኑ 
ቀድሞውኑም እርሳቸውን ለመሸለም እቅድ ይዘናል ሲል 
አሁንም አዳራሹ በሳቅ ተናጋ፡፡  ወደ ነበርኩበት ልመለስና 
አሁን ላይ ከታሪካዊ ጠላቶቻችን ጋር የረከሰ ጋብቻ 
በመፈጸም  የሰፈራችን እና የእድራችን ሰላም ለማናጋት 
እንቅልፍ አጥተው  እየሰሩ ለሚገኙ  አካላት «ኢትልበሱ 
ልበሰ ሐራ (የማይገባችሁን ልብስ አትልበሱ)» የሚል 
ምክር መስጠት እፈልጋለሁ፡፡  ነገር ግን የማይገባችሁን 
እና የማታውቁትን  ልብስ ካልለበስን ሞተን እንገኛለን 
የምትሉ ከሆነ  ሰፈራችንን እና እድራችንን ለማጥፋት 
ብዙ የእውር ድንብር ጉዞ ታደርጉ ይሆናል እንጂ  የእውር 
ድንብር ጉዟችሁ ልትወጡት ወደማትችሉት አዘቅት 
ውስጥ እንደሚጨምራቸው ሳይታለም የተፈታ ነው፡፡  

«ኢትኩኑ ከመ  መደልዋን (እንደ ግብዞች አትሁኑ) 
» እንዳሉት አባቶቻችን  ተማርን ያሉት ሰዎች  በፈረንጅ 
አፍ ስላወጉ ብቻ በግብዝነት አትከተሏቸው ሲል 
ተሰብሳቢዎችን ገሰጸ፡፡ ከጀርባቸው ምን ተልዕኮ ሊኖር 
ይችላል ብላችሁ መርምሩ፡፡ ይህን ካደረጋችሁ ከሰሞኑ 
በሩጫ  ያገኘውን ድል መድገም እንችላለን ሲል አስረዳ 
፡፡ 

እለ መጥባሕተ  ያነሱኡ በመጥባሕተ  ይመውቱ  
(በሾተል የገደሉ በሾተል ይሞታሉ) እንዲሉ  እመኑኝ 
እነኝህ እለ ከርሦሙ  አምለኮሙ … እነሆድ አምላኩ የሆኑ 
ሰዎች በገንዘብ በተገዛ ሌላ የምስር እና መሰል የሰፈራችን 
እና የእድራችን ታሪካዊ ጠላቶች በገንዘብ ተገዝተው 
መገደላቸው የማይቀር መሆኑ ሳይታለም የተፈታ ነው፡፡ 

በመጨሻም «ኩን ጠቢበ ለእድውከ (ለባላጋራህ 
ብልህ ሁንበት)  እንዲሉ አባቶች፤ እነኝህ ጠላቶቻችን 
በብልሃት እና በጋራ ቆመን ልንመክታቸው ይገባል! 
መልዕክቴ ነው ብሎ ይልቃል አዲሴ ንግግሩን ሲጨርስ 
ተሰብሳቢው የሰማውን  ምክር በአዎንታዊ የተቀበለ 
መሆኑን ለመግለጽ እጅግ በደመቀ ሁኔታ በማጨብጨብ  
ስብሰባውን ቋጩት፡፡ 

በመካከላችሁ 
የሚገኝ ወዳጅ 
የሚመስል ነገር 
ግን በጠላታችሁ 
የነዋይ  ፍርፋሪ 
የተገዛ  የሰፈራችሁን 
እና የእድራችሁን  
ህልውና አደጋ ላይ 
ሊጥል የሚችል ሰው 
በመካከላችሁ ሊኖር 
እንደሚችል በማሰብ 
ለአፍታም መዘናጋት 
አይገባችሁም

የዘመን ጥበብ
ስፖርትና መዝናኛ

ተገኝ ብሩ

“አሸንፈን አሸንፈን አሸንፈን 
ከፍ አለልን ከፍ አለልን ባንዲራችን
በወርቃችሁ በብራችሁ እኛ ኮራን
ደስ ብሎናል ደስ ብሎናል ደስ ይበለን…”
ኢትዮጵያ በዓለም የአትሌቲክስ መድረኮች በጀግኖች 

አትሌቶቿ ሁሌም ትደምቃለች።በየሄዱበት የውድድር 
መድረኮች በድላቸው  የሚያደምቋት ጀግኖቿም በተለያዩ 
የጥበብ ስራዎች ከድላቸው ማግስት ይሞካሻሉ።የድል 
ዜናቸው በአዳዲስ የድል ዜማዎች ይደምቃሉ።አትሌቲክሱ 
በጥበብ ደምቆ፤ሩጫው በኪነት ገኖ ከፍ ያለ ድል እያጎናፀፈን 
ዘመን ይሻገራል።

በአትሌቲክሱ ዓለም በድላቸው ለኢትዮጵያ ክብርን 
ያጎናፀፉ፣ ሰንደቃላማዋን በዓለም አደባባይ ከፍ አድርገው 
ያውለበለቡና ብሔራዊ መዝሙሯ ተደጋግሞ እንዲዘመር 
ያደረጉ ጀግኖች አትሌቶቿ የድል ብስራታቸው ነጥፎ 
አያውቅም።አሁን አሁን እየቀዘቀዘ መጣ እንጂ ቀደም 
ባሉት ዓመታት እነዚህ ጀግኖች ዘመን ተሻጋሪ በሆኑና 
ለጆሮ በሚጣፍጡ ጥበባዊ ዜማዎች ሲወደሱ ማየት 
የተለመደ ነው።  በዛሬው የዘመን ጥበብ አምዳችንም 
እንቁ ኢትዮጵያውያን አትሌቶች በ18ኛው የኦሪገን የዓለም 
አትሌቲክስ ቻምፒዮና እያስመዘገቡ የሚገኘውን ተደጋጋሚ 
ድል ምክንያት በማድረግ ከአትሌቶቻችን ድል ማግስት 
ኪነጥበብ በተለይም ሙዚቃና የድል ዜማዎችን እንዳስሳለን። 

አትሌቶቻችን ከድላቸው ማግስት በግጥምና ዜማ 
መወደስ የጀመሩት አበበ ቢቂላ ግዙፉን ታሪክ በሮም 
ኦሊምፒክ ከፃፈበት ወቅት አንስቶ ነው።ያንን የማይረሳ የባዶ 
እግር ገድል የፈፀመው ታላቁ አበበ ወደ አገሩ ሲመለስ ጥበብ 
ባዶ እጇን አልጠበቀችውም።የዘመን ተሻጋሪ ዜማዎችና 
የኢትዮጵያ ሙዚቃ ንጉሱ ድምፃዊ ጥላሁን ገሰሰ ታላቁን 
ድል በመረዋ ድምፁ አድምቆታል።ጀግናውንም እንዲህ ሲል 
አወድሶታል፡፡

ደስ ብሎናል በጣም ምኞታችን ሞላ
አሸንፎ መጣ አበበ ቢቂላ 
አትሌቶቻችን አንፀባራቂ ድል አስመዝግበው በሙዚቃ 

ከያኒያን ከተከሸኑ ውብና ዘመን ተሻጋሪ ስራዎች አንዱ 
ሁሉም ኢትዮጵያዊ የህብረት ዜማ ያህል አሁንም ድረስ 
የማይረሳው አንድ ድንቅ ዜማ አለ።

አሸንፈን አሸንፈን አሸንፈን
ከፍ አለል ከፍ አለልን ባንዲራችን
በወርቃችሁ በብራችሁ እኛ ኮራን
ደስ ብሎናል ደስ ብሎናል ደስ ይበለን 
በወቅቱ ከፍተኛ ተደማጭነት የነበራቸው ድምፃዊያን 

ሀይማኖት ግርማ፣ጌዲዮን ዳንኤል፣ዮሴፍ ገብሬ፣ማያድና 
ናትናኤል ዜማውን በጋራ ያንቆረቆሩልን ድምፃዊያን 
ናቸው፡፡ይህ ዜማ ኢትዮጵያ በተለያዩ የዓለም መድረኮች 
በአትሌቲክሱ ዘርፍ በተለይም በሩጫ ድል ስትጎናፀፍ የድል 
ብስራቱ ነጋሪዎች የአገር ውስጥ መገናኛ ብዙሃን ዜናዎች 
ማድመቂያ ሆኖ ዛሬም ድረስ ይደመጣል።

የአበበ መንፈሱን በማራቶን
በጀግናዎች ታየ ይሄው አሁን
ጥንትም ስንጀምረው ማሸነፉን
በባዶ እግር ቀድሞ ማሰለፉን
በ1960ው የሮም ኦሊምፒክ ማራቶን በባዶ እግሩ 

ሮጦ ዓለምን ጉድ ያሰኘው ኢትዮጵያዊ ጀግና አትሌት 
ሻምበል አበበ ቢቂላ የማይረሳ ታሪክና ጀብዱው በዚህ 
ውብ ዜማ ተዳሷል።የዚያ የጥቁር ሕዝቦች ድል ፋና ወጊ 
አትሌት የአሸናፊነት መንፈስ፣ ፅናትና አልበገር ባይነትን 
የተከተሉ የዘመኑ ጀግኖች አትሌቶች ዛሬም እንደ ጥንቱ ድል 
አስመዝግበው አበበን በዚያ ዜማ አስታውሰውታል። ይህ 
ውብ  ዜማ ትናንትን ከዛሬ ሁነት ጋር አስታርቋል።

በእርግጥ ጥበብ ትዝታን ከዛሬ ጋር በማዛነቅ የራስዋ ልዩ 
ምስል ትከስታለችና አበበን በዛሬዎቹ የአትሌቲክሱ ጀግኖች 
ድጋሚ ለማየት አስችሏል። ጀግኖች አትሌቶቻችን ዛሬም 
እንደ ትናንቱ በድል ደምቀው እንደቀጠሉት ሁሉ የዚህ ዜማ 
ስንኝ የአትሌቲክስ ድላችንን የትውልድ ቅብብሎሽ ጎልቶ 
የሚያሳይ ነው፡፡

የድል ማግስት ዜማዎች  
ጥንካሬያችን መለያችን ነው፣ ኢትዮጵያዊነት ሁልጊዜም 

ማሸነፍ ነው፣ የኢትዮጵያዊያን አንድነት ለአገር ቤዛ ለወገን 
መከታ ሆኖ በህብረት መቆም የተለመደ እንደሆነ በማፅናት፤ 
አትሌቶቻችን በመወዳደሪያ ሜዳ የሚያሳዩት የትብብር 
መንፈስ ከኢትዮጵያዊያን ህብረትና አንድ ሆኖ መቆም እሴት 
ጋር እያገናኘ ትስስሩን አጉልቶ ለጆሮ በሚስማማ ውብ ዜማ 
ይነግረናል። አብሮነት ማሸነፍ መሆኑን፣ አንድነት የድል 
ሚስጥር እንደሆነም አስተማሪ የሆኑ ስንኞች በውብ ዜማ 
ታሽተው እናገኛቸዋለን።

ሌላም አይረሴ የድል ማግስት ዜማ አለ። ይህን ዜማ 
የአሁኑ ትውልድ በተለየ ያስታውሰዋል። እንዲያውም 
ዘወትር ያዜመዋል መባል ይችላል።ያን ወቅት ሁላችንም ልብ 
ውስጥ የዛሬ ሁነት ያህል ምስል ከሳች በሆነ ትዝታ ሰፍሮ 
ይገኛል። ኢትዮጵያ ተደጋግሞ ስሟ የተጠራበት ውድድር፣ 
ኢትዮጵያዊያን አትሌቶች የነገሱበት ፉክክር። እኤአ 2000 
ላይ በሲድኒ ኦሊምፒክ አትሌቶቻችን አሁንም ድረስ 
የምንኮራበትና ከዚያ በኋላ ያልተደገመ አንፀባራቂ ድል 
አስመዝግበው ወደ አገራቸው የተመለሱበት ወቅት ነበር። 
እነሱ በድል አሸብርቀው ሲመለሱ ጣፋጩ ድላቸው ጣፋጭ 
ዜማ ወለደ።

በዚህ ታላቅ ውድድር ላይ ከታዩት ክስተቶች መካከል 
ጀግናው አትሌት ኃይሌ ገብረስላሴ ከኬንያዊው ታላቅ 
አትሌት ፖል ቴርጋት ጋር በመጨረሻ ሰዓት ያደረገው 
ትንቅንቅና ያስመዘገበው ጣፋጭ ድል በኢትዮጵያዊያን 
አሁንም ድረስ ልዩ ቦታ ይሰጠዋል።አትሌቶቻችን በድሉ 
ማግስት ወደ አገር ቤት ሲመለሱም ጥበብ  እንዲህ ብላ 
ተቀበለቻቸው።

ከፍ አለ ከፍ ከፍ ከፍ አለ
ተውለበለበ ባንዲራችን 
በሲዲኒ ኦሊምፒክ ጀግኖቻችን
በሲዲኒ ኦሊምፒክ አትሌቶቻችን ለአገራችን ያስገ ኙትን 

አንፀባራቂ ድል ተከትሎ በወቅቱ ተደጋግሞ የተደመጠ 
የህብረት ዜማ ከጥበበኞቹ ተበርክቶ የድሉ ማድመቂ ነበር።

የድል ማግስት ዜማዎች ሲታወሱ እንደ ሌሎች 
ሙዚቃዎች ዘወትር አሁንም ድረስ ሲደመጥ የሚስተዋለው 
አንድ ዜማ ከሁሉም በላይ ጎልቶ ይጠቀሳል።ተወዳጁ 
ድምፃዊ፣ የግጥምና ዜማ ደራሲ ቴዎድሮስ ካሳሁን (ቴዲ 
አፍሮ) ኢትዮጵያዊያን አትሌቶች በተለይም ኃይሌ 
ገብረስላሴ፣ቀነኒሳ በቀለና ስለሺ ስህን እኤአ በ2004 
የአቴንስ ኦሊምፒክ ስለ ኢትዮጵያ የሆኑትና ያደረጉትን ገድል 
ተመልክቶ በአንድ ሌሊት ለጆሮ ያበቃው ተወዳጅ ግጥምና 
ዜማ በሁሉም ኢትዮጵያውያን ዘንድ ዛሬም ይደመጣል።

መርቆ ሸኝቶ ሀገር አሲዞ ሰንደቅ አላማ መ ር ዶ 
ነው ለወገናችን ማሸነፍ ካቃተንማ….

የዚያ ዘመን ተሻጋሪ ሙዚቃ መግቢያ ነው።በአትሌቲክሱ 
ዘርፍ ኢትዮጵያ የረጅም ዘመን የድል ታሪክ ባለቤት ናትና 
ህዝብ አትሌቶችን ወደ ውድድር ልኮ በድል እንዲመለሱ 
በፅኑ ይመኛል።አትሌቶችም የህዝብ አደራ ይዘው ነውና 
እዚያ የወድድር መስክ ላይ የሚገኙት ብርቱ ተጋድሎን 
ያደርጋሉ። የሰንደቅ አላማ ክብር የህዝብ አደራና አገራዊ 
ስሜት እዚህ የዜማው መጀመሪያ ስንኞች ላይ ቴዲ አፍሮ 
በጉልህ አንጸባርቆታል። ቴዲ ቀጥሏል፡፡

ልሰለፍ ህመሜን ችዬ እሮጬ ላሯሩጣቸው 
ትልቁን እምነት በእናንተ ጥለናል 
እንግዲ አይዟችሁ
ለኢትዮጵያ በአትሌትክሱ ዘርፍ በብርቱ እግሮቹ ሮጦ 

ክብርን ያጎናፀፈው ጀግናው ኃይሌ ገብረስላሴ ከቀነኒሳ በቀለ 
ጋር ያደረጉትን መተጋገዝ፣አብሮነት፣ አገራዊ አደራን በጋራ 
ለመወጣት ያላቸውን ቁርጠኝነት እዚያ የውድድር ሜዳ 
ላይ የሆኑትን ሁሉ ጣፋጭ ጥበባዊ ለዛ ባላቸው ስንኞቹ 
አስቀምጧቸዋል።ኃይሌ ያኔ በዘርፉ የነገሰበትን ዙፋን 
ለቀነኒሳ በክብር የሚያስረክብበት ቀነኒሳም የታላቁን ንግስና 
አጎንብሶ በትህትናና በፍቅር አንገቱን አጠማዞ በስስት እያየ 
የተረከበበት ነበር።

ከበደኝ ትቼህ ለመግባት፤ 
ከበደኝ የወኔ አባቴን
ከበደኝ ባይኔ ፈለኩህ፤ ከበደኝ 
አዙሬ ፊቴን

ቀነኒሳ ስለ ኃይሌ እዚያ ውድድር ላይ ያሳየው ስሜት 
አንገቱን አጠማዞ የሆነውን ቴዲ በጥበብ በራሱ ተርጉሞ 
በዚህ መልክ አቅርቦልን በአትሌቶቻችን ድል እና ፍቅር 
ተደስተን በቴዲ ዜማ በጋራ አዚመናል፤ በአገር ፍቅር 
ስሜት አንብተናልም።እዚሁ ዜማ ላይ ኃይሌ ምክሩን 
ቀጥሏል፤ቴዲም መጠበቡን አላቆመም።

በል ፍጠን ድሉ ናፍቆታል ፤
በል ፍጠን ባብቷል ወገኔ
በል ፍጠን እንዳትቀደም፤ በል 
ፍጠን አትይ ወደኔ 
የኃይሌን መልእክት ሰምቶ ቀነኒሳም እግሩን ወደፊት 

እየወረወረ ኃይሌን ተጠማዞ ወደኋላ እያየ ያስባል አልያም 
እንዲህ ይላል ብሎ ዜማው በሚስረቀረቅ ውብ አራራይ 
ዜማ ቴዲ ይነግረናል።

አልሆንልህ አለኝ እኔ አልሆንልህ አለኝ
አንተን ጥሎ መግባት 
ኃይሌ አልሆንልህ አለኝ (2)
የአትሌቶቹ የእርስ በርስ መተሳሰብና ልዩ ፍቅር፣ 

አብሮነትና አገራዊ ስሜት በጉልህ ያመላከተው ይህ ስንኝ 
ጥበብ ስሜትን ኮርኳሪ የሰዎችን ውስጠት የሚቆጣጠር ልዩ 
ጉዳይ መሆኑ በጉልህ ያስረዳል።

አንበሳ ቀነኒሳ አንበሳ
ታሪክ ሰራ የማይረሳ
ቴዎድሮስ ካሳሁን በአንድ ሌሊት ሁነቱን አይቶ ገጥሞ 

ዜማ ሰርቶና ቅንብሩን አሰርቶ እንካችሁ ያለን ይህ “አንበሳ” 
የተሰኘው ዜማ ዛሬ ድረስ በሁላችን ልብ ውስጥ አንዳች 
የሞቀ ስሜት መፍጠሩን ቀጥሏል።ቴዲ የተመለከተውን 
በጥበብ አዋዝቶ ኃይሌና ቀነኒሳ በእዝነ ልቦናው በወቅቱ 
የተመላለሱት አልያም በስሜት የተነጋገሩት የተቀረፀውን 
ለእኛ መንገሩን ቀጥሏል።

ኃይሌ ከኋላ ቀነኒሳ ፊቱን እየመራ ስለሺ ስህን ደግሞ 
በሁለቱ መሀል ሆነው ከሌሎች አገራት አትሌቶች ጋር 
ብርቱ ትግል ያደርጋሉ።ቀነኒሳ ኋላ ያሉትን ሀይሌና ስለሺ 
ፍለጋ የሚባትቱት ዓይኖቹ ከፊቱ ባለ መሮጫ ትራኩ ላይ 
እንዲያደርግ ኃይሌ መጎትጎቱን ቀጥሏል።

አደራ የአቅሜን ሰራሁኝ አደራ እኔ ላገሬ
አደራ የ5 የ10 ሺህ     በኦሎምፒክ ልሸኝ          
 ነው ዛሬ
እዮሃ ከባንዲራው ነው እዮሃ ቃልኪዳናችን
እዮሃ አታፍርም በኛ እዮሃ ኃይሌ አባታችን
አልሆንልህ አለኝ እኔ አልሆንልህ አለኝ እኔ
አንተን ጥሎ መግባት ኃይሌ አልሆንልህ 
አለኝ እኔ
አለልህ ስለሺ ደጀን በርታ ቀነኒሳ
ይልቅ አሸንፈህ ቶሎ ባንዲራውን አንሳ
አልሆንልህ አለኝ እኔ አልሆንልህ አለኝ እኔ
አንተን ጥሎ መግባት ኃይሌ    አልሆንልህ 
 አለኝ እኔ
አለልህ ስለሺ ደጀን በርታ ቀነኒሳ
አንተ ነህ ያሁኑ ዘመን ተተኪው አንበሳ
እዮሀ ውሮ ወሸባ እዮሀ ታሪክ ሰራችሁ
እሁ ያገሬ ልጆች  እዮሀ ኑ ልቀፋችሁ
እዮሀ በል አንሳን ፎቶ እዮሀ ለብሰን ባንዲራ
እዮሀ ብለህ ፃፍበት እዮሀ ታሪክ ተሰራ
እልል በል ያገሬ ጎበዝ ለእምዬ ሁለታ
ወርቅ አመጣሁላት ይሄው ለክብሯ ስጦታ 
ተወዳጁ ድምፃዊ በማይነጥፍ የጥበብ መክሊቱ 

በዚያ ውድድር መድረክ ላይ የሆነውን ታሪካዊ 
ክስተት ቁልጭ አድርጎ በጥዑም ዜማ ይቀኘዋል። 
በማይጠገብ ልዩ ጣዕመ ዜማ ያንቆረቁረዋል።ቴዲ 
ቀጥሏል፤እኛም ያኔ የሆነውን ዛሬ ላይ አሁን የሆነ 
ያህል ምስጋና ለጥበብ ይግባውና አውቀነዋል። 
የዜማውን መቋጫ ስን ኖችም መደምደሚያችን 
ይሁኑ፡፡

እዩት ንጉሱን ግርማ ሞገሱ
ዘውድ ሸለመው ሰጠው ላዲሱ
ይቺ ባንዲራ ናት እኮ የኛ 
ዛሬም አኮራት ቀነኒ ኬኛ 

ጥንካሬያችን መለያችን 

ነው፣ ኢትዮጵያዊነት 

ሁልጊዜም ማሸነፍ ነው፣ 

የኢትዮጵያዊያን አንድነት ለአገር 

ቤዛ ለወገን መከታ ሆኖ በህብረት 

መቆም የተለመደ እንደሆነ በማፅናት፤ 

አትሌቶቻችን በመወዳደሪያ ሜዳ 

የሚያሳዩት የትብብር መንፈስ 

ከኢትዮጵያዊያን ህብረትና አንድ ሆኖ 

መቆም እሴት ጋር እያገናኘ ትስስሩን 

አጉልቶ ለጆሮ በሚስማማ ውብ ዜማ 

ይነግረናል። አብሮነት ማሸነፍ መሆኑን፣ 

አንድነት የድል ሚስጥር እንደሆነም 

አስተማሪ የሆኑ ስንኞች በውብ ዜማ 

ታሽተው እናገኛቸዋለን።

ልዩ ልዩ
ማህበራዊ

ዓለም አቀፍ

በጎነትን ዘርቶ - ምርቃትን  ማፈስ 

የሲሪላንካ ፓርላማ የሕዝብ ድጋፍ የሌላቸውን 
ፖለቲከኛ ፕሬዚዳንት አድርጎ ሾመ

ትውልደ ሶማሊያዊቷ የአሜሪካ ምክር ቤት 
አባል በፖሊስ ታሰረች

መልካምሥራ አፈወርቅ   

የወይዘሮ መንበረና  የመሳለሚያ  ሰፈር  ትውውቅ  
ከ1960  ዓ.ም  ይጀምራል። የዛኔ የመላው ቤተሰብ  መኖሪያ 
ፒያሳ አሁን የእሳት አደጋ መሥሪያ ቤት ከተገነባበት ስፍራ 
ነበር። በዘመኑ ቦታው ለልማት  በመፈለጉ አባት ቤተሰቡን 
ይዘው አካባቢውን  መልቀቅ ነበረባቸው።

በወቅቱ መኖሪያ ቤቱ የግል ይዞታ በመሆኑ 
ለተነሺዎች የሚገባቸው ግምት ተከፍሏል። የነመንበረ  
አባት በወቅቱ በተሰጣቸው ክፍያ የለቀቁትን ቤት 
አልተኩም። ከመላው ቤተሰብ ጋር የኪራይ ቤት ኑሮን 
መረጡ ። መኖሪያቸውንም መሳለሚያ አካባቢ አደረጉ  ። 

አባት በሞት ከተለዩ በኋላም ከዚሁ ቤት የሚያወጣ 
አጋጣሚ ሳይኖር ሕይወት ለዓመታት እንደነበረው ሆኖ 
ቀጠለ። በዘመነ ደርግ የቀበሌ ቤቶች ሲወረሱ በባለቤትነት 
የሚታወቁት ሴት የነመንበረ ጎረቤት  ሆነው ኖረዋል። 

ቆይቶ ጥቂት ቤቶች ለቀድሞ ባለቤቶች ሲመለሱ 
ሴትዬዋ አንድ ቤት የመውሰድ ዕድል ተሰጣቸው ። ይሄኔ 
እሳቸው ካሉበት ይልቅ ምርጫቸው የነመንበረ ቤት 
ሆነ ። ቤቱ ይኖሩበት ከነበረው ይዞታ በስፋቱ  የተሻለ 
ነበር። ይህ አጋጣሚ እነመንበረ ትልቁን  ቤት  አስረክበው  
ከወይዘሮዋ  ጠባብ ክፍል እንዲኖሩ  አስገደደ።

የዛኔ የነ መንበረ ወላጅ እናት ከሟች ሴት ልጃቸው 
በአደራ የተቀበሏቸውን ሁለት ሕጻናት እያሳድጉ ነበር። 
ያለ አባወራ በብቸኝነት ሕይወትን የገፉት ወይዘሮ ጥቂት 
ቆይቶ ባለፉ ጊዜ ሙሉ ኃላፊነቱ  በዛኔዋ  ወጣት  መንበረ 
ትከሻ ላይ  ወደቀ። በወቅቱ  ተማሪ  የነበሩት መንበረ  
የእናታቸውን ድርሻ  መቀበል  ግዴታቸው  ሆነ። 

ይህ አጋጣሚ ትምህርታቸውን እንዲያቋርጡና የሙት 
እህታቸውን ሁለት ሕጻናት በኃላፊነት እንዲንከባከቡ 
አስገደደ። መንበረ በወቅቱ ከአስር ወደ አስራ አንደኛ 
ክፍል ያለፉ ቢሆንም ትምህርታቸውን አቋረጡ። ከዛሬ ነገ 
እቀጥላለሁ በሚል ተስፋም  ዓመታትን ዘለቁ። ከጊዜያት  
በኋላ  ከሕጻናቱ አንደኛዋ በድንገት ሞተችባቸው።   

መንበረ  የመማር  ዓላማቸውን  ከነአካቴው 
ትተው አንዱን ሕጻን እንደራሳቸው ልጅ ማሳደጋቸውን 

የሲሪላንካ የሕዝብ ተወካዮች ምክር ቤት 
አባላት በሕዝብ ዘንድ ተቀባይነት የሌላቸውን ራኒል 
ዊክርሜሲንግህ የሀገሪቱ ፕሬዚዳንት አድርጎ ሾመ። 
ዊክርሜሲንግህ ፕሬዚዳንት ሆነው ከመሾማቸው በፊት 
የቀድሞ ፕሬዚዳንት ሀገር ጥለው መሸሻቸውን ተከትሎ 
ጊዜያዊ ፕሬዚዳንት ነበሩ። ከዚያ በፊት ደግሞ የአገሪቱ 
ጠቅላይ ሚኒስትር ሆነው ሲያገለግሉ ነበር።

ግለሰቡ ፕሬዚዳንት ሆነው መመረጣቸው በአገሪቱ 
ሌላ ተቃውሞ እና አለመረጋጋትን ይፈጥራል ተብሎ 
ተሰግቷል። አዲሱ ፕሬዚዳንት ጠቅላይ ሚኒስትር እና 
ተጠባባቂ ፕሬዚዳንት ሳሉ፤ ሥልጣናቸውን እንዲለቁ 
ከፍተኛ ቁጥር ያላቸው ሲሪላካውያን ሲጠይቁ ቆይተዋል።

በሀገሪቱ የተከሰተውን ከፍተኛ ምጣኔ ሃብታዊ እና 
ፖለቲካዊ ቀውስ ተከትሎ ሕዝባዊ አመጽ በርትቶባቸው 
የነበሩት የቀድሞ የሲሪላንካው ፕሬዚዳንት ጎታባያ 
ራጃፓክሳ በጦር አውሮፕላን ከሀገር ከሸሹ በኋላ 
ሥልጣናቸውን በይፋ መልቀቃቸው ይታወሳል። ቀላል 
የማይባል ቁጥር ያላቸው ሲሪላንካውያን የቀድሞ 
ፕሬዚዳንት አስተዳደር አካል የሆኑት እና አሁን 
ፕሬዚዳንት ተብለው የተሾሙት ዊክርሜሲንግህ ለምጣኔ 
ሃብታዊ ቀውሱ ተጠያቂ ናቸው ይላሉ።

ዊክርሜሲንግህ ተጠባባቂ ፕሬዚዳንት ሆነው 
እንደተሾሙ በመላው ሀገሪቱ የሚጸና የአስቸኳይ ጊዜ 
አዋጅ ማወጃቸው ብዙዎችን ያስቆጣ ነበር። ይህን 
የአስቸኳይ ጊዜ አዋጅም በሺዎች የሚቆጠሩ ተቃዋሚዎች 
ተላልፈውታል። በወቅቱ ዊክርሜሲንግህ በቴሌቪዥን 
መስኮት ቀርበው የአስቸኳይ ጊዜ አዋጁን የተላለፉትን 
“ፋሺስቶች” ሲሉ ጠርተዋቸዋል።

ዊክርሜሲንግህ እራሳቸውን ፕሬዚዳንታዊ ዕጩ 
አድርገው ከማቅረብ እንዲቆጠቡ ቢጠየቁም ፕሬዚዳንት 
ሆኖ ከመሾም ያገዳቸው የለም። አዲሱ ፕሬዚዳንት 
አገሪቱን ከምጣኔ ሃብታዊ ቀውስ የማውጣት እና የተረጋጋ 

ትውልደ ሶማሊያዊቷ የአሜሪካ ምክር ቤት አባል 
ኢልሃን ኦማር ከሌሎች ባልደረቦቿ ጋር በተደረገ 
የተቃውሞ ሰልፍ ላይ ተሳትፋ በፖሊስ በቁጥጥር ስር 
ዋለች። በቅርቡ በአሜሪካ ጠቅላይ ፍርድ ቤት ጽንስ 
ማቋረጥ እንዲታገድ የተላለፈውን ውሳኔ በመቃወም 
ዋሽንግተን ዲሲ ውስጥ በተደረገ ሰልፍ ላይ የተሳተፉ 
ኢልሃን ኦማርን ጨምሮ 17 የዴሞክራቲክ ፓርቲ አባላት 
በፖሊስ ተይዘዋል።

ታዋቂዎቹ የዴሞክራቲክ ፓርቲ አባላት በቁጥጥር 
ስር የዋሉ ሲሆን፣ ኢልሃን በፖሊስ ከሌሎች ጋር መያዟን 
ትዊተር ላይ ባሰፈረችው መልዕክት አሳውቃለች። 
“በሕዝባዊ ሰልፍ ላይ እየተሳተፍኩ ሳለ በፖሊስ 
ተይዣለሁ። የተያዝኩትም ከሌሎች የምክር ቤት አባላት 
ጋር ከጠቅላይ ፍርድ ቤቱ ውጪ ነው” ብላለች በትዊተር 
መልዕክቷ ።

የአሜሪካ ኮንግረስ አባል የሆነችው ኢልሃን ኦማር 
ጨምራም፣ አሜሪካውያን ሴቶች ጽንስ የማቋረጥ 
መብታቸው እንዲከበር ጥረቷን እንደምትቀጥል 
አመልክታለች።“በሥነ ተዋልዶ ጤናችን ላይ የተሰነዘረውን 
ጥቃት በተመለከተ ድምጼን ለማሰማት የምችለውን ሁሉ 
ማድረጌን እቀጥላለሁ።”

ያዙ።  ልጁ ከእሳቸው በቀር እናት አባት ይሏቸውን 
አያውቅም። ነፍስ አውቆ ራሱን እስኪችል አንዳች ፍቅር  
ሳይጎድለበት፣ከጉያቸው ሳይርቅ አደገ። የእናትና ልጅ 
ሕይወት በጠባቧ ቤት በመተሳሰብ ዓመታትን ዘለቀ።

መንበረ ‹‹ የእህት ልጅ ባይወልዱትም ልጅ ›› እንዲሉ 
ሆኖ ከሕጻንነቱ የተቀበሉትን  ልጅ  እስከ ጉልምስና  
ዕድሜው አደረሱ። በዚህ መሐል ትዳርና የራስ ሕይወት 
ለሚሏቸው ጉዳዮች ቦታ አልሰጡም ።   ስለእርሱ መኖር 
ውድ ዋጋን ከፈሉ። ድንጋይ ተሸከሙ፣ ሸማ ፈትለው ፣ 
ቋጭተው ሸጡ፣ ጉልት ተቀምጠው ነገዱ ። የዛኔው ሕጻን 
ዛሬ ላይ አርባዎቹን  አጋምሷል። አሁንም  ከእሳቸው ጉያ 
አልራቀም። አብሯቸው እየኖረና  የአቅሙን እየሠራ፣ 
ይደጉማቸዋል።

 የእህል በረንዳና አካባቢው ዕለታዊና ፈጣን 
የንግድ ልውውጥ የሚካሄድበት ነው ። ከዚሁ ተያይዞም   
የሀገሪቱ ከፍተኛ የገንዘብ መጠን በዚህ ስፍራ ሲዘዋወር 

የፖለቲካ ሥርዓት መዘርጋት ቀዳሚው ኃላፊነታቸው 
ይሆናል ተብሎ ይጠበቃል።

ሲሪላንካ የውጭ ምንዛሪ ክምችቷን የጨረሰች 
ሲሆን፣ ከፍተኛ የሆነ የዋጋ ግሽበት አጋጥሟታል። እንደ 
መድኃኒት፣ ነዳጅ እና ምግብ የመሳሰሉ መሠረታዊ ቁሶችን 
ወደ ሀገር ውስጥ ማስገባትም ተስኗታል። ሲሪላንካውያን 
ለዚህ ኢኮኖሚያዊ ቀውስ የሀገሪቱን መንግሥት ተጠያቂ 
ያደርጋሉ። አዲሱ ፕሬዚዳንትም የቀድሞ መንግሥት 
አስተዳደር አካል ናቸው ይላሉ።

ከፍተኛ ሃብት ካካበቱ ፖለቲከኛ ቤተሰብ የተገኙት 
ዊክርሜሲንግህ፤ የሕዝብ ተወካዮች አባል የሆኑት ከአራት 
አስርተ ዓመታት በፊት እአአ 1977 ነበር። ከእአአ 1993 
ጀምሮ ዊክርሜሲንግህ በተለያዩ ጊዜያት የሲሪላንካ 
ጠቅላይ ሚኒስትር በመሆን ማገልገላቸውን ቢቢሲ 
ዘግቧል።

ትዊተር ላይ በወጣ አንድ ተንቀሳቃሽ ምስል ላይ፣ 
ኢልሃንና ሌሎች የምክር ቤት አባላት ከጠቅላይ ፍርድ ቤቱ 
ፊትለፊት እጃቸው የታሰረ በማስመሰል ተቃውሟቸውን 
ሲያሰሙ ታይተዋል። የአሜሪካ ፖሊስ 17 የአሜሪካ ምክር 
ቤት አባላትን ጨምሮ 35 ሰዎችን በቁጥጥር ስር ማዋሉን 
አረጋግጧል።

“የተሽከርካሪዎችን እንቅስቃሴ ማገድ ሕገወጥ ድርጊት 
ነው። ሰልፈኞቹ መንገድ መዝጋት በጀመሩበት ወቅት 
ፖሊስ ማስጠንቀቂያ በተደጋጋሚ ቢሰጥም የሚሰማው 
አላገኝም” ሲል የእርምጃውን ምክንያት በትዊተር ላይ 
ገልጿል። የምክር ቤት አባላቱ ለእስር የተዳረጉበት 
የተቃውሞ ሰልፍ በቅርቡ የአሜሪካ ጠቅላይ ፍርድ ቤት 
ለዘመናት ተግባራዊ የነበረውን ጽንስ የማቋረጥ መብት 
በመላው አገሪቱ ማገዱን ተከትሎ ነው።

እንደ አውሮፓውያኑ አቆጣጠር ከ1973 ወዲህ ጽንስ 
የማቋረጥ መብትን የፈቀደው ሕግ የቀለበሰው ውሳኔ 
ከአንድ ወር በፊት መተላለፉን ተከትሎ በርካታ ሰዎች 
ከጠቅላይ ፍርድ ቤቱ ውጪ በመሰብሰብ እስካሁን 
ተቃውሟቸውን ሲያሰሙ እንደሚገኙ የቢቢሲ ዘገባ 
ያመለክታል።

እንደሚውል ይነገርለታል። ከእህል በረንዳው   ግዙፍ 
የንግድ አውታር በስተጀርባ ደግሞ እነ ወይዘሮ መንበረን 
የመሰሉ ምስኪኖች የጎሰቆለ ሕይወትን   ይገፋሉ።

ዕድሜ ጠገብ በሆኑ ጠባብ መኖሪያዎች በርካታ 
ቤተሰቦችን አቅፈው የሚኖሩ ነፍሶች ዓመታትን  ከእጅ  
ወደአፍ በሚባል ችግር ዘልቀዋል። እነ እመት መንበረም 
አስቸጋሪውን የኑሮ መንገድ እየተሻገሩ ከዕድሜያቸው 
ማምሻ ደርሰዋል። አሁን  መንበረና አቻ  ጎረቤቶቻቸው  
ዕድሜና ድካም እየተጫናቸው  ነው ። ልክ እንደእነሱ 
ሁሉ ለዓመታት ችግርን ከደስታ የገፉባቸው ጎስቋላ 
መኖሪያ ቤቶቻቸው   በቁማቸው  ማዝመም ይዘዋል።

ቤቶቹ ተጠጋግተው  እንደመሠራታቸው ገጽታቸው 
እምብዛም አይለይም ። ካንዱ ቤት የሚሰራ ወጥ ከሌላው 
ቤት መሽተቱም ብርቅ ሆኖ አያውቅም ። ከዚሁ ብሶ 
ክረምቱ በገፋ ጊዜ ዶፍ የሚወርድበት  ጣራና ግድግዳ 
በዘመናት ዕድሜ ሆድ ከባሰው ቆይቷል። በነወይዘሮ 
መንበረ ቤት ደጃፍ አልፎ የሚሄደው የመጸዳጃ ፍሳሽም 
ለነዋሪው ጤና ማጣት ምክንያት እንደሆነ ነው።

ዛሬ የነመንበረ ቤትና አካባቢው በመልካም ዓይኖች 
እይታ ተቃኝቷል። ጉስቁልናውንና አስቸጋሪውን የሕይወት 
እውነታ ያረጋገጠው የአዲስ ከተማ ክፍለ ከተማ ከኢ-
መደበኛ ነጋዴዎች ጋር ተጣምሮ የአዲስ ምዕራፍ ጉዞውን 
በስኬት ጀምሯል። 

ዛሬ እነዛ ዕድሜ ጠገብና ጎስቋላ፣ የጭቃ ቤቶች ሙሉ 
አካላቸው በብሎኬት እየተቀየረ ነው። እንዲህ መሆኑ 
ለነዋሪዎቹ ብሩህ ተስፋን ሰንቋል። በስፍራው በተገኘን 
ጊዜ በቤቶቹ ግንባታ ላይ በበጎ ፈቃደኝነት  ሲተጉ 
ካገኘናቸው ብርቱዎች መካከል ወጣት መዲና መሐመድን 
ልናነጋግራት ወደድን። ሀሳባችንን   ተቀብላ ልታወጋን 
ፈቀደች።  

 መዲና በአዲስ ከተማ ክፍለ ከተማ የወረዳ ስድስት 
ነዋሪ ናት። ዕለቱን በእህል በረንዳ መንደሮች መሐል 
ያቆማት ግን የበጎ ፈቃድ አገልግሎቷ ነበር። እሷና 
መሰል ባልንጀሮቿ በኢ.መደበኛ የንግድ እርከን  ውስጥ 
ይገኛሉ።እነሱ መንግሥት በየጊዜው በሚከውነው የአቅመ 
ደካማ ወገኖች ቤት ጥገና መርሐ ግብር  ተጨማሪ እጆች 

ለመሆን ፈቃደኞች ሆነዋል። በራሳቸው አቅምና ሙሉ 
ወጪ በሚጠግኗቸው ቤቶች  በርካቶች ታሪካቸው  
ተለውጧል።

መዲና አምናን ጨምሮ በሥራው በተሳተፈችበት 
አጋጣሚ በርካታ እውነታዎችን አስተውላለች። 
የአካባቢው ቤቶች  ስሪት በአብዛኛው ከመጸዳጃ  ፍሳሽ  
ጋር የተያያዘ ነው። በእነዚህ  ቤቶች ዓመታትን በስቃይ 
የሚገፉ አረጋውያን  ይኖራሉ። በተለይ  ጧሪና ቀበሪ 
ለሌላቸው አዛውንቶች ይህ አይነቱ ሕይወት በእጅጉ 
ፈታኝ የሚባል ነው። መዲና በነዚህ ወገኖች መሐል 
ተገኝታ የችግራቸውን ቀንበር የማንሳቷ  ትርፍ የሕሊና 
እርካታና ደስታ ሆኗል።

አቶ ዲነጋ ተማምም ልክ እንደነመዲና ሁሉ ከመርካቶ 
ተነስተው ወደነዚህ ሰፈሮች የመገኘታቸው ሚስጥር  የበጎ 
ፈቃደኝነት አገልግሎታቸው ነው።ነጋዴዎቹ ጉልበት ጊዜና 
ገንዘባቸውን አዋጥተው በሚሳተፉበት  የቤቶች እድሳት 
የበርካቶችን ዕንባ አብሰው የተሰበሩ ልቦችን ጠግነዋል። 
እንዲህ በመሆኑም ትርፋቸው ገንዘብ  አልሆነም ። 
የሕሊና ደስታና እርካታ እንጂ።

ወጣት የሱፍ ዑስማን በአካባቢው በሚጠገኑት 
መኖሪያ ቤቶች የበጎ ፈቃድ አገልጋይ ነው። የሱፍ 
በአስቸጋሪ የኑሮ ደረጃ ውስጥ የሚገኙ ወገኖችን ሕይወት 
በመጋራቱ በእጅጉ ደስተኛ ሆኗል። እሱ የሚገኝበት 
የንግድ ስራ ሮጦ የሚያድርበትና የንዋይ ትርፍ የሚገኝበት 
ነው። በነዚህ መንደሮች ውስጥ ግን  ሕይወት ከገንዘብ 
ትርፍ ባለፈ ትርጉሙን የተለየ ሆኖ አግኝቶታል።

ፈታኙን የኑሮ ገጽታ በወጉ መልክ ለማስያዝ የአንድ 
ወገን ጥረት ብቻ እንደማይበጅ የተረዳው የሱፍ በነዚህ 
ወገኖች መሐል ተገኝቶ መፍትሔ መሆኑ ያኮራዋል። 
እሱም በሥራ ውሎው ከሚጠብቀው ትርፍ በላቀ 
ለሕሊናው እርካታና ደስታን  ሸምቷል።

እነሆ! ዛሬ በጎነት የተዋለላቸው ነፍሶች 
ውዳሴ፣ሙገሳቸው ከልብ ነው። አዛውንቶች በማምሻ 
ዕድሜያቸው ምርቃት ይዘዋል። በርካታ እናቶች ለምስጋና 
ቆመዋል። በጎ አድራጊዎችም መልካሙን ዘር በትነው 
ፍሬውን በዓይን  አይተዋል። 

ወ/ሮ መንበረ ተስፋዬ

ስፖርት
የ10ሺ ሜትርን ቁጭት በ5ሺ ሜትር የመወጣት እድል

ቦጋለ አበበ

የወንዶች 10ሺ ሜትር የአለም ቻምፒዮና ድል 
ከ11 አመታት በኋላም ወደ ቤቱ መመለስ አልቻለም። 
ኢትዮጵያውያን አትሌቶች በጀግኖቹ አትሌቶች ኃይሌ 
ገብረስላሴና ቀነኒሳ በቀለ ተከታታይ አራት ቻምፒዮናዎች 
የበላይነት ተይዞ የቆየው የርቀቱ የበላይነት እኤአ በ2011 
የዴጉ ቻምፒዮናም ባልተጠበቀው ድንቅ አትሌት 
ኢብራሂም ጀይላን ቀጥሎ ነበር። ኢብራሂም አለም 
ምንጊዜም በማይረሳው ድንቅ የአጨራረስ ብቃት 
እንግሊዛዊውን አትሌት ሞ ፋራህን ካሸነፈ ወዲህ ግን 
ኢትዮጵያውያን ባለፉት አራት ቻምፒዮናዎች የርቀቱን 
ክብር ደግመው ወደ ቤቱ ማምጣት አልቻሉም። 

በኦሪገን እየተካሄደ በሚገኘው የአለም ቻምፒዮና 
ኢትዮጵያ በርቀቱ ካሏት ድንቅ ድንቅ አትሌቶች 
አኳያ ለአምስተኛ ጊዜ ድሉ ከእጃቸው ይወጣል ብሎ 
የገመተ አልነበረም። በተለይም ከአመት በፊት በቶኪዮ 
ኦሊምፒክ በርቀቱ አስደናቂ ብቃት አሳይቶ ወርቅ 
ያጠለቀው ወጣቱ ባለተሰጥኦ አትሌት ሰለሞን ባረጋ 
በዚህ የአለም ቻምፒዮና ድሉን ይደግማል ተብሎ 
ተስፋ ተጥሎበት ነበር። ይሁን እንጂ በርቀቱ አስፈሪ 
ተፎካካሪ ከመሆን አልፈው ውጤታማ እየሆኑ የሚገኙት 
ዩጋንዳውያን አትሌቶች የኢትዮጵያውያኑን ተስፋ ከንቱ 
አድርገውታል። ኢትዮጵያውያን አትሌቶች የተሻለ 
አቅምና ብቃት እያላቸው በብዙ ምክንያቶች ድሉን 
ማሳካት አለመቻላቸውም እየተመዘገበ ከሚገኘው 
አስደናቂ ውጤት ጎን ለጎን ብዙዎችን አስቆጭቷል። 

በአንጻሩ በቶኪዮ ኦሊምፒክ በርቀቱ የገጠማቸውን 
ሽንፈት መርምረውና ድክመቶቻቸውን አርመው 
የመጡት ዩጋንዳውያን ጠንካራ ስራቸው በውጤት 
ክሷቸዋል፣የዘሩትንም አጭደዋል። ለሁለተኛ ጊዜ የርቀቱ 
ቻምፒዮን መሆኑን ባለፈው እሁድ ምሽት ኦሪገን ላይ 
ያረጋገጠው የርቀቱ ባለክብረወሰን ዩጋንዳዊው ጆሽዋ 
ቺፕቴጌ በአገሩ ልጆች ጠንካራ የቡድን ስራ ታግዞ 
በኦሊምፒክ የነበረውን ስህተት አርሞና በታክቲክ በስሎ 
ለድል በቅቷል። 

ዩጋንዳውያን ከቶኪዮ ኦሊምፒክ በኋላ አመቱን 
ሙሉ ከሌሎች ውድድሮች ታቅበው በራቸውን በመዝጋት 
ሲዘጋጁ ቆይተዋል። ቶኪዮ ላይ የነበራቸውን የታክቲክ 
ድክመት በተንቀሳቃሽ ምስል ደጋግመው በማጤን 
ክፍተቶችን ለመሙላት ጠንካራ ስራ ሰርተዋል። ይህንን 
ጥረትም በቡድን ስራ አጅበውት ታይተዋል። በአንጻሩ 
ኢትዮጵያውያን ደካማ የቡድን ስራና ከልክ ያለፈ በራስ 
መተማመን ወይም ለተፎካካሪያቸው የሰጡት አነስተኛ 
ግምት ዋጋ አስከፍሏቸዋል።

ዩጋንዳውያኑ የነበረባቸው ድክመት ላይ ጠንካራ ስራ 
ሰርተው እንደሚመጡ ኢትዮጵያውያኑ አሰልጣኞችም 
ሆኑ አትሌቶቹ ከግምት በማስገባት ዝግጅታቸውን 
በዚያ መልኩ ማድረግ ነበረባቸው። ይህ ግን አልሆነም። 
ዩጋንዳውያን በተለይም ቻምፒዮኑ ጆሽዋ ቺፕቴጌ ቶኪዮ 
ላይ የነበረውን ድክመት ከማረም ባሻገር ብቃቱን አሳድጎ 
ተገኝቷል። ኢትዮጵያውያኑ በተለይም ሰለሞን ግን 
ቶኪዮ ላይ የነበረውን ብቃት አሳድጎ አልታየም። ይህም 
ድክመት ውድድሩ ላይ ዩጋንዳዎች መጠንከራቸው 
ከታወቀ ወደ ታክቲክ ፍልሚያ ተቀይሮ ኢትዮጵያውያኑን 

ለድል የማብቃት እድሉ ጠባብ አልነበረም። ሆኖም 
ኢትዮጵያውያን ቶኪዮ ላይ ይዘው የቀረቡትን ተመሳሳይ 

ታክቲክ ኦሪገን ላይ መድገማቸው ወርቁ ቢቀር 
ቢያንስ ሜዳሊያ ውስጥ መግባት የሚችሉበትን እድል 
አምክኗል። ዩጋንዳዎች ደግሞ ኢትዮጵያውያኑ ቶኪዮ ላይ 
ለተጠቀሙት ታክቲክ ጊዜ ሰጥተው ተዘጋጅተውበታል። 
በአንድ ውድድር ላይ የተገበሩትን ታክቲክ በሌላኛው ላይ 
መቀየር ለተፎካካሪ ተገማች እንደማያደርግ ሁሉ ወቅታዊ 
ብቃቱ የተሻለ የሆነን አትሌት እቅድ ማምከን እንደሚችል 
ለማንም ግልጽ ነው። ለዚህም ጀግናው አትሌት ኃይሌ 
ገብረስላሴ በአትላንታና ሲድኒ ኦሊምፒኮች የተሻለ 
ወቅታዊ ብቃት የነበረውን ኬንያዊ ኮከብ አትሌት ፖል 
ቴርጋትን እንዴት ታክቲክ በመቀያየር ማሸነፍ እንደቻለ 
ማስታወስ በቂ ነው።

ያም ሆኖ በተለይም የኦሊምፒክ ቻምፒዮኑ ሰለሞን 
ከአለም የሁለት ጊዜ የ5ሺ ሜትር ቻምፒዮኑ ሙክታር 
ኢድሪስ፣ዮሚፍ ቀጄልቻ፣ በሪሁ አረጋዊና ጥላሁን ሀይሌ 
ጋር አስፈሪውን የዩጋንዳውያን ጥምረት የመገርሰስና 
የ10ሺ ሜትሩን ቁጭት በ5ሺ ሜትር ወርቅ የመካስ እድሉ 
አሁንም በእጃቸው ይገኛል። 

ቺፕቴጌ ኦሊምፒክ ላይ በ10ሺ ሜትር የደረሰበትን 
ሽንፈት እዚያው ኦሊምፒክ ላይ በ5ሺ ሜትር አሸንፎ 
ቁጭቱን እንደተወጣው ሁሉ ሰለሞንም ተመሳሳይ 
ስሜት ውስጥ ይገኛል። ይህን ቁጭት ለመወጣትም 
ኢትዮጵያውያኑ ከሌሎች አገራት በተለየ አራት አትሌቶች 
ስለሚሳተፉ የቁጥር ብልጫቸውን በቡድን ስራው 
መጠቀም ይገባቸዋል። ያለፉት ሁለት ቻምፒዮናዎች 
አሸናፊው ሙክታር ኢድሪስ በቡድኑ ውስጥ መኖሩም 
ለኢትዮጵያውያኑ የስነልቦና የበላይነት የሚጫወተው 
ሚና ቀላል እንደማይሆን ይታመናል።

አራት ኢትዮጵያውያን አትሌቶች በ5ሺ ሜትር ወርቁን ለማጥለቅ 

ከዩጋንዳውያን ጋር የሚያደርጉት ፉክክር በጉጉት ይጠበቃል፤

ማስታወቂያ 
“በአቶ ኤሊያስ እሼቱ በምስራቅ ሸዋ ዞን ሉሜ ወረዳ ሸራ ዲባንዲባ ቀ/ገ/ማ ስፋቱ አንድ 
ሄክታር በሆነ መሬት ላይ Prefabricated Structural Aluminium Extraction 
and Roof tiles Manufacturing የተባለ ፕሮጀክት በገቡት ውል መሠረት መሥራት 
ስላልቻሉ ውሉ መቛረጡ ይታወቃል፡፡ ይህንንም ተከትሎ በተጠቀሰው ቦታ ላይ ያለውን 
ንብረት እንዲያነሱ በተደጋጋሚ ጥሪ ቢደረግላቸውም ንብረቱን ማንሳት ስላልቻሉ አሁን ለመጨረሻ 
ጊዜ ይህ ማስታወቂያ በአዲስ ዘመን ጋዜጣ ከወጣበት ቀን ጀምሮ ባሉት 5 ተከታታይ ቀናት ውስጥ 
ንብረቱን አነዲያነሱ እያሳሰብን በተሰጠው ቀነ ገደብ ውስጥ ካላነሱ ንብረቱ ተወርሶ ለመንግስት ገቢ 
እንደሚሆን እናሳውቃለን፡፡

በምሥራቅ ሸዋ ዞን  የሎሜ ወረዳ  ኢንቨስትመንት እና 
ኢንዱስትሪ ጽ/ቤት

የሐራጅ ሽያጭ ማስታወቂያ 
የፍባለመብት አቶ አዲሱ ደምሴ እና በፍ/ባለዕዳ አየ ኤም ኤም ኬ ቢዩልዲንግ ኮንስትራክሽን 
መካከል ስላለው የፍርድ አፈጻጸም ጉዳይ የፌደራል የመጀመሪያ ደረጃ ፍ/ቤት በመ/ቁጥር 
75849 በ19/7/2010 ዓ.ም እና በመ/ቁ 68410 በ7/4/2010 ዓ.ም በዋለው ችሎት 
በሰጠው ትዕዛዝ መሠረት በኮልፌ ቀራኒዮ ክ/ከተማ ወረዳ 13 የቤ.ቁ 40/60 ኮንዶሚኒየም 
ግቢ ውስጥ የሚገኝ ሚክሰር ጎይንግ ሊፍት ባለ 5 ኮምፓክተር መበየጃ ማሽን ትልቅ መበየጃ 
ማሽን ትንሽ ቫየብሬተር እና ሚክሰር 200 ሚሜ ፓይፕ ቆርቆሮ የሆነው የሐራጅ ሽያጭ 
መነሻ ዋጋ ብር 289,000 (ሁለት መቶ ሰማኒያ ዘጠኘ ሺ ብር ) ሆኖ ነሀሴ 18 ቀን 2014 
ዓ/ም በሐራጅ ይሸጣል፡፡ የተጫራቾች ምዝገባ በ9፡00 ሰዓት ተጀምሮ የቀረቡ ተጫራቾች 
ተመዝግበው እንደተጠናቀቀ ወዲያውኑ ጨረታው የሚካሄድ ይሆናል፡፡ የሐራጁ ሽያጭ 
የሚካሄደው በፌደራል ፍርድ ቤቶች የፍርድ አፈጻጸም ዳይሬክቶሬት የጨረታአዳራሽ 
ውስጥ ሲሆን፣ ንብረቱን ተጫርተው ለመግዛት የሚፈልጉ ተጫራቾች ከጨረታው ቀደም 
ብሎ ባሉት አራት የሥራ ቀናቶች ውስጥ ባለመብቱ ለማስጎብኘት በሚመርጧቸው 
ሶስት የስራ ቀናት በፌ/ፍ/ቤቶች ፍርድ አፈፃፀም ዳይሬክቶሬት ሐራጅ ክፍል ድረስ ከጠዋቱ 
በ3፡30 ብቻ በመገኘትና ባለመብቱ በሚያቀርበው ትራንስፓርት ንብረቱን ለመጐብኘት 
የሚችሉ ሲሆን እያንዳንዱ ተጫራች በሚጫረትበት ወቅት የንብረቱን ግምት 1/4 ኛውን 
በባንክ በተረጋገጠ c.p.o ማስያዝ ይኖርበታል፡፡ ከ1/4ኛ አስበልጦም ሆነ አሳንሶ የሚመጣ 
ተጫራች በጨረታው አይካፈልም፡፡ በጨረታው አሸናፊ የሆነው ግለሰብ አሸናፊ የሆነበትን 
ገንዘብ በአጠቃላይ ጨረታውን ከአሸነፈበት ቀን ጀምሮ በ15 ቀናት ውስጥ ገቢ ማድረግ 
አለበት፡፡ በተጨማሪ ተጫራቾች ካፒታል ጌይን እና ታክስ ስምን ይዛወርልኝ የሚልን ጥያቄ፣ 
ሐራጁ ጐድቶኛል የሚሉ ጥያቄዎችን ዳይሬክቶሬት የማያስተናግድና በችሎት የሚጠየቅ 
መሆኑን እንገልፃለን፡፡

የፌዴራል ፍርድ ቤቶች የፍርድ አፈፃፀም ዳይሬክቶሬት

 ማስታወቂያ 
በአማራ ቤሄራዊ ክልላዊ መንግስት በሰሜን ሸዋ ዞን በምንጃር ሸንኮራ ወረዳ 
በኣረርቲ ከተማ በ01 ቀበሌ ነዋሪ የሆኑት አቶ አለሙ ሰይፉ የአረርቲ ከተማ 
የመኖሪያ ቦታ የይዞታ ማረጋገጫ በቁጥር መ/ል/ማ/06/92/36 በቀን 
27/04/2007 ዓ/ም የተመዘገበው ስለጠፋባቸው ያገኛችሁ ግለሰቦች 
የይዞታውን ማረጋገጫውን ለአቶ አለሙ ሰይፉ ወይም ለአረርቲ ከተማ 
አገልግሎት ጽ/ቤት እንድታስረክቡልን እያሳሰብን የኔነው ወይም በእዳ 
ይዠዋለሁ የሚል ካለ ይህ ማስታወቂያ በአዲስ ዘመን ጋዜጣ ከወጣበት ቀን 
ጀምሮ በ15 ቀናት ውስጥ በአረርቲ ከተማ አገልግሎት ጽ/ቤት በመቅረብ 
ማሳወቅ ያለበት መሆኑን እያሳወቅን ከተባለው ቀን ካለፈ ግን ሌላ ተለዋጭ 
የይዞታ ማረጋገጫ የምንሰጥ መሆኑን እናሳውቃለን ፡፡

የአረ/ከ/አስ/ከተማና መሰረተ ልማት አገ/ጽ/ቤት

የኦዲት አገልግሎት ጨረታ ማስታወቂያ
የሁሩታና አካባቢው የልማትና የበጎ አድራጎት ማህበር አገር በቀል ድርጅት 
በአዋጅ ቁጥር 1113/2011 መሠረት፣ በመዝገብ ቁጥር 5837 በኢ.ፌ.ዲ.ሪ 
ሲቪል ማህበረሰብ ድርጅቶች ባለስልጣን ተመዝግቦ መስከረም 11 ቀን 2014 
ዓ.ም. ሕጋዊ ሰውነት ማግኘቱን እያስታወቅን ከመስከረም 2014 ዓ.ም. እሰከ 
ሰኔ 30 ቀን 2014 ዓ.ም. ድረስ ያለውን የማህበራችንን የሂሳብ መዛግብት 
ለማስመርመር ኦዲተሮችን አወዳድረን ለማሠራት ስለፈለግን ለሚሰጡት 

